
Foilsíodh OFI go 2030 i mí an Mheithimh 2022 
agus tá urraíocht i gcomhar á déanamh air ag an 
Roinn Oideachais, an Roinn Breisoideachais agus 
Ardoideachais, Taighde, Nuálaíochta agus 
Eolaíochta, agus an Roinn Leanaí, 
Comhionannais, Míchumais, Lánpháirtíochta 
agus Óige (na Ranna). 

Tá sé mar aidhm ag OFI go 2030 tacú le Sprioc 
Forbartha Inbhuanaithe (SFI) 4 aidhm 4.7 a 
bhaint amach chomh maith le bheith mar 
chumasóir bunriachtanach chun na SFIanna eile 
go léir a bhaint amach, is é sin “faoi 2030 a 
chinntiú go bhfaighidh na foghlaimeoirí go léir an t-
eolas agus na scileanna a theastaíonn chun forbairt 
inbhuanaithe a chur chun cinn, lena n-áirítear, i 
measc nithe eile, trí: 

• oideachas don fhorbairt inbhuanaithe agus do 
stíleanna maireachtála inbhuanaithe, 

• cearta daonna, 

• comhionannas inscne, 

• cultúr na síochána agus an neamhfhoréigin a 
chur chun cinn, 

• saoránacht dhomhanda agus tuiscint ar 
éagsúlacht chultúir agus ar an méid a 
chuireann cultúr le forbairt inbhuanaithe”. 

Tá an Straitéis ag teacht le Creat EOECNA do 
OFI do 2030 agus chomh maith leis sin tá cúig 
cinn de réimsí tosaíochta aici a chuirfidh leis na 
torthaí seo a leanas: 

1 Beartas a chur chun cinn: Tá OFI leabaithe 
san oideachas agus i mbeartais agus i 
gcreataí ábhartha eile mar chuid den chur 
chuige maidir le foghlaim ar feadh an tsaoil. 

2 Timpeallachtaí foghlama a athrú ó bhonn: 
Tá deiseanna ag foghlaimeoirí an teolas, na 
scileanna, na luachanna agus na meonta a 
theastaíonn chun forbairt inbhuanaithe a 
chur chun cinn a shealbhú agus taithí a fháil 
ar fhorbairt inbhuanaithe ag feidhmiú trí 
chur chuige institiúide uile maidir le OFI. 

3 Cumas oideoirí a fhorbairt: Tá deiseanna ag 
oideoirí cumas a fhorbairt chun athrú ó 
bhonn ar an tsochaí a chothú le haghaidh 
todhchaí inbhuanaithe agus OFI a bheith 
comhtháite sna tairiscintí a dhéanann 
soláthraithe oideachais agus oiliúna. 

4 Daoine óga a chumasú agus a spreagadh: 
Tugtar tacaíocht do dhaoine óga chun a 
bheith ina ngníomhairí don athrú le 
haghaidh forbairt inbhuanaithe. 

5 Dlús a chur le gníomhartha ar an leibhéal 
áitiúil: Tá comhoibriú níos fearr idir 
soláthraithe oideachais, údaráis áitiúla, 
pobail áitiúla, eagraíochtaí sochaí sibhialta 
agus fiontair in OFI mar chuid den fhoghlaim 
ar feadh an tsaoil, chun inbhuanaitheacht a 
bhaint amach ar an leibhéal áitiúil. 

Cúlra

Déanann Grúpa Stiúrtha OFI a chuimsíonn 
ionadaithe ó ranna rialtais ábhartha, comhlachtaí 
oideachais, scoláirí, ceardchumainn Múinteoirí 
agus eagraíochtaí de chuid na sochaí sibhialta 
maoirseacht ar an bhforfheidhmiú. Tá grúpaí 
comhairleacha aonair ina gcuimsítear 
príomhpháirtithe leasmhara bunaithe do an 
hearnála éagsúla faoi na Ranna. Tá Téarmaí 
Tagartha, lena náiritear ballraíocht, ar fáil ar 
leathanach gréasáin OFI go 2030. 

Tá Plean Forfheidhmithe a chumhdaíonn an 
tréimhse 2022 – 2026 ag gabháil le OFI go 
2030. Tá sé sin roinnte ina ghníomhaíochtaí 
gearrthéarmacha, meántéarmacha agus 
fadtéarmacha. Sa chéad tuarascáil seo, dírítear ar 
na héachtaí gearrthéarmacha tosaigh agus ar na 
gníomhaíochtaí leanúnacha don tréimhse Eanáir 
2022 – Meitheamh 2023. 

I mí Iúil 2023, chuaigh na ranna i dteagmháil leis 
na comhlachtaí ábhartha a aithníodh mar 
‘Phríomhghníomhaithe’ sa phlean forfheidhmithe 
do OFI go 2030 agus iad ag lorg uasdátú ar an 
dul chun cinn i dtaca le gníomhartha 
gearrthéarmacha agus leanúnacha don chéad 
tuarascáil eatramhach ar dhul chun cinn den 
Dara Straitéis Náisiúnta ar Oideachas don 
Fhorbairt Inbhuanaithe. Iarradh uasdátú don 
tréimhse ó mhí Eanáir 2022 go dtí Mí an 
Mheithimh 2023. Sholáthair 31 Roinn Rialtais, 
eagraíocht agus gníomhaireacht1 agus 172 
nInstitiúid Ardoideachais uasdátú. Rinne oifigigh 
Roinne an teolas cáilíochtúil sin a shintéisiú agus 
a thiomsú agus rinneadh é a ailíniú leis na réimsí 
gníomhaíocht tosaíochta i bPlean Straitéiseach 
agus Forfheidhmithe OFI. Aithníodh téamaí agus 
patrúin leathana agus léiríodh le samplaí gnímh 
agus tionchair iad ar fud réimse na gcomhlachtaí. 
Roghnaíodh roinnt samplaí mar chásstáidéir 
chun aird a tharraingt ar dheachleachtais a 
bhaineann le OFI agus na cuir chuige, shaibhre, 
éagsúla agus nuálacha i leith OFI ar fud leibhéil 
éagsúla den chóras oideachais a chur ar 
taispeáint agus tosaíocht á tabhairt do chás
staidéir ina bhfuil páirtithe leasmhara iomadúla 
agus scaipeadh réigiúnach á bhreithniú. 

Ba cheart a thabhairt faoi deara nach ndéantar 
gach gníomhaíocht atá ar siúl ar fud an chórais 
agus a bhaineann le OFI a ghabháil go 
cuimsitheach sa tuarascáil ach tugtar léargas ar 
dhul chun cinn agus ar thionchar go dtí deireadh 
mhí an Mheithimh 2023 in aghaidh 
gníomhaíochtaí a sainaithníodh sa Phlean 
Forfheidhmithe OFI go 2030. 

 

1 RO, RBATNE, RLCMLÓ, RTRÁO, RFTF, RCAC, RGE, RFTP, RTBM, GCC, ÚFIÉ, CNCM, An Chomhairle Mhúinteoireachta, OIDE, PPLI, 
ÚAO, Leargas, QQI, FEÉ, CTÉ, Skillnet, SOLAS, BOOÉ, An Taisce, ADIÉ, LISÉ, ITOÉ, LCANA, IPI, ECO EOECNA. Clár Take 1. 

2 OTA, OCBÁC, ITDD, IEDT, CMgS, OTM, OMN, CNED, CRMÉ, OTO, CnT, OTBÁC, OTS, COC, COBÁC, OG, OL. 

1 Beartas a Chur Chun Cinn 

• Struchtúir chun tacú leis an straitéis a 
bunaíodh 

• Líonrú 

– Grúpa Oibre AE do Scoileanna, Foghlaim 
don Aistriú Glas agus don Fhorbairt 
Inbhuanaithe – d’óstáil sé imeacht 
malartaithe um piarfhoghlaim  

– EOECNA –Imeachtaí Réigiúnacha OFI
Net – Cuir i láthair na hÉireann san 
áireamh 

– OFI go 2030 – Tionscnamh Tíre 
EOECNA foilsithe 

• Fócas ar Inbhuanaitheacht agus ar 
Ghníomhaíocht ar son na hAeráide i 
nglaonna ar mhaoiniú do Thaighde agus 
prionsabal nua maidir le Taighde agus 
Inbhuanaitheacht i bPrionsabail Dea
Chleachtais sa Taighde nuashonraithe an 
ÚAO 

• Maoiniú OFI go 2030 do scoileanna agus 
eagraíochtaí 

• Maoiniú Fhóram Náisiúnta SATLE do OFI in 
institiúidí ardoideachais 

 

2 Timpeallachtaí Foghlama a Athrú ó Bhonn 

• Sainordú um Ghníomhú ar son na hAeráide 
agus Foireann Uirlisí Inbhuanaitheachta 
Earnáil na Scoileanna 

• Clár caipitil – Tionscadail Pathfinder 

• Ábhar Nua Ardteistiméireachta “Gníomhú ar 
son na hAeráide agus Forbairt Inbhuanaithe” 
do mhí Mheán Fómhair 2025. 

• Comhpháirtíocht Straitéiseach don 
bhunoideachas bunaithe ag RGE/Cúnamh 
Éireann – Sráidbhaile Domhanda 

• Réimse de chláir agus de chúrsaí nua agus 
uasdátaithe sa bhreisoideachas agus san 
ardoideachas agus cúrsaí ag forbairt 
scileanna agus ag leabú téamaí agus 
inniúlachtaí OFI 

 

3 Cumas Oideoirí a Fhorbairt 

• Léarscáiliú ar an mbeart um Fhorbairt 
Ghairmiúil Leanúnach a bhaineann le OFI 
curtha i gcrích 

• OFI curtha san áireamh mar chritéir do 
sholáthar cúrsaí samhraidh múinteoirí agus 
d’Aisíoc Táillí 

• Leibhéal an tsoláthair FGL a bhaineann le 
OFI méadaithe ar fud gach leibhéil 
oideachais. 

• Deiseanna foghlama atá dírithe ar 
ghníomhaíocht a bhaineann le OFI á gcur 
chun cinn níos mó 

 

Príomhéachtaí 
Eanáir 2022 go dtí Meitheamh 2023

Buíochas! 

Ba mhaith linn aitheantas a thabhairt do bhaill 
Ghrúpaí Stiúrtha agus Comhairleacha OFI chomh 
maith le baill an phobail oideachais i gcoitinne 
agus buíochas a ghlacadh leo as ucht a gcuid 
tacaíochta do OFI go 2030 agus as a nionchur 
sa tuarascáil athbhreithnithe seo. 

 

4 Daoine Óga a Chumasú agus a Spreagadh 

• ADIÉ ceaptha ar Chomhairle CNCM 

• ADIÉ á mhaoiniú chun tacú le himeachtaí a 
bhaineann le OFI 

• Toscaire Óige ceaptha ar Ghrúpa Stiúrtha 
UNECE OFI – Ardán na hÓige. 

• Toscaire Óige ainmnithe d’Fhóram Óige 
EOECNA i mí na Samhna 2023 

• Tionól Náisiúnta na hÓige ar an Aeráid  

 

5 Dlús a chur le Gníomhaíocht ar Leibhéal 
Áitiúil 

• Teagmháil Tosaigh leis na húdaráis áitiúla go 
léir 

• Tionscnamh na Leabharlainne Bige 

Gníomhaíocht Tosaíochta Réimse 1 
Beartas a Chur Chun Cinn

1 Comhoibriú 

Struchtúir Náisiúnta 

Tá Grúpa Stiúrtha Náisiúnta do OFI go 2030 
bunaithe, a chuimsíonn ionadaithe ó na 
príomhranna rialtais, comhlachtaí oideachais, 
scoláirí, Ceardchumainn múinteoirí agus 
eagraíochta na sochaí sibhialta, a bhfuil ról acu 
maidir le haidhmeanna na straitéise a chur chun 
cinn. Tháinig an Grúpa Stiúrtha le chéile faoi dhó. 
Tá na Téarmaí Tagartha agus miontuairiscí na 
gcruinnithe ar fáil ar shuíomh gréasáin OFI go 
2030. 

Bhunaigh an Roinn Oideachais (RO) Grúpa 
Comhairleach OFI do Scoileanna chun 
forfheidhmiú na mbeart atá leagtha amach sa 
Phlean Forfheidhmithe a chur chun cinn. Tá na 
príomhpháirtithe leasmhara sa Ghrúpa 
Comhairleach. Tá na Téarmaí Tagartha agus 
miontuairiscí na gcruinnithe ar fáil ar shuíomh 
gréasáin OFI go 2030. 

Bhunaigh an Roinn Breisoideachais agus 
Ardoideachais, Taighde, Nuálaíochta agus 
Eolaíochta (RBATNE). Grúpa Comhairleach OFI 
don Bhreisoideachas agus don Ardoideachas 
chun tacú le tionscnaimh institiúideacha / 
earnála, idir thionscnaimh nua agus thionscnaimh 
a bhí ann cheana féin a chomhordú in OFI agus 
Inbhuanaitheacht, chomh maith le fóram don 
chomhoibriú a sholáthar, deachleachtas a roinnt 
agus cumas ceannaireachta in OFI sa 
bhreisoideachas agus san ardoideachas a 
fhorbairt. Tá na príomhpháirtithe leasmhara sa 
Ghrúpa Comhairleach. Tá na Téarmaí Tagartha 
agus miontuairiscí na gcruinnithe ar fáil ar 
shuíomh gréasáin OFI go 2030. 

Tá ionadaíocht ag na Ranna ar Ghrúpa na 
nOifigeach Sinsearach agus ar an nGrúpa Oibre 
Idirrannach – Spriocanna Forbartha 
Inbhuanaithe (SFIanna). Déanann Roinn an 
Taoisigh cathaoirleacht ar Ghrúpa na nOifigeach 
Sinsearach agus déanann an Roinn Comhshaoil, 
Aeráide agus Cumarsáide cathaoirleacht ar an 
nGrúpa Oibre Idirrannach. Tá tuilleadh eolais ar 

fáil ar shuíomh gréasáin SFI: 
https://www.gov.ie/en/policy
information/ff420117sustainabledevelopment
goals/#nationalgovernancestructures 

Tá Grúpa Soláthair um Ghníomhú ar son na 
hAeráide inmheánach dá cuid féin ag gach Roinn 
chun maoirseacht a dhéanamh ar dhul chun cinn 
ar an bPlean um Ghníomhú ar son na hAeráide 
agus ar Shainordú na hEarnála Poiblí um 
Ghníomhú ar son na hAeráide. 

Tá ionadaíocht ag RO ar an Tascfhórsa um 
Rannpháirtíocht Saoránach agus Litearthacht 
Aeráide faoi chathaoirleacht RCAC. 

Bhí ionadaíocht ag RO agus ag RBATNE ar 
Choiste na nDeontas Oideachais um 
Shaoránacht Dhomhanda Chúnamh Éireann do 
2023. 

Cinntíonn na struchtúir thuas go bhfuil cur 
chuige comhordaithe ann i dtaca le beartas. 

 

Struchtúir Idirnáisiúnta 

Tá ionadaíocht ag RO ar Ghrúpa Oibre AE do 
Scoileanna: Foghlaim don Inbhuanaitheacht. 
Bunaíodh an Grúpa sin in 2022 agus tá breithniú 
déanta aige ar réimse de thopaicí a bhaineann le 
OFI le linn 2022/23 agus ina measc sin tá: Cuir 
Chuige Scoile Uile maidir le hInbhuanaitheacht, 
Curaclam, Measúnú, Cumas Oideoirí a Fhorbairt. 
Tá tuilleadh eolais ar fáil ar shuíomh gréasáin an 
Choimisiúin Eorpaigh: 
https://education.ec.europa.eu/news/first
meetingofeuworkinggrouponsustainabilityi
nschooleducation 

I mí an Mheithimh 2023, bhí ionadaíocht ag an 
Roinn ag Gníomhaíocht Phiarfhoghlama dhá lá 
don ghrúpa oibre i Maidrid a bhí dírithe ar 
fhoirgnimh scoile a ghlasú. Rinne ionadaí na 
hÉireann cur i láthair ar Chlár Pathfinder na 
hÉireann chun foirgnimh scoile a iarfheistiú agus 
an chaoi a ndéantar gníomhaíocht ar son na 
haeráide a chur san áireamh sa chlár caiptiúil 
tógála. 

Gníomhaíocht Tosaíochta Réimse 1 
– Beartas a Chur Chun Cinn

Sholáthair an Coimisiún uasdátú ar obair an 
ghrúpa don Ghrúpa Comhairleach OFI do 
Scoileanna i mí na Bealtaine 2023. 

Tá ionadaíocht ag RBATNE ar Ghrúpa Oibre Ard
Oideachais AE. Rinne an Roinn agus ionadaí ó 
COC cur i láthair ar chur chuige na hÉireann i 
leith OFI ag Gníomhaíocht Phiarfhoghlama a bhí 
á hóstáil ag an tSlóivéin i mí na Nollag 2022 agus 
a bhí dírithe ar Fhoghlaim don Aistriú Glas agus 
don Fhorbairt Inbhuanaithe. 

Tá OFI–Net 2030 bunaithe ag NA, líonra 
idirnáisiúnta do OFI. Bhí ionadaí ó RBATNE 
páirteach i ndíospóireacht phainéil ar 
thionscnaimh Tíre OFI mar chuid den tsraith de 
sheimineáir ghréasáin Réigiúnacha na 
hEorpa/Mheiriceá Thuaidh i mí an Mhárta 2023 
agus d’fhreastail an tionadaí ar an gcéad 
chruinniú den líonra i gCeanncheathrú EOECNA 
i bPáras i mí an Mheithimh, in éineacht le 
hionadaí ó RO, a rinne cur i láthair maidir leis an 
gcaoi a bhfuil inniúlachtaí inbhuanaitheachta á 
gcomhtháthú i gcláir agus i gcuraclaim ón 
oideachas bunscoile go dtí an toideachas tríú 
leibhéal in Éirinn. Tionólfar cruinniú domhanda 
de OFINet sa tSeapáin i mí na Nollag. 

 

 

CásStaidéar 
I mí na Bealtaine 2023, rinne Éire 
Gníomhaíocht Phiarfhoghlama (PLA) a óstáil 
faoin téama “Comhpháirtíochtaí agus 
Comhoibriú” do Ghrúpa Oibre AE do 
scoileanna: Foghlaim don Inbhuanaitheacht, i 
gCionn tSáile, Contae Chorcaí. 

D’fhreastail toscairí ó 22 tír ar fud na hEorpa 
ar an PLA i bPobalscoil Chionn tSáile agus le 
linn an imeachta, a mhair dhá lá, bhí ionchur ó 
réimse de chainteoirí mór le rá, lena náirítear 
eochairaitheasc ón Tiarna David Puttman agus 
cur i láthair ar an gCruinniú Mullaigh maidir 
leis an bhFoghlaim a Athrú ó Bhonn ón 
Ollamh Paul Walsh ó COBÁC. 

Chuir an Scoil agus a cuid scoláirí na héachtaí 
a bhí bainte amach acu, a rannpháirtíocht leis 
an gColáiste Breisoideachais agus Oiliúna 
áitiúil agus leis an bpobal áitiúil in iúl don 
ghrúpa. 

Bhí ionadaithe ó Scoileanna Glasa, ECO
EOECNA, Clár Take 1, Scoileanna Domhanda 
World Wise agus Líonra na hEorpa um 
Oideachas Domhanda (GENE) páirteach sna 
díospóireachtaí painéil ar chomhpháirtíochtaí 
agus ar chomhoibriú. Bhí ionadaithe ó 
Choláiste Mhuire gan Smál, Luimneach agus ó 
Choláiste na hOllscoile, Corcaigh páirteach 
freisin agus iad ag déanamh ionadaíochta thar 
ceann earnálacha na luathbhlianta agus an 
ardoideachais. 

Cuireadh clabhsúr leis an PLA le searmanas 
cur crann ag Pobalscoil Chionn tSáile. 

2 Ailíniú Beartais 

Tionscnaimh Náisiúnta 

San áireamh sa Straitéis Dhigiteach do 
Scoileanna, tá tagairt do OFI go 2030 chun naisc 
idir na cláir ghlasa / OFI agus an clár um aistriú 
digiteach a chinntiú. 

Tá gníomhartha a bhaineann le OFI go 2030 
curtha san áireamh sa Phlean um Ghníomhú ar 
son na hAeráide, sa Phlean Gníomhaíochta 
Náisiúnta don Bhithgheilleagar agus sa Phlean 
Gníomhaíochta don Bhithéagsúlacht. 

Rinneadh plé le Cathaoirleach Thionól na 
Saoránach faoin mBithéagsúlacht maidir le OFI 
agus gníomhartha féideartha. Mar thoradh air 
sin, mhol an Tionól dhá ghníomh i réimse OFI 
agus an Bhithéagsúlacht. 

Mar chuid de na gníomhartha atá léirithe sa 
Phlean don Óige Ildánach, thug RLCMLÓ 
gealltanas go ndéanfadh sí forbairt ar na 
príomhphrionsabail atá mar bhonn faoi 
rannpháirtíocht ardchaighdeáin leanaí leis na 
healaíona i suíomhanna foghlama agus cúraim na 
luathóige. Cabhróidh na príomhphrionsabail sin 
chun forbairt a dhéanamh ar na scileanna cuí, ar 
an eolas agus ar na meonta atá á gcur chun cinn 
ag OFI agus a chumasaíonn gach duine chun 
gníomhú ar son todhchaí agus domhan 
inbhuanaithe.  

Foilsíodh Dréachtphrionsabail maidir le 
Rannpháirtíocht sna hEalaíona i bhFoghlaim agus 
i gCúram na LuathÓige i mí Dheireadh Fómhair 
2022. Sa chomhairliúchán sin, tugtar cuireadh 
d’ealaíontóirí, d’oideoirí luathbhlianta agus do na 
páirtithe leasmhara go léir i bhfoghlaim agus i 
gcúram na luathóige na dréachtphrionsabail sin 
a úsáid agus a iniúchadh agus a mbailíocht a 
thástáil sa chleachtas. Cé gur beartaíodh na 
dréachtphrionsabail ó thaobh Fhoghlaim agus 
Cúram na LuathÓige de, is mian le RLCMLÓ 
iniúchadh a dhéanamh freisin ar a nábharthacht 
agus ar bhealaí ina bhféadfaí iad a oiriúnú chun 
tacaíocht níos fearr a thabhairt do 
rannpháirtíocht sna healaíona i gcúram leanaí atá 
in aois scoile. Tugtar cuireadh do na páirtithe 
leasmhara go léir a bhfuil baint acu le cúram 
leanaí atá in aois scoile na dréachtphrionsabail 
sin a úsáid agus a thástáil. Cuirfidh torthaí ón 
gcomhairliúchán seo bonn eolais faoi fhoilsiú 
deiridh na bprionsabal, faoin bhforbairt ar ábhair 
thacaíochta don chleachtas agus ar an FGL a 
bheidh ag gabhail leo. 

 

Tionscnaimh Idirnáisiúnta 

Chuir na Ranna OFI go 2030 faoi bhráid 
EOECNA mar Thionscnamh Tíre san Oideachas 
don Fhorbairt Inbhuanaithe agus rinne siad é sin 
go rathúil. Is iad Éire agus an Spáinn an cheád dá 
thír i réigiún na hEorpa/Mheiriceá Thuaidh a 
chuir an próiseas iarratais i gcrích go rathúil. 
Léigh tuilleadh faoi thionscnaimh Thíre anseo: 
https://www.unesco.org/en/education
sustainabledevelopment/countryinitiatives#eur
opeandnorthamerica.  

Chuir na Ranna le Spriocanna Forbartha 
Inbhuanaithe: na hÉireann Athbhreithniú 
Náisiúnta Deonach 2023, go háirithe Caibidil 
7.1: Oideachas agus Caibidil 9.3: Líonra Réiteach 
um Fhorbairt Inbhuanaithe na hÉireann agus 
Grúpa Comhairleach OFI don ArdOideachas 
agus don Bhreisoideachas. 

Tá RO tar éis clárú le EOECNA  Comhpháirtíocht 
um Ghlasú an Oideachais, a bhfuil sé mar aidhm 
aige gníomh atá láidir, comhordaithe agus 
cuimsitheach a sholáthar, ar gníomh é a 
ullmhóidh gach foghlaimeoir chun an teolas, na 
scileanna agus na meonta a shealbhú chun dul i 
ngleic leis an athrú aeráide agus chun forbairt 
inbhuanaithe a chur chun cinn. Is í an 
Fhondúireacht um Oideachas Comhshaoil (FEE) 
atá mar oibritheoir idirnáisiúnta na nÉicea
Scoileanna agus mar phointe fócais do Ghlasú 
Scoileanna. Mar bhall FEE d’Éirinn, feidhmíonn 
an Taisce Scoileanna Glasa agus tá sé ag treorú 
an tionscnaimh seo.  

Thacaigh na Ranna leis an Roinn Gnóthaí 
Eachtracha/ Cúnamh Éireann agus le Líonra na 
hEorpa um Oideachas Domhanda (GENE) maidir 
le glacadh le Dearbhú Bhaile Átha Cliath ag an 
gComhdháil Dhomhanda ar Oideachas i 
gCaisleán Bhaile Átha Cliath i mí na Samhna 
2022. Sa Dearbhú, gabhann rialtais ar fud na 
hEorpa orthu féin oideachas um shaoránacht 
dhomhanda a neartú chun cabhrú le saoránaigh 
tuiscint a fháil ar an ról atá acu maidir le domhan 
níos fearr a chruthú. Glacadh leis i ndiaidh 
idirbheartaíochta faoi chathaoirleacht an Aire um 
Chúnamh Forbartha Thar Lear agus Diaspóra, 
Colm Brophy agus faoi chomhchathaoirleacht an 
Aire Franz Fayot, Aire um Chomhoibriú Forbartha 
agus Ghnóthaí Daonnúla Lucsamburg. Léigh 
Dearbhú Bhaile Átha Cliath anseo: Dearbhú 
Bhaile Átha Cliath – Preasráiteas. 

Cuireadh tús le Bliain Eorpach na Scileanna i mí 
na Bealtaine agus í dírithe ar fhoghlaim ar feadh 
an tsaoil. Soláthraíodh sraith imeachtaí i rith na 
bliana agus i mórán acu tarraingíodh aird ar an 
ngá atá le huasoiliúint agus le hathoilíuint don 
aistriú glas. Is féidir féilire iomlán de na 
himeachtaí ar fháil ag: 
https://www.gov.ie/en/news/f66a7european
yearofskills/.  

Tháinig tionscadal a mhair cúig mhí dhéag agus a 
bhí á threorú ag RBATNE i gcomhpháirt leis an 
ECFE chun athbhreithniú cuimsitheach a 
dhéanamh ar straitéisí scileanna, struchtúir agus 
cuir chuige na hÉireann, chun críche nuair a 
foilsíodh Tuarascáil an ECFE ar Straitéis Scileanna 
ar an 9 Bealtaine 2023. Sa tuarascáil, dírítear aird 
ar an aistriú glas agus ar scileanna glasa mar 
mheigithreocht dhomhanda a mbainfidh 
impleachtaí tábhachtacha léi i dtaca leis na 
cineálacha scileanna a bheidh ag teastáil chun a 
bheith páirteach go hiomlán i sochaithe agus i 
ngeilleagair amach anseo. Tá forbairt a dhéanamh 
ar Phlean Forbartha um Breisoideachas agus 
Forbairt Scileanna Glasa ar cheann de na moltaí 
atá sa tuarascáil. 

 

3 Cumarsáid 

Fóram Náisiúnta Páirtithe Leasmhara OFI: 
D’óstáil na Ranna an chéad Fhóram bliantúil faoi 
OFI go 2030 i gcomhar agus tionóladh é ar an 1 
Nollaig 2022 in Ionad na Clólainne i gCaisleán 
Bhaile Átha Cliath agus bhí breis agus 200 
rannpháirtí i láthair. Ceapadh an Fóram chun 
rannpháirtíocht na bpáirtithe leasmhara a éascú 
agus chun ardán a sholáthar don phlé, don líonrú 
agus do chomhroinnt tuairimí. Tá tuilleadh sonraí 
chomh maith leis an gclár agus cóipeanna de na 
cuir i láthair ag an bhFóram ar fáil ar shuíomh 
gréasáin OFI go 2030.  

Nuachtlitir OFI: D’fhoilsigh RO 4 Nuachtlitir OFI 
le linn bhliain acadúil 2022/23. Tá beagán os 
cionn 900 síntiúsóir ag an nuachtlitir faoi láthair 
agus tá an líon sin ag fás go seasta. Eisítear an 
Nuachtlitir chuig na scoileanna go léir trí chóras 
esinet, chuig síntiúsóirí go huathoibríoch agus 
chuig líonraí agus grúpaí comhairleacha OFI. Tá sí 
ar fáil freisin ar líon suíomhanna gréasáin lena n
áirítear leathanach gréasáin OFI go 2030, 
Scoilnet, BOOÉ, cuntas twitter an chéad 5 agus 
cuntais twitter RLCMLÓ agus RBATNE. Tacaíonn 
an Nuachtlitir le múscailt feasachta agus san 
áireamh inti tá eolas faoi mhaoiniú do OFI, 
acmhainní agus cláir OFI, deiseanna FGL 
d’oideoirí, tuarascálacha taighde, forbairtí 
inmheánacha agus comórtais. Chomh maith leis 
sin, soláthraíonn sí ardán do shuíomhanna 
oideachais ó na Luathbhlianta go dtí an Tríú 
Leibhéal chun an obair atá á déanamh acu ar 
inbhuanaitheacht, deachleachtas agus leideanna 
úsáideacha a chomhroinnt. Is féidir leat síntiús a 
ghlacadh leis an Nuachtlitir anseo: Glac Síntiús. 

Chuir na ranna an chéad Seachtain SFI náisiúnta, 
a d’eagraigh RCAC i mí Mheán Fómhair 2022, 
chun cinn. Déanann Seachtain na Spriocanna 
Forbartha Inbhuanaithe (SFI) ceiliúradh ar na 
Spriocanna Forbartha Inbhuanaithe agus 
músclaíonn sí feasacht orthu agus tá sí mar chuid 
de Sheachtain Forbartha Inbhuanaithe na hEorpa 
(ESDW) atá níos forleithne. D’eisigh RO póstaeir 
SFI agus bileog eolais OFI chuig na 
bunscoileanna agus na hiarbhunscoileanna go 
léir mar chuid dá clár um mhúscailt feasachta. 
Scaipeadh tuilleadh póstaeir OFI ar scoileanna trí 
Chumann Múinteoirí Éireann (INTO) ag a 
gComhdháil in 2023 agus ag Fóram OFI i mí na 
Nollag 2022. 

Chuir RO OFI go 2030 chun cinn ag Taispeántas 
Eolaithe Óga BT (BTYSE) i mí Eanáir 2023 agus 
ag an gComórtas Náisiúnta Treabhdóireachta i mí 
Mheán Fómhair 2022 mar chuid de sheastán 
GOV.IE. 

Bhí an séú Seachtain um Ghníomhú ar son na 
hAeráide 2002, a bhí faoi threoir An Taisce ar siúl 
ón 10 go dtí an 16 Deireadh Fómhair 2022 agus 
san áireamh ansin bhí sraith imeachtaí le linn na 
seachtaine amhail an seoladh ag Ollscoil na 
Gaillimhe, seoladh an chláir phíolótaigh um 
Ambasadóirí Aeráide na Bunscoile, seoladh Lets 
Fix Fashion, Am Scéalaíochta sa Bhunscoil 
Shóisearach, Club Scannán Muirí na 
Meánscoileanna, Athraitheoirí an Champais 
Ghlais, taispeántas ó Chór Aeráide an Phobail 
agus mórán eile. Beidh an tSeachain um 
Ghníomhú ar son na hAeráide 2023 ar siúl ón 16 
go dtí an 22 Deireadh Fómhair 2023. Beidh clár 
iomlán imeachtaí á fhoilsiú ag An Taisce níos 
gaire don dáta. 

 

4 Léarscáiliú agus Monatóireacht 

Ginearálta 

Tá Grúpa um Chomhoibriú Teicniúil (TCG) á 
bhunú ag EOECNA faoi láthair ar tháscairí SFI 4. 
Cuireann TCG ardán ar fáil chun na táscairí a 
úsáidtear chun monatóireacht a dhéanamh ar 
Chlár Oideachas 2030 a phlé ar bhealach atá 
oscailte, ionchuimsitheach agus trédhearcach. I 
measc cuspóirí eile, déanann TCG maoirseacht ar 
fhorbairt táscairí domhanda agus téamacha SFI 4 
agus ar tháscairí ábhartha eile maidir le beartas; 
déanann sé forbairt ar na noirm mhodheolaíocha, 
caighdeáin, uirlisí agus treoirlínte; sainaithníonn 
sé riachtanais ag an leibhéal náisiúnta agus 
molann sé bealaí chun forbairt a dhéanamh ar 
acmhainn tíre agus ar réitigh chun bacainní a 
laghdú; déanann sé comhordú ar iarrachtaí 
domhanda chun infhaighteacht agus cáilíocht 
sonraí a fheabhsú; comhoibríonn sé le 
heagraíochtaí réigiúnacha, gníomhaireachtaí agus 
tíortha; agus déanann sé comhordú ar 
chomhoiriúnú na gcreataí monatóireachta 
réigiúnacha le creat domhanda SFI. Beidh 
ionadaíocht ag Éirinn ar an ngrúpa sin agus 
déanfaidh foirne OFI comhordú maidir le SFI 4.7 
de réir mar is gá. 

Bhuail na Ranna leis an bPríomhOifig Staidrimh 
(CSO) chun léarscáiliú agus monatóireacht ar SFI 
4.7 a phlé. Tá sé curtha in iúl ag CSO go bhfuil 
saoirse ag tíortha aonair spriocanna atá oiriúnach 
don tír sin a shocrú do SFIanna/ OFI. Tá sé ar 
intinn ag na Ranna grúpa oibre a bhunú chun an 
obair a bhaineann le monatóireacht agus 
measúnú a dhéanamh ar an dul chun cinn maidir 
le OFI in Éirinn a chur chun cinn nuair atá an 
obair ar an leibhéal idirnáisiúnta imithe chun 
cinn. 

Chuir na Ranna ionchur ar fáil maidir leis an 
athbhreithniú ar Éirinn do ChreatChoinbhinsiún 
na Náisiún Aontaithe maidir leis an Athrú Aeráide 
(UNFCCC) don tréimhse ó mhí Lúnasa 2022 ag 
seisiún a chumhdaigh caibidil NC8 ar “Oideachas, 
oiliúint agus feasacht phoiblí” agus sholáthair siad 
tuairisc ar dhul chun cinn maidir le OFI go 2030 
ag cruinniú pearsanta arna óstáil ag RCAC ar an 
24 Aibreán 2023.  

Reáchtáil Cigireacht na Roinne Oideachais 
meastóireacht théamach ar an soláthar do OFI i 
suíomhanna foghlama agus cúraim na luathóige 
agus tá tuarascáil le foilsiú roimh dheireadh 
2023. 

Ghlac an Roinn Oideachais páirt den chéad uair i 
suirbhé EORAIDÍCÉ ar inbhuanaitheacht i 
scoileanna. Ba cheart go gcabhródh sé sin linn 
maidir le tagarmharcáil a dhéanamh ar ár 
bhfeidhmíocht i dtaca le OFI in Éirinn agus go 
gcabhródh sé linn chun bearnaí ar bith nach mór 
aghaidh a thabhairt orthu a shainaithint. 

 

An tArdOideachas 

Tá dul chun cinn suntasach á dhéanamh ag 
Institiúidí ArdOideachais (IAOanna) maidir le 
creataí agus uirlisí ar ann dóibh cheana féin nó 
atá nua a fhorbairt chun monatóireacht agus 
measúnú a dhéanamh ar dhul chun cinn maidir le 
OFI agus feabhas a chur ar chuntasacht agus tá 
roinnt samplaí de sin léirithe thíos. 

• Chun litearthacht inbhuanaitheachta a 
thástáil, tá Sulitest, modh measúnaithe 
idirnáisiúnta chun litearthacht 
inbhuanaitheachta a mheas a bhfuil 
tacaíocht aige ó na Náisiúin Aontaithe, á 
reáchtáil ar bhonn píolótach ag Ollscoil 
Teicneolaíochta an Atlantaigh (OTA), Ollscoil 
na Gaillimhe, Ollscoil Teicneolaíochta Bhaile 
Átha Cliath (OTBÁC), agus Coláiste na 
hOllscoile, Corcaigh (COC) agus tástálacha 
ag deireadh seimeastair tugtha do chohóirt 
fochéime agus iarchéime. Tá OTBÁC ag 
oibriú i gcomhar le COC chun modúl a 
bhaineann go sonrach le hÉirinn a fhorbairt 
don tionscadal seo. 

• Tá Litearthacht Inbhuanaitheachta 
sainaitheanta ag Ollscoil Chathair Bhaile 
Átha Cliath (OCBÁC) mar cheann de 
sheacht gcinn déag de thrasscileanna 
fíorthábhachtacha a ullmhóidh mic léinn 
chun a bheith inniúil sa todhchaí agus a 
bheith rathúil i saol gan script a mbeidh 
athrú teicneolaíochta agus sóisialta gan 
fasach mar shaintréith aige. Tá na tras
scileanna sin á léarscáiliú ar fud sé cinn déag 
de chláir fochéime, a chuimsíonn gach 
ceann de na cúig dhámh san ollscoil. 
Cinnteoidh sé sin go bhfuil litearthacht 
inbhuanaitheachta á forbairt agus á meas 
sna cláir sin ar bhealach atá láidir agus 
iontaofa. I gcásanna nuair nach bhfuil na 
deiseanna foghlama agus na torthaí a 
bhaineann le litearthacht inbhuanaitheachta 
follasach, glacfar straitéis chomhoibríoch 
chun aghaidh a thabhairt ar aon bhearnaí a 
sainaithníodh. 

• In 2021, tháinig grúpa de thacadóirí 
inbhuanaitheachta ó gach réimse d’Ollscoil 
Luimnigh le chéile chun fís chomhroinnte 
d’ollscoil inbhuanaithe faoi 2030 a 
chomhdhearadh agus a fhorbairt. Déantar 
an fhís sin a chur in iúl i gCreat 2030 OL, ina 
soláthraítear cur chuige miseanbhunaithe i 
leith inbhuanaitheachta do IAOanna. Ar 
cheann de na 21 misean sa chreat tá 
iarracht a dhéanamh tacú le tuairisciú ar na 
SFIanna. Mar thoradh air sin, bhí forbairt a 
dhéanamh ar Threoir Leabharlainne foinse 
oscailte OL um Litearthacht 
Inbhuanaitheachta ar cheann de na chéad 
tionscnaimh ar tugadh fúthu. Chomh maith 
leis sin, tá OL ag obair faoi láthair chun 
macasamhail dhigiteach a fhorbairt chun a 
dul chun cinn maidir le bheith ina hollscoil 
inbhuanaithe amach is amach a ghabháil 
agus monatóireacht a dhéanamh air. 
Cuirfidh an uirlis sin ar chumas na hollscoile 
monatóireacht a dhéanamh ar dhul chun 
cinn i bhfíoram agus cuntasacht a fheabhsú. 

• Le maoiniú síolchiste ó thionscadal 
TransformEDU de chuid ÚAO, thóg OTBÁC 
uirlis bunaithe ar IS chun anailís a dhéanamh 
ar théacs i dtuairisceoirí modúil do chláir 
acadúla chun scóráil inbhuanaitheachta agus 
rangú a leagan ar mhodúil i gcomhréir le 
creat idirnáisiúnta ASSHE STARS. Cé go 
bhfuil gá le tuilleadh oibre chun an uirlis a 

uasghrádú agus í a leabú laistigh de chórais 
chatalóige mhodúil na gclár, tá sí á húsáid 
faoi láthair, in éineacht le cosantóirí 
inbhuanaitheachta ar leibhéal Scoile agus 
Dáimhe, chun modúil agus cláir acadúla a 
mheas, a fhorbairt agus a leasú le 
hinbhuanaitheacht a thuiscint agus a 
chomhtháthú i dtorthaí foghlama agus cláir. 
Faoi láthair, tá measúnú déanta ar thuairim is 
seacht gcinn déag de chláir faoin gclár 
píolótach sin.  

Tábla domhanda feidhmíochta is ea an Rangú 
Tionchair de chuid Times Higher Education a 
dhéanann measúnú ar ollscoileanna in aghaidh 
SFIanna na Náisiún Aontaithe Is é Rangú 
Tionchair 2023 an cúigiú heagrán agus i measc 
an rangaithe fhoriomláin tá 1,705 Ollscoil as 115 
tír agus réigiún: Bhain ceithre cinn de na 
IAOanna in Éirinn áit amach sa 100 ab fhearr sa 
rangú foriomlán. Ollscoil na Gaillimhe (34), 
Coláiste na hOllscoile, Corcaigh (58), Ollscoil 
Chathair Bhaile Átha Cliath (71) agus Ollscoil 
Luimnigh (86). Tá na sonraí iomlána ar fáil anseo: 
Impact Rankings 2023 | Times Higher Education 
(THE) 

 

5 Taighde 

Comhoibriú le Maoinitheoirí Taighde 

Lena chinntiú go gcuirfear taighde ina dtugtar 
aghaidh ar OFI agus SFIanna san áireamh ar 
bhonn práinne laistigh de ghlaonna ar mhaoiniú 
amach anseo, leagann ÚAO béim ar an tábhacht 
a bhaineann le haghaidh a thabhairt ar SFIanna 
sa taighde agus prionsabal nua maidir le Taighde 
agus Inbhuanaitheacht á chur le Prionsabail Dea
Chleachtais ÚAO sa Taighde, a foilsíodh i mí na 
Nollag 2022. Leis an bprionsabal nua sin, 
spreagtar IAOanna chun aitheantas a thabhairt 
don fhreagracht atá orthu tacaíocht a thabhairt 
chun OFI agus SFIanna a bhaint amach.  

Tá RO agus RLCMLÓ tar éis dul i gcomhar le 
RGE chun tionscadail taighde a mhaoiniú faoi 
ghlaoch ar mhaoiniú Bhoinn Nua na Comhairle 
um Thaighde in Éirinn (CTÉ). Féachtar sa snáithe 
ar oideachas um Shaoránacht Dhomhanda agus 
um Fhorbairt Inbhuanaithe. Tacóidh sé le 
taighde, líonrú agus comhoibriú chun cur le 
feasacht agus le tuiscint an phobail ar 
cheisteanna amhail athrú aeráide, ocras, 
éagothroime dhomhanda agus éagóir. Leanfaidh 

na gradaim sin ar feadh dhá mhí dhéag agus 
beidh uasluach de €10,000 orthu. Faigh tuilleadh 
eolais anseo: https://research.ie/funding/new
foundations/ 

Ag tógáil ar scéim CAROLINE, bhunaigh CTÉ an 
clár idirdhisciplíneach, COALESCE 
(Comhghuaillíochtaí i gComhar um Dhúshláin sa 
tSochaí), atá nasctha le Creat SFI. Fógraíodh an 
toradh ar an gceathrú timthriall de COALESCE in 
2022 agus tá sé beartaithe glao nua a oscailt 
níos déanaí i mbliana. Is iondúil go gcuireann IRC 
comhpháirtíochtaí maoinithe le ranna agus 
gníomhaireachtaí rialtais san áireamh i gclár 
COALESCE, go háirithe an Roinn Gnóthaí 
Eachtracha agus an Roinn Tithíochta, Rialtais 
Áitiúil agus Oidhreachta. 

Tá sraith de ghlaonna ar mhaoiniú á bhfeidhmiú 
ag Fondúireacht Eolaíochta Éireann (FEÉ) agus 
téann mórán acu i ngleic go sonrach le OFI agus 
SFIanna. Ina measc sin, tá Glao ar Ionaid Taighde 
uileoileánda ar mhórscála, a dhíríonn ar na 
réimsí téamacha de Aeráid agus Córais Bhia atá 
Inbhuanaithe agus Seasmhach. Forbraíodh na cláir 
mhaoinithe um Dhúshlán FEÉ chun go mbeadh 
Dúshlán tiomnaithe SFI san áireamh ann. Tá an 
tAistriú Glas ar cheann de dhá théama sa Chiste 
Dúshláin Náisiúnta. Tá clár nua um Chomhaltacht 
Seirbhíse Poiblí seolta ag an ngníomhaireacht le 
déanaí, ar clár é a thabharfaidh deis uathúil do 
thaighdeoirí dul ar iasacht go sealadach chuig 
Ranna agus Gníomhaireachtaí Rialtais, chun dul 
ag obair ar thionscadail shonracha áit ar féidir leo 
luach a chur leo agus mar thoradh air sin torthaí 
a bheidh tairbheach do chách a bhaint amach. 
Beidh roinnt de na tionscadail dírithe ar réimsí a 
bhfuil baint acu le OFI. Tá Straitéis um Ghníomhú 
ar son na hAeráide á forbairt ag FEÉ faoi láthair, 
ar straitéis í a chuirfidh tuilleadh deiseanna ar fáil 
chun tionscnaimh nua a fhorbairt i spás an 
mhaoinithe agus an bheartais.  

 

Taighde rannpháirtíochta agus beartas poiblí 

Is iad an inbhuanaitheacht agus an gníomhú ar 
son na haeráide na príomhnithe a spreagann an 
taighde i mórán IAOanna. Dá bharr sin, tá méadú 
tagtha ar infheictheacht an taighde a bhaineann 
le OFI agus SFIanna agus é ag cuidiú le bonn 
eolais a chur faoi chinntí maidir le beartas poiblí 
chun aghaidh a thabhairt ar dhúshláin sa tsochaí. 
Tá mórán de na IAOanna ag obair le 
Rannpháirtíocht Champais agus le páirtithe 

leasmhara den chineál céanna chun 
rannpháirtíocht shibhialta agus phobail a chur 
chun cinn agus tacú léi mar fheidhm bhunúsach 
in ardoideachas na hÉireann. I measc na samplaí 
léiritheacha den obair ar tugadh fúithi tá siad seo 
a leanas: 

• In 2022, thug COC faoi chlár suntasach de 
rannpháirtíocht taighde i dtaca leis na 
SFIanna. Fostaíodh oifigeach tacaíochta 
taighde ar feadh naoi mí chun léarscáiliú a 
dhéanamh ar an tionchar a bhí ag taighde 
COC maidir le SFIanna agus chun 
ceardlanna a sholáthar ar fud na scoileanna 
go léir san institiúid, ag léiriú an tábhacht a 
bhaineann le SFIanna don taighde agus an 
chaoi ar féidir leis an bpobal taighde a 
bheith rannpháirteach. D’aimsigh an 
tionscadal breis agus 5,000 foilseachán ó 
thaighdeoirí COC inar tugadh aghaidh ar 
dhúshláin SFI thar thréimhse trí bliana. 

• Tá Ollscoil Luimnigh (OL) ainmnithe ag 
Líonra Ollscoileanna Óga Taighde na hEorpa 
(YERUN) chun an fhorbairt ar an gclár ar fud 
AE chun tacú le rannpháirtíocht 
dochtúireachta le OFI a threorú. Tá an clár á 
chomhdhearadh faoi láthair agus beidh sé 
faoi lán seoil in 2024. 

• Le déanaí, cheap OTBÁC Ceannasaí nua ar 
Rannpháirtíocht sa tSochaí agus foireann, a 
bheidh ag díriú ar rannpháirtíocht shibhialta 
na hollscoile a neartú. 

• Sa réimse a bhaineann le múnlú beartais, tá 
comhairle tugtha ag taighdeoirí ó COBÁC 
don Roinn Tithíochta, Rialtais Áitiúil agus 
Oidhreachta maidir le cur leis an líonra de 
Limistéir Mhara na hÉireann atá faoi 
Chosaint. Sa Tionscadal um Fhianaise 
Thaighde i gCláir Bheartais agus sa 
Chleachtas (REPPP) de chuid OL, bhí an 
ollscoil ag obair taobh le taobh leis an Roinn 
Dlí agus Cirt chun feabhas a chur ar an 
mbonn fianaise do dhéanamh beartais i leith 
choireacht na nóg. 

CásStaidéar 
Is craobh uileoileánda den Líonra Réiteach 
um Fhorbairt Inbhuanaithe é SDSN na 
hÉireann, a seoladh in 2023 agus a 
fheidhmíonn ag leibhéil áitiúla, réigiúnacha 
agus dhomhanda agus atá á chomhóstáil ag 
Coláiste na hOllscoile, Corcaigh agus ag 
Ollscoil na Banríona, Béal Feirste. Líonra 
comhoibríoch ThuaidhTheas is ea SDSN na 
hÉireann atá dírithe ar réitigh shainábhair a 
fhorbairt i dtaca le dúshláin inbhuanaitheachta 
agus gníomhaíocht áitiúil a spreagadh chun na 
SFIanna a chur chun cinn. Trí chaidreamh a 
bhunú le hollscoileanna, ionaid taighde, 
údaráis áitiúla, Eagraíochtaí Neamhrialtasacha, 
leis an tsochaí shibhialta agus le lucht déanta 
beartais, ginfidh SDSN na hÉireann eolas chun 
réitigh ábhartha ar dhúshláin SFIanna a 
chumasú agus é mar chuspóir aige daoine 
aonair agus eagraíochtaí a chumasú chun 
tionchair dhearfacha ar an tsochaí a bhaint 
amach.  

Faoi láthair, tá réimsí tosaíochtaí á sainiú ag 
SDSN na hÉireann faoi na colúin a bhaineann 
le réitigh, oideachas agus rannpháirtíocht agus 
faoi láthair tá trí cinn déag d’institiúidí 
comhpháirtíochta sa líonra. Mar sin, tá SDSN 
na hÉireann dírithe go príomha ar OFI agus tá 
sé rannpháirteach faoi láthair le SDSN na 
Gréige agus le comhpháirtithe sa Domhan 
Theas chun athearraíocht a bhaint as Sraith 
Uirlisí Curaclaim SFI na hÉireann atá mar 
fhoinse oscailte agus as an bhforbairt 
ghairmiúil ghaolmhar dá gcomhthéacs áitiúil 
agus réigiúnach. Tá SDSN na hÉireann ag obair 
le clár Phrionsabail na Náisiún Aontaithe 
maidir le hOideachas um Bainistíocht 
Fhreagrach (PRME) in Éirinn, ina gcuimsítear 7 
gcomhpháirtí agus tá sé ag comhoibriú le 
cruthú an chláir oiliúna um Litearthacht 
Aeráide do Cheannaireacht ArdOideachais. 
Ina theannta sin, tacóidh SDSN na hÉireann le 
cuir chuige i leith teagaisc atá bunaithe ar 
thaighde agus atá dírithe ar réitigh 
inbhuanaitheachta ar fud oileán na hÉireann. 

 

Tionscnaimh Eolaíochta Saoránach 

Tá an Ghníomhaireacht um Chaomhnú 
Comhshaoil (GCC) rannpháirteach i 
dtionscnaimh eolaíochta saoránach i 
gcomhpháirt leis an Ionad Náisiúnta le Sonraí 
Bithéagsúlachta (NDBC) agus leis an Aonad 
Oideachais Comhshaoil (EEU) de chuid An 
Taisce. San áireamh ansin tá tionscadal GLOBE, á 
threorú ag EEU, áit a bhfoghlaimíonn na 
scoileanna atá rannpháirteach ann faoi cháilíocht 
an aeir agus faoin aimsir agus tomhais eolaíochta 
in aice lena gcuid scoileanna á ndéanamh acu. 
Oibríonn an clár seo le scoileanna i ngach contae 
agus tugann sé faoi thomhais ar DhéOcsaíd 
Nítrigine (NO2) i bhfeachtas bliantúil náisiúnta. In 
2023, rinneadh GLOBE a éagsúla chun féachaint 
ar linnte agus ar fhoinsí carbóin i dtailte i 
bhfearainn scoile, ar chaighdeán uisce abhann, ar 
mhicreaphlaisteach in uisce agus chun 
breathnóireacht aeráide a dhéanamh. 

Feidhmíonn GCC an tionscadal ‘Aer Glan le 
Chéile’, freisin. Thomhais breis agus 1000 
cónaitheoir ar fud Chathair Bhaile Átha Cliath 
agus 700 i gCathair Chorcaí leibhéil NO2 agus 
foilsíodh na torthaí i mí an Mhárta 2022 agus i 
mí Feabhra 2023 faoi seach. Tá an tionscadal ag 
bogadh go Gaillimh agus tús á chur le hearcú 
eolaithe saoránaigh i mí Lúnasa 2023. 

Maidir le bithéagsúlacht, tá GCC ag tabhairt 
tacaíocht airgid don Ionad Náisiúnta le Sonraí 
Bithéagsúlachta i dtaca le dhá thionscadal 
eolaíochta saoránach: ‘Snáthaidí Móra Éireann, 
suirbhé Eolaíochta Saoránach uile Éireann ar 
shnáthaidí móra, ar bhéchuileanna agus ar a 
ngnáthóga agus ‘Iniúch do Chladach!’ atá ag 
obair chun eolas a thógáil ar dháileadh na 
speiceas mara thart ar chósta na hÉireann. 

Faoi láthair, tacaíonn FEÉ le gníomhaíocht 
eolaíochta saoránach trí na cláir mhaoinithe 
bunaithe ar Dhúshlán atá aici agus tríd an gClár 
Fionnachtana. I measc na samplaí de sin tá 
Ruathairí Plaisteacha (á threorú ag an Ollamh 
Francesco Pila, COBÁC) faoi mhaoiniú Dúshláin 
agus Uiscope (á threorú ag Institiúid Náisiúnta 
Tyndall) faoin gclár Fionnachtana. Tá gealltanas 
tugtha ag FEÉ maidir le tionscnamh nua 
Eolaíochta Saoránach a thástáil faoin straitéis ar 
a dtugtar Ár dTodhchaí a Mhúnlú agus tá meas 
scóip an tionscnaimh sin faoi lán seoil. 

CásStaidéar 
Speiceas éin imircigh is ea an Gabhlán Gaoithe 
Coiteann a chaitheann formhór a shaoil san 
aer. Is fíormháistrí ar an spéir iad agus ní 
thagann siad chun talún ach amháin nuair a 
bhíonn sé in am síolrú. Déanann siad a 
neadacha i struchtúir de dhéanamh an duine, 
seanfhoirgnimh chloiche i gceantair uirbeacha 
den chuid is mó. Is éan ar an liosta dearg 
maidir le himní faoi chaomhnú in Éirinn é an 
Gabhlán Gaoithe. Léiríonn an tainmniú sin go 
bhfuil laghdú tapa ag teacht ar phobal an 
speicis. Tá roinnt tosca ag cur leis an laghdú 
sin, lena náirítear athchóiriú ar fhoirgnimh 
agus athruithe ar na cleachtais a bhaineann le 
tógáil foirgneamh. 

In 2012, chuir foireann an Champais Ghlais ag 
OTA Mhaigh Eo tús le tionscadal bosca 
neadaireachta a cheadaigh físghabháil sa nead. 
Chuir taifid ó shéasúir shíolraithe iomadúla 
sonraí luachmhara ar fáil chun tacú le 
hardtaighde ar bhitheolaíocht síolraithe an 
Ghabhláin Gaoithe Choitinn agus dá bhrí sin 
tá sé ar cheann de na staidéir in cuimsithí ar 
domhan. Ina theannta sin, bhí ról an
suntasach ag an tionscadal sin maidir le 
hiarrachtaí áitiúla, náisiúnta agus idirnáisiúnta 
chun an gabhlán gaoithe a chaomhnú. 
Spreagadh pobail áitiúla chun páirt a ghlacadh 
sa taighde, lena náirítear físanailís a rinne mic 
léinn OTA agus scoláirí ó na meánscoileanna 
áitiúla. Thug an tionscadal seo spreagadh do 
phobail iomadúla eile a bheith páirteach in 
eolaíocht saoránach agus mar thoradh air sin 
tháinig méadú ar phobal áitiúil an speicis 
iontaigh sin. 

Chun tuilleadh eolais a fháil faoin nGabhlán 
Gaoithe Coiteann, tabhair cuairt ar shuíomh 
gréasáin Swift Conservation Ireland agus ar 
shuíomh gréasáin ATU Save Our Swift . 

 

Tionscnaimh na Saotharlann Glas 

Tá mórán de IAOanna na hÉireann páirteach i 
dtionscadal na Saotharlann Glas, ar tionscadal é 
a chuireann ardán ar fáil d’institiúidí chun cás
staidéir agus deachleachtas a roinnt maidir le 
feidhmiú agus bainistiú saotharlann atá ag 
iarraidh a dtionchair chomhshaoil a mhaolú. 
Cabhraíonn an tionscnamh seo le cultúr 
inbhuanaitheachta a chruthú sa saotharlann, 
cuireann sé SFI chun cinn agus sainaithníonn sé 
deiseanna chun laghdú a dhéanamh ar 
dhramhaíl. Bronnadh deimhniú na Saotharlainne 
Glaise ar roinnt saotharlann ar fud IAOanna 
iomadúla, ar deimhniú é atá aitheanta ag an 
bhfeachtas de chuid na Náisiún Aontaithe ar a 
dtugtar an Rás chuig Nialas mar phríomhbheart 
maidir le dul chun cinn i dtreo todhchaí atá saor 
ó charbóin. Ba cheart a thabhairt faoi deara go 
bhfuil líon suntasach IAOanna ag obair faoi 
láthair chun níos mó dá gcuid saotharlann a 
spreagadh chun oibriú i dtreo dheimhniú na 
Saotharlainne Glaise agus é a bhaint amach.  

Ina theannta sin, tá sé mar sprioc ag FEÉ clár 
deimhnithe náisiúnta na Saotharlainne Glaise a 
fheidhmiú ar bhonn céimneach. Tá an 
ghníomhaireacht tar éis dul i mbun próiseas 
soláthair chun soláthraí oiriúnach a aimsiú. Táthar 
ag súil go gcuirfear tús le clár píolótach roimh 
dheireadh 2023. 

 

6 Maoiniú agus Dreasachtaí 

I mí Mheán Fómhair 2022, d’eisigh RO glao ar 
mhaoiniú chuig eagraíochtaí agus scoileanna do 
thionscadail a thacaíonn le feidhmiú OFI go 
2030. Dáileadh tuairim is €220,000 de mhaoiniú 
i measc naoi gcinn d’eagraíochtaí agus 45 
bunscoil agus iarbhunscoil. Tá sonraí maidir leis 
na deontaithe agus na tionscadail ar fáil ar 
leathanach gréasáin OFI go 2030. Tá achoimre ar 
na tionscadail a fuair maoiniú ar fáil ag Aguisín 2 
thíos. 

I mí na Bealtaine 2023, d’eisigh RO glao ar 
mhaoiniú d’eagraíochtaí agus leithdháileadh 
maoiniú iomlán de bheagán os cionn €267,000. 
Bhí maoiniú idir €1,000 agus €25,000 ar fáil 
chun tacú le tionscadail agus cláir a raibh an clár 
OFI go 2030 á sholáthar acu i scoileanna. Tá 
liosta de na deontaithe ar fáil ar leathanach 
gréasáin OFI go 2030. 

Eisíodh glao ar mhaoiniú do scoileanna i mí 
Mheán Fómhair 2023 a raibh maoiniú iomlán de 
thuairim is €500,000 ar fáil ina leith. 

CásStaidéar 
Cuireadh maoiniú OFI go 2030 de €5,000 ar 
fáil do Mheánscoil Fhoghlaim le Chéile Bhrí 
Mhór i mí Dheireadh Fómhair 2023 chun go 
bhféadfadh scoláirí beartais scoile a bheadh 
oiriúnach do leanaí a fhorbairt.  

Thosaigh na scoláirí leis an mbeartas 
frithbhulaíochta agus tháinig siad le chéile go 
minic chun beartas a fhorbairt a bheadh 
ionchuimsitheach agus a mbeadh sé éasca dul 
i ngleic leis, ag teacht le hAidhm 4a de Sprioc 
4. Mhaoinigh an deontas turas go Béal Feirste 
chun bualadh le Laura Lundy, Ollamh le Cearta 
Leanaí, Ollscoil na Banríona, Béal Feirste agus 
Coláiste na hOllscoile, Corcaigh. Fuair an 
fhoireann scoláirí litreacha ón gCoimisiún 
Eorpach mar aitheantas ar an tábhacht agus 
an neart a bhain lena gcuid oibre maidir le 
beartais a chruthú a bheadh ag teacht le 
Cearta an Linbh agus Cearta Digiteacha AE.  

Tá sé i gceist ag an bhfoireann scoláirí a gcuid 
oibre a chur ar taispeáint i scoileanna eile i mí 
Mheán Fómhair 2023 chun léiriú a dhéanamh 
ar an mbealach a bhféadfaí a gcuid ratha a 
mhacasamhlú. 

 
In 2022, chuir RBATNE maoiniú de €7.7 ar fáil 
trí SATLE (An tAilíniú Straitéiseach ar 
Mhaoiniú um Fheabhsú Teagaisc agus 
Foghlama san ArdOideachas), chun 
nuálaíocht agus feabhsú sa teagasc agus san 
fhoghlaim a spreagadh ar fud earnáil an 
ardoideachais. Tá SATLE á riar ag an bhFóram 
Náisiúnta i gcomhar le ÚAO. Tá Oideachas don 
Fhorbairt Inbhuanaithe ar cheann de na trí 
cinn de réimsí tosaíochta do mhaoiniú faoi 
SATLE. Léirítear sa tuairisciú gur úsáid 16 as 
17 IAO maoiniú SATLE chun tacú le 
tionscadail OFI in 2022. Leithdháileadh €6.1m 
eile i maoiniú SATLE ar IAOanna i mí Lúnasa 
2023.  

Ina theannta sin, soláthraíodh maoiniú chun 
tacú le forbairt cumais do OFI faoi thionscadal 
NTUTORR, tionscnamh €40m ar fud earnáil 
an ArdOideachais Teicneolaíochta agus é 
dírithe ar athrú ó bhonn a dhéanamh ar 
eispéiris foirne agus mac léinn tríd an 
teicneolaíocht agus é faoi threoir ag SFIanna. 
Tá an tionscadal sin mar chuid de Chlár 

Náisiúnta Téarnaimh agus Athléimneachta na 
hÉireann agus é á mhaoiniú ag an gCoimisiún 
Eorpach.  

Is ionann agus €7.14 milliún buiséad OSD na 
Roinne Gnóthaí Eachtracha/Chúnamh Éireann in 
2023 agus bronnadh €2.1 milliún i ndeontais 
oideachais ar 33 eagraíocht atá ag obair ar fud 
na hÉireann. Úsáidfear na cistí do 
ghníomhaíochtaí chun feasacht agus tuiscint a 
chothú maidir le fadhbanna domhanda amhail 
athrú aeráide, ocras agus éagóir agus chun tacú 
leis an bpobal gníomhú ar bhonn aonair agus i 
ndlúthpháirtíocht dhomhanda.  

 

7 Caighdeáin Dámhachtana 

Chun cuimsiú OFI i gcaighdeáin dámhachtana a 
chur chun cinn, tá réimse de chaighdeáin 
cháilíochta nua forbartha ag Dearbhú Cáilíochta 
agus Cáilíochtaí Éireann (QQI) don fhoghlaim ar 
feadh an tsaoil ag leibhéil 14 den CNC. 

Chuir an Moladh um Príomhinniúlachtaí don 
Fhoghlaim ar feadh an tSaoil ó Chomhairle AE 
bonn eolais faoi na caighdeáin cháilíochta sin 
agus é mar aidhm aige an teolas, na scileanna 
agus na meonta atá de dhíth ar gach duine do 
shásamh agus forbairt phearsanta, 
infhostaitheacht, ionchuimsiú sóisialta agus 
saoránacht ghníomhach a chur chun cinn. 
Chomh maith leis sin, chuir Green Comp, an 
creat Eorpach um inniúlacht inbhuanaitheachta, 
a fheidhmíonn mar chreat tagartha 
comhaontaithe d’inniúlachtaí inbhuanaitheachta, 
bonn eolais fúthu. 

Tá an comhairliúchán poiblí faoi na caighdeáin 
cháilíochta nua sin tagtha chun críche agus faoi 
réir rialachas inmheánach táthar ag súil go 
gcuirfear ar fáil do sholáthraithe creidiúnaithe 
QQI iad in 2024. 

 



Gníomhaíocht Tosaíochta Réimse 2 
Timpeallachtaí Foghlama 
a Athrú ó Bhonn

2.1 Ceannaireacht  

Oideachas Bunscoile agus Iarbhunscoile 

Tá Foireann Uirlisí Inbhuanaitheachta do 
scoileanna forbartha chun tacú le scoileanna 
maidir le measúnú a dhéanamh ar a ndul chun 
cinn i dtaca le hinbhuanaitheacht agus i dtaca le 
glacadh le Ráiteas Beartais Inbhuanaitheachta i 
gcomhréir le hEarnáil na Scoileanna – Sainordú 
um Ghníomhú ar son na hAeráide.  

Lean RO ar aghaidh ag tacú le Clár Take 1, ar clár 
é atá dírithe ar oiliúint a chur ar fáil do 
mhúinteoirí iarbhunscoile, ceannairí meánacha 
agus sinsearacha, ag tacú leo chun foghlaim agus 
teagasc OFI a leabú mar chuid den churaclam 
scoile uile. Tá clár Take 1 formhuinithe ag an 
Lárionad Ceannaireachta Scoile (LCS).  

Reáchtáil Scoileanna Domhanda WorldWise, atá 
mar chomhpháirtí straitéiseach ag Cúnamh 
Éireann, a Siompóisiam Bliantúil ar Bhainistíocht 
Scoile i dTeach Uíbh Eachach, Baile Átha Cliath, 
(ceanncheathrú na Roinne Gnóthaí Eachtracha) i 
mí na Samhna 2022. D’fhreastail breis agus 60 
príomhoide agus príomhoide tánaisteach ó 
scoileanna dara leibhéal ar an imeacht chun 
smaointe a chomhroinnt maidir le fócas OSD a 
leabú i ngach gné dá gcuid scoileanna agus chun 
tuiscint níos doimhne a thabhairt do phríomhoidí 
ar Oideachas um Shaoránacht Dhomhanda 
(OSD). 

 

Breisoideachas agus ArdOideachas agus 
Oiliúint 

Léirigh formhór IAOanna iarracht shuntasach 
OFI/SFIanna a chur san áireamh i spriocanna 
agus in aidhmeanna straitéiseacha foriomlána a 
ninstitiúide chun rialachas, straitéis agus 
struchtúr a chuimsiú. I measc na gcur chuige a 
glacadh tá siad seo a leanas: 

• Chun plé ar an mbealach chun SFIanna a 
leabú ina straitéis, d’éascaigh OTA imeacht 
‘17 seomra’ mar chuid dá bPróiseas Pleanála 
Straitéisí i mí Eanáir 2023. De bhrí gur 
aithníodh inbhuanaitheacht mar 
phríomhluach ina straitéis, féadfar 
OFI/SFIanna a chomhtháthú níos mó taobh 
istigh de rialachas, bainistíocht, struchtúir 
agus straitéis na hollscoile.  

• Tá an tIonad nua um Thodhchaí 
Inbhuanaithe agus Nuálaíocht (CSFI) de 
chuid OL, ag treorú aistriú OL chun a bheith 
ina hollscoil inbhuanaithe. Is é an ról atá ag 
an Ionad ná fadbhreathnaitheacht 
straitéiseach agus forbairt inbhuanaithe a 
chomhcheangal agus é ar intinn aige cumas 
comhchoiteann a fhorbairt agus 
todhchaíochtaí níos fearr a chomhchruthú 
chomh maith le hinneall nuálaíochta chun 
gníomh a chur chun cinn. Déanfar 
Saotharlann Mhisin OL, a bheidh ag treorú 
na ngníomhartha sin, a sheoladh go foirmiúil 
i mí Mheán Fómhair 2023. Reáchtáil CSFI 
sraith ceardlann le Foirne Sinsearacha OL 
chun aird a tharraingt ar na dúshláin 
chórasacha a bhí roimh an ollscoil, 
todhchaíochtaí malartacha níos fearr a 
iniúchadh agus cur chuige na hollscoile 
maidir le forbairt inbhuanaithe a 
chomhdhearadh agus a fhorbairt.  

Gníomhaíocht Tosaíochta Réimse 2 
– Timpeallachtaí Foghlama a Athrú ó Bhonn

In iarracht ceannaireacht do OFI a fhorbairt agus 
tacú léi, tá mórán post nua cruthaithe ar fud 
rogha de IAOanna. Mar shampla: 

• In Ollscoil na Gaillimhe, ceadaíodh maoiniú 
le déanaí chun Oifig Inbhuanaitheachta 
láraithe nua a bhunú. Beidh an oifig á treorú 
ag Stiúrthóir Inbhuanaitheachta agus 
cuimseoidh sí dhá ról nua léachtóireachta in 
OFI. Tá sé mar chuspóir ag na róil 
léachtóireachta tacú leis an bhfoireann 
acadúil maidir le forbairt a dhéanamh ar 
threochláir um ionphlandú OFI, ar acmhainní 
agus ar ábhair chun OFI a leabú sa 
churaclam.  

• In 2021, chruthaigh dearadh eagraíochta 
OTBÁC an ról mar LeasUachtarán um 
Inbhuanaitheacht mar chomhalta 
d’Fhoireann Feidhmiúcháin na hOllscoile, ag 
treorú cholún PLANET de Straitéis na 
hOllscoile, Intinn Straitéiseach 2030 agus ag 
tuairisciú don Uachtarán. In 2022/23, 
bhunaigh an LeasUachtarán um 
Inbhuanaitheacht foireann saineolaithe agus 
cosantóirí sna príomhréimsí tionchair a 
bhaineann le hOideachas 
Inbhuanaitheachta, Dícharbónú, Tuairisciú 
agus Intleacht agus Rannpháirtíocht na 
Sochaí chun oibriú ar fud fheidhmeanna na 
hollscoile chun OFI a leabú i bpleananna 
gnímh áitiúla agus i gcinnteoireacht. Le bunú 
na Comhairle Inbhuanaitheachta Ollscoile in 
OTBÁC, cuirfear an clár trasghearrtha seo 
chun cinn tuilleadh chun a bheith 
rannpháirteach agus monatóireacht a 
dhéanamh ar dhul chun cinn sa straitéis 
náisiúnta agus i straitéis OTBÁC i dtaca le 
OFI.  

• Tá fochoiste nua d’Fhoireann 
Ceannaireachta na hOllscoile bunaithe ag 
COC, atá dírithe ar Inbhuanaitheacht agus ar 
Ghníomhú ar son na hAeráide, faoi 
chathaoirleacht an Uachtaráin. Tá Oifig 
Inbhuanaitheachta agus Gníomhaithe ar son 
na hAeráide bunaithe freisin laistigh d’Oifig 
an Uachtaráin agus tá LeasUachtarán 
Comhlach um Inbhuanaitheacht agus um 
Ghníomhú ar son na hAeráide ceaptha. 

• Chruthaigh CnT post mar LeasUachtarán 
um Bithéagsúlachta agus um Ghníomhú ar 
son na hAeráide in 2021. Ceapadh 
Bainisteoir Inbhuanaitheachta in 2022 chun 
tacú le ról an LeasUachtaráin maidir le 
forbairt bheartas agus pleananna 
forfheidhmithe na hollscoile a chur chun 
cinn agus príomhthionscadail 
inbhuanaitheachta a sholáthar taobh istigh 
den ollscoil. 

• I mí Aibreáin 2023, Cheap COBÁC, Leas
Uachtarán um Inbhuanaitheacht, ról nua 
barrleibhéil a chuireann inbhuanaitheacht ag 
croílár ghníomhaíochtaí oideachais, taighde, 
rialachais, oibríochta agus rannpháirtíochta 
na hOllscoile.  

• Tá a Threochlár nua um Ghníomhú ar son na 
hAeráide formhuinithe ag Bord Rialaithe 
OTO agus mar sin déanfar na róil mar 
Chosantóir Aeráide agus Inbhuanaitheachta, 
Oifigeach Feidhmíochta Fuinnimh agus 
Foirne Glasa OTO a cheapadh. Ina theannta 
sin, ceadaíonn Plean Straitéiseach OTO oifig 
um fhorbairt inbhuanaithe a chruthú laistigh 
den ollscoil, ar oifig í a chuirfidh cleachtais 
agus smaointeoireacht inbhuanaithe chun 
cinn. D’fhreastail príomhbhaill foirne ar 
oiliúint i Straitéis Inbhuanaitheachta, Riosca 
agus Tuairisciú le ACCA Ireland.  

 

2.2 Inniúlachtaí agus TrasScileanna OFI 

Tá na Ranna ag coinneáil suas le forbairtí go 
hidirnáisiúnta maidir le creataí inniúlachta OFI/ 
Inbhuanaitheachta. 

Foilsíodh Green Comp, Creat AE um inniúlachtaí 
i mí Eanáir 2022 agus tá tagairt dó i ndoiciméad 
treoirlínte na Foirne Uirlisí Inbhuanaitheachta do 
Scoileanna. 

Rinne RBATNE cur i láthair ar chuir chuige na 
hÉireann maidir le hinniúlachtaí 
Inbhuanaitheachta a leabú i gcláir agus i 
gcuraclaim ag cruinniú Réigiúnach OFINet i 
gCeanncheathrú EOECNA i mí an Mheithimh 
2023. 

2.3 Oideolaíocht OFI 

Tá úsáid á baint ag IAOanna as maoiniú RBATNE 
a soláthraíodh trí chiste SATLE an Fhóraim 
Náisiúnta in 2022 agus 2023 chun úsáid na 
hoideolaíochta aitheantais a chur chun cinn i 
measc oideoirí. Cuimsíonn maoiniú SATLE do 
202223 OFI mar réimse tosaíochta do 
mhaoiniú. Agus é ailínithe leis na réimsí 
gníomhaíocht tosaíochta, tá sé mar chuspóir 
aige: 

1 Prionsabail agus cleachtais 
ionchuimsitheacha a chur chun cinn, amhail 
dearadh uilíoch don fhoghlaim (UDL), ar fud 
na leibhéal oideachais go léir chun tacú le 
timpeallachtaí foghlama níos ionchuimsithí  

2 Deiseanna don chomhoibriú agus don 
phiarfhoghlaim a leabú ar OFI, agus fócas ar 
leith ar oideolaíocht bhunathraitheach agus 
ar chuir chuige idirdhisciplíneacha agus 
thrasdisciplíneacha  

3 Tacú le forbairt Cúrsaí Oscailte ar 
OFI/SFIanna um fhorbairt ghairmiúil oideoirí 
san ardoideachas 

Cuireadh an ‘Cúrsa Oscailte ar UDL’ de chuid an 
Fhóraim Náisiúnta do bhaill foirne Ard
Oideachais agus FET i bhfeidhm ar bhonn 
céimneach sa tríú ráithe de 2022 agus bhí 3,122 
rannpháirtí agus 524 éascaitheoir oilte ann suas 
go dtí mí Iúil 2023. 

 

2.4 OFI a Leabú 

Foghlaim agus Cúram na LuathÓige 

Tá Aistear, Creatchuraclam na Luath-Óige ann do 
gach naíonán, lapadán agus leanbh óg in Éirinn 
ón am a mbeirtear iad go mbíonn siad sé bliana 
d’aois. Measann Aistear go bhfuil eispéiris luatha 
leanaí i dtaca le saoránacht ghníomhach 
bunúsach agus cuireann sé cuir chuige 
oideolaíocha chun cinn a bhaineann leas as an 
gcumas nádúrtha atá ag leanaí a bheith cóir, 
fiosrach agus as a gcumas éagsúlacht a thuiscint 
agus meas a léiriú uirthi. Cuireann sé eispéiris 
foghlama chun cinn a spreagann leanaí chun 
neamhspleáchas a léiriú, roghanna agus cinntí a 
dhéanamh agus ceannaireacht a thabhairt. 
Cuireann sé cur chuige bunaithe ar chearta chun 
cinn i leith oideachas na luathóige ina n
aithnítear leanaí mar shaoránaigh ghníomhacha 

agus mar dhaoine a bhfuil cearta acu agus a 
fhreagraíonn dóibh dá réir sin, ag spreagadh na 
tuisceana atá ag leanaí orthu féin, ar dhaoine eile 
agus ar an tsochaí i gcoitinne. 

Tá uasdátú á dhéanamh ar Aistear faoi láthair i 
gcomhairle le páirtithe leasmhara, lena náirítear 
naíonáin, lapadáin agus leanaí óga, tuismitheoirí 
agus oideoirí na luathóige, chun léiriú a 
dhéanamh ar na hathruithe ar shochaí na 
hÉireann agus ar thírdhreach beartais earnáil na 
luathóige. 

Is féidir le hoideoirí luathbhlianta a bhfuil 
creatchuraclam Aistear á leanúint acu tairbhe a 
bhaint as acmhainní OFI a d’fhorbair eagraíochtaí 
sochaí sibhialta, lena náirítear baill IDEA Trócaire 
agus Ionad One World na Gaillimhe, mar shampla 
‘Comharsana Maithe: Acmhainn Oideachais 
Forbartha don LuathÓige’ (Trócaire) agus ‘Níl 
uainn ach an Domhan: Acmhainn chun Ceartas 
Domhanda a Theagasc do Naíonáin’ (An Dr 
Tríona Stokes ó Ionad One World na Gaillimhe). 

 

Oideachas Bunscoile agus Iarbhunscoile 

In 2023, d’fhoilsigh an tAire Oideachais 
Creatchuraclam na Bunscoile nua, lena náirítear 
réimse nua foghlama – “Oideachas Sóisialta agus 
Imshaoil”. Faigh tuilleadh eolais faoin bhforbairt 
sin anseo: https://ncca.ie/en/primary/primary
developments/socialandenvironmentaleducati
on/ Cabhraíonn Oideachas Sóisialta agus 
Imshaoil le leanaí tuiscint a fhorbairt ar na 
timpeallachtaí daonna agus nádúrtha agus ar an 
ngaol atá eatarthu, agus ar an mbealach sin na 
dearcthaí, na coincheapa, na meonta, an teolas, 
na scileanna agus na luachanna a spreagann agus 
a chumasaíonn iad a shealbhú, ionas go mbeidh 
siad ina saoránaigh eolacha agus gníomhacha a 
chuireann todhchaí níos inbhuanaithe chun cinn 

Bhunaigh RGE/Cúnamh Éireann – Sráidbhaile 
Domhanda in 2022, ina gcuimsítear Trócaire, 
COBÁC, Cumann Múinteoirí Éireann agus IPPN. 
Clár nua maidir le hOideachas um Shaoránacht 
Dhomhanda (OSD) do bhunscoileanna in Éirinn 
is ea an Sráidbhaile Domhanda. Tá sé mar aidhm 
aige tacú le daltaí bunscoile ionas go mbeidh siad 
ina saoránaigh dhomhanda ghníomhacha atá 
tiomanta do dhomhan níos cothroime agus níos 
inbhuanaithe a chruthú. 

In 2022, d’fhógair an tAire Oideachais go 
ndéanfaí curaclam nua Ardteistiméireachta 
maidir le “hAthrú Aeráide agus Forbairt 
Inbhuanaithe” a fhorbairt. In uasdátú a tugadh le 
déanaí, d’fhógair an tAire go dtabharfaí isteach, 
faoi Chlár Athchóirithe na Sraithe Sinsearaí, 
réimse de churaclaim ábhair nua agus leasaithe i 
scoileanna ar bhonn céimnithe ó bhí Mheán 
Fómhair 2025 ar aghaidh. Tá obair ar fhorbairt an 
churaclaim um Athrú Aeráide agus Forbairt 
Inbhuanaithe ar siúl ag an gComhairle Náisiúnta 
Curaclaim agus Measúnachta. Faigh tuilleadh 
eolais anseo: https://ncca.ie/en/senior
cycle/curriculumdevelopments/climateactiona
ndsustainabledevelopment/. Cuirfidh an t
ábhar nua sin don Ardteistiméireacht leis an 
soláthar traschuraclaim do OFI atá ann cheana 
féin. 

Áireofar an Úcráinis mar ábhar nua curaclaim a 
bheidh inscrúdaithe ar leibhéal na 
hArdteistiméireachta ó shamhradh na bliana 
2025 ar aghaidh do chainteoirí oidhreachta. 
Tacóidh sé sin leis an mbreis agus 16,000 
scoláire ón Úcráin atá cláraithe inár scoileanna ó 
thús an chogaidh san Úcráin in 2022. 

Tá tacaíochtaí á dtairiscint faoi Languages 
Connect do scoláirí Ardteistiméireachta a bhfuil 
teangacha oidhreachta á ndéanamh acu, ar 
teangacha iad nach bhfuil ar fáil go fóill mar 
theangacha curaclaim, ach a bhfuil líon réasúnta 
suntasach cainteoirí acu, lena náirítear mar 
shampla Rómáinis agus Laitvis. I measc na 
dtacaíochtaí sin tá ranganna seachchuraclaim, 
campaí samhraidh agus deontais scoile chun 
ranganna a sholáthar. 

Thug Feidhmeannas Náisiúnta Chumann 
Náisiúnta na hArdteistiméireachta Feidhmí 
(LCANA) uasdátú maidir leis an dul chun cinn ar 
fhorbairt curaclaim do OFI agus bhí eolas ar OFI 
san áireamh ina Nuachtlitir do 2022/23. Tá 
ceardlann ar OFI á pleanáil acu ag a gcéad 
Chomhdháil Náisiúnta eile. 

 

Breisoideachas agus Oiliúint 

Déanann SOLAS an Clár Gnímh um Scileanna 
Glasa a chur chun cinn agus a fheidhmiú trí 
ghníomhartha éagsúla, lena náirítear: 

• Tá Aonad Scileanna Glasa ‘SOLAS’ ag 
comhoibriú leis na páirtithe leasmhara go 
léir chun tacú le forbairt leanúnach, oiliúint 
agus uasoiliúint na gcohórt foghlaimeoirí go 
léir a bhfuiltear ag díriú orthu le scileanna 
glasa nua nó feabhsaithe. 

• Tá modúil nua Scileanna Glasa forbartha 
agus curtha ar fáil do na foghlaimeoirí go 
léir. Ina measc sin tá cúrsa micridhintiúr ar 
leibhéal 4 trí fhoghlaim chumaisc á sholáthar 
i bhFeasacht Inbhuanaitheachta 
Comhshaoil; cúrsa micridhintiúr ar leibhéal 5 
trí fhoghlaim chumaisc i bhFeasacht 
Inbhuanaitheachta Comhshaoil san Ionad 
Oibre don fhiontraíocht; agus cúrsa 
scileanna glasa atá go hiomlán ar líne, a 
forbraíodh i gcomhpháirt le hÚdarás 
Fuinnimh Inmharthana na hÉireann (ÚFIÉ) 
agus atá á sholáthar trí thairseach an 
ríomhCholáiste. Is é teideal an chúrsa ná 
Fuinneamh agus Tusa: Laghdaigh do chuid 
Úsáide, cuireann sé sin eolas ar fáil 
d’fhoghlaimeoirí chun cleachtais 
inbhuanaithe a chur chun cinn sa bhaile 
agus san ionad oibre. 

• Rinneadh forbairt rathúil ar chlár deimhnithe 
atá dírithe ar oibrithe leathoilte d’Earnáil an 
Aisfheistithe trí líonra d’Ionaid Bairr 
Feabhais Aisfheistithe/NZEB. 

• Tá scileanna NZEB leabaithe go rathúil ag 
SOLAS ar fud an bprintíseachtaí 
pluiméireachta agus leictreacha go léir. 

• Tá printíseacht nua i gCothabháil Tuirbíní 
Gaoithe forbartha ag BOO Chiarraí chun a 
bheith chun tosaigh i dtaca le forbairt 
scileanna don aistriú chuig fuinneamh in
athnuaite agus tá obair ar siúl chun 
scileanna meicneora feithiclí leictreacha a 
thabhairt isteach trí chláir phrintíseachta do 
mhótarmheicneoirí. 

CásStaidéar 
Oiliúint Aisfheistithe/NZEB 

Tá sprioc uaillmhianach ag Rialtas na hÉireann 
500,000 teach a aisfheistiú faoin mbliain 2030. 
Tá forbairt a dhéanamh ar leibhéil shuntasacha 
de na scileanna cuí riachtanach don bheartas 
sin. Cinntíonn an oiliúint NZEB agus 
aisfheistithe a sholáthraítear trí earnáil BOO go 
bhfuil na scileanna glasa riachtanacha ag 
oibrithe tógála agus chomh maith leis sin 
cuirtear bealach isteach ar fáil dóibh siúd atá ag 
iarraidh bogadh chuig an earnáil sin. 

Tá líonra d’Ionaid Bhairr Feabhais 
NZEB/Aisfheistithe atá ag leathnú á bhforbairt 
ag SOLAS agus ag BOOanna. Tá ceithre cinn 
d’Ionaid Bhairr Feabhais á bhfeidhmiú ag Bord 
Oideachais agus Oiliúna Phort Láirge agus Loch 
Garman, Bord Oideachais agus Oiliúna Laoise 
agus Uíbh Fhailí, Bord Oideachais agus Oiliúna 
Luimnigh agus an Chláir agus Bord Oideachais 
agus Oiliúna Chorcaí. Beidh dhá Ionad eile á n
oscailt go luath ag BOO Mhaigh Eo, Shligigh 
agus Liatroma agus ag BOO Chathair Bhaile 
Átha Cliath. 

Tá cúrsaí ar fáil do thosaitheoirí agus dóibh siúd 
a bhfuil taithí agus eolas ábhartha acu cheana 
féin. Bíonn na cúrsaí idir lá amháin agus cúig lá 
ar fad, ag brath ar an eolas agus ar na scileanna 
a theastaíonn ón duine agus tá siad saor in 
aisce agus solúbtha d’fhoghlaimeoirí agus tá 
soláthar ar fáil ag an deireadh seachtaine agus 
sa tráthnóna.  

I ndiaidh forbairt a dhéanamh ar an líonra 
náisiúnta seo d’Ionaid Bhairr Feabhais NZEB/ 
Aisfheistithe, tá fás seasmhach tagtha ar líon na 
noibrithe atá ag baint leas as na deiseanna sin. 
Tá an líon méadaithe ó 363 go dtí 793 rollú in 
2021 agus go dtí 2,034 rollú in 2022, an líon is 
mó go dtí seo. Bhí 1,822 rollú ann ó mhí Eanáir 
go dtí mí Iúil 2023. 

Sa todhchaí, déanfar oiliúint NZEB/Aisfheistithe 
a fhorbairt ag teacht leis na caighdeáin tógála a 
bheidh ag teacht chun cinn. Tá bearta á 
bpleanáil freisin chun scileanna glasa tógála a 
leathnú i measc spriocchohóirt nua, gan 
gníomhaíochtaí forrochtana a bheith ar siúl i 
meánscoileanna. Seoladh áis oiliúna NZEB 
shoghluaiste i mí Lúnasa 2023, ar féidir í a 
thabhairt chuig scoileanna chun blaiseadh den 
chaoi a mbeadh gairm san earnáil sin a 
thabhairt do scoláirí. Tá tionscadal píolótach á 
phleanáil freisin le Seirbhís Phríosúin na 
hÉireann, agus oiliúint NZEB/Aisfheistithe á cur 
ar fáil do phríosúnaigh i bpríosúin roghnaithe ón 
gceathrú ráithe de 2023 ar aghaidh. 

Thacaigh Skillnet Ireland le breis agus 4,100 
fostaí san aistriú glas trína nAcadamh Réidh don 
Aeráid, Skillnet Seang agus Glas, Skillnet na 
Teicneolaíochta Glaise agus Skillnet Airgeadais 
Inbhuanaithe. 

Tá sé mar chuspóir ag an gclár um ‘Pas 
Inbhuanaitheachta’ de chuid an Acadaimh Réidh 
don Aeráid tacú le foirne i ngach disciplín agus ar 
gach leibhéal scile tuiscint a fháil ar an gcaoi a 
mbeidh ról fíorthábhachtach ag a ngníomhartha 
inbhuanaithe maidir le freagairt chomhchoiteann 
chultúrtha agus phraiticiúil na tíre, agus sinn ag 
bogadh i dtreo sochaí níos inbhuanaithe. In 
2022, ghlac 1,200 foghlaimeoir páirt sa chlár. Níl 
an Pas Inbhuanaitheachta forbartha mar chúrsa 
Micridhintiúr ag an bpointe seo. Mar sin féin, tá 
trí cinn de chláir micridhintiúr nua seolta ag an 
Acadamh Réidh don Aeráid agus Skillnet Ireland i 
gcomhar le OL, ar a dtugtar ‘Ceannairí Fuinnimh, 
Ceannairí Dramhaíola agus Geilleagair 
Chiorclaigh’ agus Ceannairí Inbhuanaitheachta’. 

Tá Skillnet Ireland i mbun plé forleathana le 
hearnáil na tionsclaíochta chun forbairt a 
dhéanamh ar an gcreat scileanna a chuirfidh le 
cumas na hÉireann an taistriú glas a bhrostú, 
gnólachtaí inbhuanaithe a chruthú agus 
nuálaíocht inbhuanaithe a chothú trína Líonraí 
Gnó Skillnet agus a thionscnamh Réidh don 
Aeráid. 

Ionad Oiliúna atá creidiúnaithe ag QQI is ea 
ECOEOECNA, atá creidiúnaithe chun réimse de 
chúrsaí QQI a sholáthar sa raon ó Leibhéal 3 go 
Leibhéal 6. Ina measc sin, tá Rannpháirtíocht 
Phobail ar Leibhéal 3, Forbairt Inbhuanaithe agus 
Oideachas Piaraí ar Leibhéil 5 agus Éiceolaíocht 
agus an Comhshaol ar Leibhéil 6. Faoi láthair, 
soláthraíonn ECOEOECNA an modúl ar 
Rannpháirtíocht Phobail ar Leibhéal 3 agus 
Oideachas Piaraí ar Leibhéil 5. Ina theannta sin, 
soláthraíonn sé réimse cúrsaí in Infhostaitheacht 
Ghlas na hÓige agus faoi láthair tá clár dhá 
bhliain um Chéimeanna Glasa á sholáthar aige le 
hiarrthóirí óga tearmainn. 

 

An tArdOideachas 

Foghlaim ar feadh an tsaoil, uasoiliúint agus 
athoiliúint 

Cuireann Springboard+ leis an gcroíchóras 
oideachais agus oiliúna atá á mhaoiniú ag an Stát 
agus soláthraíonn sé deiseanna uasoiliúna agus 
athoiliúna saor in aisce agus fóirdheonaithe i 
réimsí ina bhfuil riachtanas aitheanta scileanna.  

Tá an Tionscnamh Caipitil Daonna (HCI) mar 
phríomhchuid den fhreagairt straitéiseach do 
shaol na hoibre agus an saol sin ag athrú agus do 
na dúshláin a bheidh roimh na ngeilleagar sa 
tréimhse seo amach romhainn. Tá na cláir a bhfuil 
tacaíocht á fáil acu dírithe go mór ar nuálaíocht 
agus ar lúfaireacht agus cinnteoidh siad go 
mbeidh céimithe agus an córas oideachais ina 
iomláine, ábalta freagairt go dearfach do na 
dúshláin agus do na deiseanna atá amach 
romhainn. 

Seoladh Springboard+ agus HCI Colún 1 i mí an 
Mheithimh 2023 agus beidh ról fíorthábhachtach 
acu san aistriú glas agus maoiniú á sholáthar acu 
don chóras ArdOideachais i réimse na scileanna 
glasa.  

Faoi scileanna glasa agus réimsí a bhaineann le 
scileanna glasa, cuirfidh Springboard+ 2023 breis 
agus 600 áit ar fáil ar 20 cúrsa agus cuirfidh HCI 
Colún 1 breis agus 500 áit ar fáil ar 22 cúrsa don 
bhliain acadúil 2023/24, a ndéanfaidh 
soláthraithe ardoideachais, idir sholáthraithe 
poiblí agus sholáthraithe príobháideacha ar fud 
na tíre, iad a sholáthar. 

Faoi Springboard+ 2022 agus HCI Colún 1 
2022/23 bhí 724 áit san iomlán ar 25 cúrsa i 
réimsí na tógála agus na scileanna glasa. 

In 2020, fuair HCI Colún 3 maoiniú thar 
thréimhse cúig bliana (2020 go dtí 2024). Faoi 
HCI Colún 3, tá 12 Thionscadal a bhaineann le 
Scileanna Glasa (SFIanna nó Gníomhú ar son na 
hAeráide, Inbhuanaitheacht agus an Comhshaol).  

Cuimsíonn na tionscadail sin Todhchaíochtaí 
Inbhuanaithe, Ionad Eolais na hÉireann um 
Charbón, Aeráid agus Ghníomh Pobail, REEdI 
Athmhachnamh ar Oideachas Innealtóireachta in 
Éirinn, An tAcadamh Digiteach don Timpeallacht 
Thógtha (DASBE), Curaclaim Dhearaidh 
Sheasmhacha don 21ú hAois, gan a bheith 
teoranta dóibh sin. Tá na tionscadail sin ag sárú 

na spriocanna agus táthar ag súil go ndéanfar 
cúrsaí breise a sholáthar agus go ndéanfar 
tuairisciú orthu taobh istigh de shaolré an 
tionscadail.  

Tá Líonra Ubuntu, atá lonnaithe ag OL, ag tacú le 
comhtháthú OFI in oideachas tosaigh múinteoirí 
iarbhunscoile ag 14 Institiúid ArdOideachais ar 
fud na hÉireann. Oibríonn sé le dámh an 
oideachais múinteoirí agus leis an mbainistíocht 
chun OFI a leabú i gcláir oideachais múinteoirí. 
Tacaíonn sé freisin le taighde sa réimse sin, go 
háirithe maidir le monatóireacht agus 
éifeachtacht na gcur chuige oideolaíoch. 

 

Croí-sholáthar 

Léirigh roinnt IAOanna go raibh pleananna acu 
OFI agus SFIanna a chomhtháthú agus a 
phríomhshruthú ar fud a gcuid clár go léir, ag 
leibhéil na fochéime agus na hiarchéime, go 
gairid.  

Cheana féin, leagtar béim mhór ar 
inbhuanaitheacht i mórán clár agus déantar OFI 
a chomhtháthú i gcuraclaim agus i gcláir lena 
chinntiú go bhfaighidh foghlaimeoirí eolas, 
scileanna, luachanna agus meonta chun forbairt 
inbhuanaithe a chur chun cinn, a bhogadh chun 
tosaigh agus gníomhú ina leith. Is féidir samplaí 
de sin a fheiceáil ar fud na ninstitiúidí 
ardoideachais ina niomláine agus tugtar sonraí 
maidir le roinnt samplaí léiritheacha thíos. 

• Tá ‘Ceannairí Inbhuanaitheachta’ cruthaithe 
ag Roinn na nDaonnachtaí Comhshaoil agus 
na nEolaíochtaí Sóisialta in OTA ar gach clár 
acadúil, chun tacú le comhtháthú agus le 
feasacht ar OFI ar bhonn leanúnach agus 
chun eispéiris a chomhroinnt ar fud na gclár. 
In 2023, sheol OTA Mhaigh Eo Máistreacht 
pháirtaimseartha sholúbtha in Oideachais 
Faoin Aer, Inbhuanaitheacht agus Folláine 
agus chuir mic léinn ó chúlraí i réimse de 
dhisciplíní éagsúla modúl ar leith ar OFI i 
gcrích agus d’fhorbair siad tionscadail 
taighde. Tá M.Sc i gCórais Bhia Inbhuanaithe 
forbartha ag OTA Shligigh, clár saincheaptha 
a forbraíodh do IBEC Skillnet Bia agus 
Deoch; san áireamh ansin tá modúil ar 
inbhuanaitheacht agus tráchtais taighde atá 
dírithe ar ghníomhartha inbhuanaitheachta i 
dtionscal an Bhia agus na Dí. 

• Chun forbairt a dhéanamh ar chéimithe a 
bhfuil na scileanna, an teolas agus na bealaí 
smaointeoireachta acu chun aghaidh a 
thabhairt ar na dúshláin maidir le forbairt 
inbhuanaithe atá molta ag na SFIanna, 
éilíonn OTM go ndéanfaí beart léarscáilithe 
nuair atá an clár á dhearadh lena chinntiú go 
dtugtar aghaidh ar SFIanna le linn shaolré an 
chláir. 

• Tá cláir á bhforbairt ag Ollscoil Mhá Nuad i 
Roinn na Ríomheolaíochta, na Ceimice agus i 
Roinn na Bitheolaíochta chun OFI agus 
SFIanna a chomhtháthú sna croíchláir. Is 
féidir é sin a fheiceáil sa leictriceimic 
inbhuanaithe atá glactha chuici féin ag Roinn 
na Ceimice, ceisteanna comhshaoil agus 
bitheolaíochta á dtabhairt le chéile sa BSc i 
gCórais Bhitheolaíochta agus Gheografacha, 
agus an bogadh i dtreo ríomhaireacht 
ísealfhuinneamh sa Mhatamaitic. Ina 
theannta sin, reáchtáil Roinn an Oideachais 
Aosaigh agus Pobail agus Scoil an 
Oideachais suirbhé ar an bhfoireann uile 
maidir le SFIanna chun tús a chur le 
léarscáiliú SFIanna chuig a gcuid modúl go 
léir agus measúnú a dhéanamh ar chomh 
tábhachtach agus atá SFI ar leith do 
dhisciplíní agus d’ábhair aonair. De bharr 
scaipeadh na dtorthaí ón suirbhé sin, bhí 
rath ar bhronnadh Chomhaltacht Ionad 
Ollscoil Mhá Nuad don Teagasc agus don 
Fhoghlaim, chun léarscáiliú a dhéanamh ar 
na cúrsaí fochéime, iarchéime agus na cúrsaí 
eile in Ollscoil Mhá Nuad ina bhfuil ábhar a 
thugann aghaidh ar cheisteanna 
inbhuanaitheachta agus a mholadh conas is 
féidir tacú le cúrsaí nach dtugann aghaidh ar 
cheisteanna inbhuanaitheachta agus nach 
gcuireann le baint amach SFIanna, chun 
aghaidh a thabhairt ar na hábhair sin. Tá an 
chomhaltacht ag leanúint ar aghaidh, ach 
táthar ag súil go ndéanfar comhtháthú níos 
fearr ar na SFIanna i ndearadh ginearálta na 
gcuraclam amach anseo de bharr na dtorthaí 
agus na moltaí. 

• In 2021, sheol COC, a Foireann Uirlisí SFI 
inar soláthraíodh acmhainní coimeádta chun 
tacú le baill foirne maidir le 
hinbuanaitheacht a chomhtháthú san 
fhoghlaim agus sa teagasc. Ceadaíonn an 
Fhoireann Uirlisí do bhaill foirne 
féinmheasúnú a dhéanamh ar a gcuid 
teagaisc in aghaidh gach ceann de na 17 SFI 
ar scála 5 phointe sa réimse ó gan 
comhtháthú ar bith go dtí oideolaíocht um 
fhoghlaim ghníomhach a úsáid, lena n
áirítear foghlaim bunaithe ar thionscadail, 
foghlaim bunaithe ar fhadhbanna agus cás
staidéir. Tháinig Pobail Spéise chun cinn le 
linn don fhoireann uirlisí a bheith á forbairt 
agus á reáchtáil ar bhonn píolótach agus 
táthar ag cur leis sin faoi láthair chun 
tuilleadh malartaithe eolais agus comhoibriú 
trasdisciplíneach a spreagadh ar fud na 
hollscoile. 

• Cuireann Creat OL um Fhorbairt 
Chomhtháite Curaclaim OFI ag croílár an 
churaclaim, chun an mian atá ag an institiúid 
maidir le saoránaigh dhomhanda agus 
ghníomhacha a tháirgeadh a bhaint amach. 
Tá an ollscoil ag obair ar athrú ar fud na 
gcóras chun go mbeidh deis ag na mic léinn 
go léir foghlaim faoi OFI, ní hamháin sa 
seomra ranga ach trí fhíorshampla, agus tá sí 
tar éis OFI a chomhtháthú i gcúrsaí, i modúil 
agus i dtairiscintí clár. Chomh maith leis sin, 
tá EULab, atá á mhaoiniú ag an Eoraip, á 
reáchtáil ar bhonn píolótach ag OL agus 
iarracht á déanamh idirghabhálacha 
córasacha do OFI a shamhaltú agus a 
chomhdhearadh taobh istigh dá curaclam. 
Ina theannta sin, tá OL ag obair chun 
punann de chláir OFI atá dírithe ar earnáil na 
tionsclaíochta a thógáil agus le gairid sheol 
siad a nDioplóma Gairmiúil in Oiriúnú 
Aeráide agus Inbhuanaitheacht agus fócas 
modúlach ar ghuaiseacha aeráide, 
éiceachórais uirbeacha agus 
inbhuanaitheacht. 

• In IEDT, tá prionsabail OFI/SFI leabaithe i 
gcláir a bailíochtaíodh agus a dearadh le 
déanaí. Sampla is ea an MA sa Dearadh don 
Athrú, a forbraíodh agus atá á sholáthar i 
gcomhar le Coláiste George Brown in 
Toronto. Tá an clár comhcheangailte le 
hInstitiúid Inbhuanaitheachta Brookfield 
agus tá Modúil i dTodhchaíochtaí Dearaidh, 
Dearadh Éiceolaíoch agus Dearadh Sóisialta 
san áireamh ann. 

Tá cúrsaí micridhintiúr maidir le hábhair a 
bhaineann le OFI á bhforbairt ag mórán IAOanna 
chun tacú le huasoiliúint agus le hathoiliúint do 
gheilleagar agus do shochaí inbhuanaithe. 

• Tá suaitheantas digiteach forbartha ag OTA 
ar a dtugtar ‘Buntreoir do na Spriocanna 
Forbartha Inbhuanaithe’, cúrsa foghlama 
féintreoraithe 5 uair an chloig ar líne atá 
dírithe ar mhic léinn in Ollscoileanna 
Teicneolaíochta (OT) agus in Institiúidí 
Teicneolaíochta in Éirinn mar chuid de 
thionscadal NTUTORR. Cuireadh tús le 
rannpháirtíocht phíolótach leis an gcúrsa i 
mí an Mheithimh 2023 le 100 mac léinn 
mar chosantóirí ar fud na hearnála ar 
www.mydigitalbackpack.ie. I ndiaidh an 
chláir phíolótaigh, beidh an deis seo don 
suaitheantas digiteach ar fáil do na 
foghlaimeoirí go léir in earnáil na 
nOllscoileanna Teicneolaíochta chun tacú le 
leabú OFI sa churaclam. 

• Tá an Teastas Iarchéime in Inbhuanaitheacht 
Eitlíochta, Ceannaireacht agus Nuálaíocht de 
chuid OCBÁC dírithe ar chleachtóirí a 
fhorbairt i spás na bainistíochta eitlíochta 
ionas go mbeidh ar a gcumas ceannaireacht 
a thabhairt ar bhealach inbhuanaithe, bheith 
nuálach agus an timpeallacht rialaithe ina 
gcuid eagraíochtaí agus taobh amuigh díobh 
a thuiscint. Is é an clár seo, atá bunaithe ar 
chúrsaí micridhintiúr, an taon chlár 
iarchéime dá leithéid ar domhan. 

• Soláthraíonn ITDD clár um chúrsa 
micridhintiúr páirtaimseartha sa Talmhaíocht 
Inbhuanaithe, agus tá breithniú á dhéanamh 
ag a mBord Clár faoi láthair ar fhorbairt a 
dhéanamh ar chúrsaí micridhintiúr taobh 
istigh de líon eile réimsí.  



26

OFI go 2030: An Chéad Tuarascáil ar Dhul Chun Cinn

• Soláthraíonn Ollscoil na Gaillimhe cúrsaí 
micridhintiúr in roinnt ábhar a bhaineann le 
OFI. Mar shampla: 

– Déanann ‘Pleanáil agus Bainistíocht 
Chomhshaoil d’Eagraíochtaí’ iniúchadh ar 
fhréamhacha agus ar phrionsabail 
chomhshaoil sa chleachtas agus cuirtear 
mic léinn ar an eolas maidir le réimse de 
chuir chuige choincheapúla agus 
phraiticiúla.  

– Ullmhaíonn ‘Bainistíocht Fuinnimh 
d’Eagraíochtaí’ an céimí chun bainistíocht 
a dhéanamh ar fhuinneamh in earnáil na 
tionsclaíochta i gcomhréir le caighdeáin 
bainistíochta fuinnimh. 

– Tá sé mar aidhm ag ‘Prionsabail agus 
Cleachtais Greenlabs’ forléargas 
ginearálta a thabhairt ar na 
príomhchoincheapa comhshaoil amhail 
athrú aeráide, truailliú plaisteach, 
inbhuanaitheacht agus bithéagsúlacht. 

• Tá OTS, i gcomhar le NTUTORR IAOanna, 
ag soláthar rochtana ar chláir um chúrsaí 
micridhintiúr ábhartha don fhoireann 
acadúil. Tá an tAcadamh Digiteach don 
Timpeallacht Thógtha (DASBE) faoi threoir 
OTS agus í sin ag soláthar cláir sholúbtha um 
chúrsaí micridhintiúr ar fud na réimsí a 
bhaineann le tógáil inbhuanaithe, foinsí in
athnuaite fuinnimh, an geilleagar ciorclach 
agus réimsí gaolmhara. 

• Tá rogha leathan de chúrsaí micridhintiúr á 
soláthar ag COBÁC, freisin, lena náirítear 
‘Cruthaitheacht do Chórais Bhia 
Inbhuanaithe’, ‘Cúram glas’, agus ‘Córais 
Bheostoic Inbhuanaithe’. Tá breis cúrsaí 
micridhintiúr sa réimse sin á bhforbairt ag an 
ollscoil faoi láthair. 

Tá roinnt beart agus tionscnamh ar siúl faoi 
láthair laistigh den Roinn Fiontar Trádála agus 
Fostaíochta (RFTF) agus a cuid gníomhaireachtaí 
chun tacú le Plean Forfheidhmithe OFI go 2030, 
lena náirítear oiliúint maidir le 
hinbhuanaitheacht agus feasacht ghlas chun 
cabhrú le fiontair tuiscint níos fearr a fháil ar an 
tionchar atá acu ar an gcomhshaol, seisiúin eolais 
agus ceardlanna chun foghlaim faoin dea
chleachtas sa rialachas Comhshaoil, sóisialta agus 
corparáideach (ESG), chomh maith le deontais 
d’fhiontair chun cabhrú leo tús a chur lena dturas 
dícharbónaithe. 

I measc na dtionscnamh tá Uirlis Aeráide 4 a 
chabhraíonn le fiontair foghlaim faoin tionchar 
atá acu ar an gcomhshaol agus a sholáthraíonn 
bearta praiticiúla agus costéifeachtúla ar féidir le 
gach gnólacht iad a dhéanamh chun tacú leis an 
mbunathrú agus athléimneacht a fhorbairt. Bíonn 
na hOifigí Fiontair Áitiúla i mbun plé i gcónaí le 
gnólachtaí chun tacú leo ar a dturais 
díchbarbónaithe, lena náirítear le sraith 
seimineár gréasáin Mol na Réiteach do Chliaint 
de chuid Fhiontraíocht Éireann – 
Inbhuanaitheacht agus ceardlanna leathlae um 
Inbhuanaitheacht a Chicdhúiseacht do cheannairí 
gnó FBManna, an clár Glas don Ghnó, Feachtas 
Táirgiúlachta agus Iomaíochais ina gcuimsítear 
Inbhuanaitheacht – Gnáthchuid d’Obair an Lae; 
Comhpháirtíochtaí Skillnet Éireann agus 
Fiontraíocht Éireann – Clár 12 sheachtain do 
Cheannairí Inbhuanaitheachta agus 
Comhpháirtíocht SOLAS Scileanna don Dul chun 
Cinn, 

Tá Roinn na hOidhreachta Tógtha sa Roinn 
Tithíochta, Rialtais Áitiúil agus Oidhreachta, Oifig 
na nOibreacha Poiblí agus Comhairle 
Oidhreachta Éireann mar chomhpháirtithe in 
CHARTER – Comhaontas Scileanna Oidhreachta 
na hEorpa. Is tionscadal de chuid Erasmus+ é sin 
atá á mhaoiniú ó 20212024. Go hachomair, is é 
atá mar mhisean ag Tionscadal CHARTER ná 
straitéis scileanna atá buan agus cuimsitheach a 
bhunú, ar straitéis í a chinnteoidh go bhfuil na 
scileanna oidhreachta cultúrtha atá de dhíth ag 
an Eoraip chun tacú le sochaithe agus le 
geilleagair inbhuanaithe. 

2.5 Acmhainní OFI 

San áireamh i maoiniú RO do thionscadail OFI go 
2030, tá maoiniú chun acmhainní a fhorbairt do 
scoileanna, lena náirítear sraith acmhainní 
físeáin a chruthú maidir le garraíodóireacht agus 
acmhainní a bhaineann leis an tionscadal Uisce 
Críonna. Tá sonraí faoin maoiniú a bronnadh ar 
fáil ar leathanach gréasáin OFI go 2023. Tá 
achoimre ar mhaoiniú OFI go 2030 in 2022 ar 
fáil in Aguisín 2. 

Tá Foireann Uirlisí Inbhuanaitheachta do 
scoileanna forbartha ag RO, in éineacht leis na 
príomhpháirtithe leasmhara, chun tacú leo a 
Ráiteas Beartais Inbhuanaitheachta féin a 
fhorbairt i gcomhréir le hEarnáil na Scoileanna – 
Sainordú um Ghníomhú ar son na hAeráide. San 
áireamh san Fhoireann Uirlisí Inbhuanaitheachta 
freisin tá uirlis iniúchta féinmheasúnaithe do 
scoileanna chun cabhrú leo a leibhéal 
rannpháirtíochta le OFI ar fud na dtrí cinn de 
shnáitheanna – Comhshaoil, Sóisialta agus 
Eacnamaíoch a shainaithint go soiléir. 

In 2023, d’fhoilsigh BOO Chathair Bhaile Átha 
Cliath Lámhleabhar do Theagascóirí a bhí dírithe 
ar ‘Oideachas um Cheartas Aeráide sa 
Chleachtas’. Soláthraíonn an lámhleabhar cuir 
chuige chruthaitheacha i dtaca le forbairt a 
dhéanamh ar an tuiscint chriticiúil atá ag 
foghlaimeoirí lánfhásta ar athrú aeráide agus ar 
cheartas aeráide. Tá sé mar aidhm aige forbairt a 
dhéanamh ar fhéinmhuinín agus ar chumas 
teagascóirí foghlaimeoirí a chur i mbun plé agus i 
mbun machnamh criticiúil ar na ceisteanna sin. 
Tá sé ar fáil ag: 
https://adulteducationcityofdublinetb.ie/wp
content/uploads/2023/06/138530CDETBCli
mateJusticebookWEBVersion.pdf  

Tá leabharlanna cuimsithe i bPlean 
Forfheidhmithe Náisiúnta an rialtais do na 
Spriocanna Forbartha Inbhuanaithe 20222024 
agus táthar ag díriú go sonrach ar ghníomhartha 
múscailte feasachta, lena náirítear seachtain 
bhliantúil feasachta ar SFI a thionól i mí Mheán 
Fómhair gach bliain. 

Tá sraith acmhainní táirgthe ag Oifig an Rialálaí 
Pleanála, lena náirítear físeáin faoin bpleanáil 
agus a bheith i do phleanálaí mar chuid dá 
feidhmeanna reachtúla – 
https://www.opr.ie/publicawareness2/. Tá 
Institiúid Phleanála na hÉireann ag leanúint de 
bheith ag athbhreithniú deiseanna chun 
acmhainní a fhorbairt do bhunscoileanna agus 
d’iarbhunscoileanna chun tacú le OFI. 

Soláthraíonn Scoilnet, tairseach RO don 
oideachas, eolas mionsonraithe maidir le 
hacmhainní OFI do scoileanna. Sustainable 
Development – Scoilnet 

Déanann RLCMLÓ maoiniú ar réimse 
d’eagraíochtaí tacaíochta, lena náirítear Cúram 
Leanaí Cathrach/Contae agus Eagraíochtaí Pobail 
agus Deonacha um Chúram Leanaí agus cuireann 
sí acmhainní agus tacaíochtaí ar fáil do 
shuíomhanna Foghlama agus Cúraim na Luath
Óige (FCL) agus do shuíomhanna Cúraim Leanaí 
in Aois Scoile (CLAS). Le linn 2023/24, cuirfidh 
RLCMLÓ forbairt ábhar acmhainne don 
chleachtas chun cinn chomh maith leis an oiliúint 
FGL a ghabhann leis chun tacú le feidhmiú na 
dTreoirlínte Náisiúnta Cáilíochta ag suíomhanna 
CLAS, a mbeidh béim ar shúgradh faoin aer san 
áireamh iontu. Faoi láthair, tá pleananna á gcur 
chun cinn ag RLCMLÓ chun dul i mbun taighde 
agus forbairt beartais a dhéanamh maidir le 
tuilleadh tacaíochta a thabhairt don fhoghlaim 
agus don súgradh faoin aer in FCL. 

Tá forbairt a dhéanamh ar acmhainní oideachais 
don oideachas foirmiúil (lena náirítear 
luathbhlianta) agus neamhfhoirmiúil mar 
phríomhchuid den obair a dhéanann 
comhpháirtithe Chúnamh Éireann. In 
2021/2022, tháirg nó d’uasdátaigh 
comhpháirtithe Chúnamh Éireann 288 acmhainn, 
lena náirítear leabhair, físeáin, irisí agus cluichí. 
Ina theannta sin, tacaíonn Cúnamh Éireann leis 
an suíomh gréasáin 
www.developmeneducation.ie a chinntíonn go 
ndéantar acmhainní nua a chur chun cinn agus a 
roinnt go forleathan. 

Féadann oideoirí ar leibhéal na bunscoile agus na 
hiarbhunscoile rochtain a fháil ar réimse leathan 
acmhainní a forbraíodh ar fud eagraíochtaí sochaí 
sibhialta chun tacú le leabú OFI i gcreat an 
churaclaim. I measc roinnt samplaí de na 
hacmhainní sin a d’fhorbair balleagraíochtaí 
Chumann Oideachais Forbartha na hÉireann 
(IDEA) tá siad seo a leanas: 

• Plean Gníomhaíochta Domhanda: 
Ceardlanna ar Ghníomhú ar son na 
hAeráide, Bithéagsúlacht, Bainistíocht 
Dramhaíola, Úsáid Uisce, Mearfhaisean, 
Oideachas um Shaoránacht Dhomhanda, 
agus Snas Glas; agus acmhainní múinteora 
amhail Foirne Uirlisí ar an SFIanna, 
Bochtaineacht, Forbairt agus Loirg 
Éiceolaíochta 

• Nuálaithe Óga Sóisialta: Cláir 
Ghníomhaíochta um Nuálaíocht Shóisialta 
don tSraith Shóisearach agus don tSraith 
Shinsearach san iarbhunscoil ina gclúdaítear 
ábhair amhail Ceartas Aeráide, Maireachtáil 
Inbhuanaithe, Cearta Daonna, agus Truailliú 
ó Phlaisteach; agus cláir um Dhearadh don 
Athrú ar leibhéal na bunscoile, ar cláir iad a 
chumasaíonn scoláirí le bheith 
rannpháirteach i gceisteanna a bhaineann le 
hinbhuanaitheacht agus ceartas sóisialta 

• An tIonad Athaimsithe: Ceardlanna do 
scoláirí bunscoile agus iarbhunscoile ar an 
nGeilleagar Ciorclach, lena náirítear téamaí 
amhail inbhuanaitheacht, athrú ar iompar, 
éifeachtacht acmhainní, agus bainistíocht 
dramhaíola 

• Féinchabhair na hAfraice: Ceardlanna agus 
foirne uirlisi do mhúinteoirí ar ábhair amhail 
Talmhaíocht Inbhuanaithe, Ceartas Aeráide, 
Trádáil Eiticiúil, Slándáil Bhia, agus 
Comhionannas Inscne. 

• Afri: Pleananna ceachtanna agus acmhainní 
teagaisc ar ábhair amhail SFIanna, 
Bithéagsúlacht, agus Oideachas um 
Shaoránacht Dhomhanda 

 

 

CásStaidéar 
Rannpháirtíocht Leanaí Óga ag Bloom 

Choimisiúnaigh RLCMLÓ gairdín ag Féile 
Gairdíní Bloom de chuid Bhord Bia i mí an 
Mheithimh 2023. Bhí sé á mhaoiniú ag 
Cuntais Dhíomhaoine agus ba é téama an 
ghairdín ná Gairdín Iontais agus Fionnachtana 
an Chéad 5. D’oibrigh 20 leanbh a bhí trí agus 
ceithre bliana d’aois, ó réamhscoil Creative 
Kids i mBaile Bhailcín, Baile Átha Cliath, mar 
comhairleoirí gairdín agus iad ag 
comhdhearadh an ghairdín in éineacht le 
dearthóirí gairdín a raibh taithí acu ar feadh 
tréimhse sé mhí. Tugadh ardmholadh don 
ghairdín a cruthaíodh agus bhain sé amach 
mórán duaiseanna ag Bloom. Bainfear úsáid as 
físeán den phróiseas agus den scéal a 
bhaineann le rannpháirtíocht na leanaí mar 
uirlis foghlama in FGL d’oideoirí luathbhlianta. 

2.6 Cuir Chuige Institiúide Uile 

Foilsíodh an Sainordú um Ghníomhú ar Son na 
hAeráide d’Earnáil na Scoileanna ar an 14 Márta 
2023 agus ina dhiaidh sin bhunaigh RO grúpa 
oibre chun Foireann Uirlisí Inbhuanaitheachta a 
fhorbairt do scoileanna. Cabhróidh an Fhoireann 
Uirlisí le scoileanna chun a Ráitis Beartais 
Inbhuanaitheachta a fhorbairt i gcomhréir leis an 
Sainordú. Cuimsíonn an Fhoireann Uirlisí 
iniúchadh féinmheasúnaithe, Treoirlínte 
Inbhuanaitheachta agus teimpléad do Ráiteas 
Beartais Inbhuanaitheachta. Táthar ag súil go n
úsáidfidh scoileanna Cur Chuige Scoile Uile i 
dtaca le Ráitis Beartais Inbhuanaitheachta a 
fhorbairt, go háirithe agus scoláirí á gcur san 
áireamh acu tríd an bhFoireann Ghlas/an 
Fhoireann Inbhuanaitheachta/Comhairle na 
Scoláirí. 

Bunaíodh an tSamhail um Rochtain agus Cuimsiú 
(AIM) de chuid RLCMLÓ chun timpeallacht 
foghlama atá inchuimsitheach agus éagsúil a 
chothú in earnáil FCL agus CLAS. Tá an measúnú 
do dheireadh bhliain a trí curtha i gcrích, tá an t
athbhreithniú deiridh á dhéanamh air agus tá sé 
le foilsiú in 2023. Tá feabhsuithe pleanála ar AIM 
agus/nó síneadh leis tosaithe 

Chuir RLCMLÓ le forbairt ar Ag Fáiltiú Roimh an 
Saol Faoin Aer in Éirinn: an Straitéis Náisiúnta 
um Chaitheamh Aimsire Faoin Aer 20232027, a 
seoladh i mí na Samhna 2022. Is cur chuige 
rialtais uile atá sa straitéis atá faoi threoir RFTP. 
Tá sé mar aidhm ag Ag Fáiltiú Roimh an Saol 
Faoin Aer in Éirinn deiseanna ionchuimsitheacha, 
sábháilte agus inrochtana a chumasú chun dul 
amach faoin aer agus tugtar gealltanas ann go 
ndéanfar soláthar don súgradh agus don 
fhoghlaim faoin aer ag soláthraithe FCL a chur 
chun cinn agus go dtacófar leis thar thréimhse na 
straitéise cúig bliana. 

Spreagann Clár an Champais Ghlais, atá á 
bhainistiú ag An Taisce, oideachas comhshaoil 
praiticiúil agus campais a chumasú le bheith ina 
neiseamláirí i dtaca le maoirseacht chomhshaoil. 
Faoi láthar, tá 52 Campas ar fud earnáil an 
bhreisoideachais agus an ardoideachais in Éirinn 
cláraithe go foirmiúil ar an gclár agus bronnadh 
an Brat Glas ar 20 acu sin. 

Tá tacú le cuir chuige institiúide uile mar 
phríomhchuid den obair a dhéanann 
Comhpháirtithe Straitéiseacha Chúnamh 
Éireann. Go háirithe, comhpháirtithe 
straitéiseacha Chúnamh Éireann in earnáil na 
hiarbhunscoile – Tacaíonn Scoileanna 
Domhanda World Wise le gradaim an Phas 
Dhomhanda ina mbronntar gradaim ar bharr 
feabhais i gcuir chuige scoile uile i leith OSD in 
iarbhunscoileanna ar fud na tíre. 

In 2022/2023 bhí Gradaim an Phas Dhomhanda 
ag 58 scoil. Tá straitéisí á bhforbairt freisin ag 
Comhpháirtithe Straitéiseacha in Earnálacha na 
hÓige, na nAosach agus an Phobail chun tacú le 
cuir chuige institiúide uile mar chuid de chláir 
nua atá á bhforbairt. 

 

Bithéagsúlacht 

Le blianta beaga anuas, bhí deis ag RLCMLÓ a 
bheith páirteach i Seachtain Naisiúnta na 
hOidhreachta nuair a rinne sí urraíocht ar 
Ghradam an Linbh Fhiáin. Bronntar Gradam an 
Linbh Fhiáin ar an tionscadal i Seachtain 
Náisiúnta na hOidhreachta is mó a spreag leanaí 
agus teaghlaigh chun dul amach agus féachaint 
thart ar an oidhreacht áitiúil, an bhithéagsúlacht 
agus an inbhuanaitheacht. 

Ba é Pobal Mhísil, a reáchtáil Lá Bithéagsúlachta 
an Teaghlaigh a bhí ar siúl ag Páirc Phobail 
Thobar Bhríde, Míseal, Contae Cheatharlach, a 
bhuaigh Gradam an Linbh Fhiáin. Dhírigh siad ar 
an mbithéagsúlacht shaibhir atá ar fáil laistigh de 
na spásanna áille sa ghairdín oidhreachta i 
Míseal, Contae Cheatharlach. Dhírigh siad ar 
rannpháirtíocht an teaghlaigh agus cur chuige á 
úsáid acu a bhain le ‘Beagán a thochailt’, ‘Beagán 
a chur’ agus ‘Beagán súgartha’ a dhéanamh’. I 
measc na nimeachtaí bhí feasacht 
bhithéagsúlachta a roinnt, ceapacha bláthanna a 
chur, beathadáin éan a dhéanamh agus tóraíocht 
taisce ar chonair crann agus ar chonair 
oidhreachta. Spreagadh teaghlaigh chun a gcuid 
pluideanna agus a gciseáin phicnice a thabhairt 
leo do ‘Phicnic Linbh Fhiáin’ chun clabhsúr a chur 
ar an lá. 

Cuimsíonn an Leanbh Fiáin an tuairim atá taobh 
thiar de mhórán d’aidhmeanna na Roinne faoin 
gCéad 5, lena náirítear pobail láidre agus thacúla 
a fhorbairt, sláinte choirp agus mheabhrach den 
scoth a spreagadh agus súgradh dearfach a chur 
chun cinn bunaithe ar fhoghlaim na luathóige 
amuigh faoin aer. 

Le gairid, d’fhreagair RO agus RBATNE araon 
don Chomhchoiste Oireachtais um an 
gComhshaol agus Gníomhú ar son na hAeráide 
agus thug siad uasdátú maidir le dhá mholadh a 
bhí i dtuarascáil Thionól na Saoránach ar 
Chaillteanas Bithéagsúlachta a bhaineann go 
sonrach le tuilleadh deiseanna i gcomhair 
teagmhála leis an mbithéagsúlacht a leabú ar fud 
an churaclaim agus in Oideachas Tosaigh 
Múinteoirí agus i gcláir um Fhorbairt Ghairmiúil 
Leanúnach do mhúinteoirí. Tá breithniú á 
dhéanamh ag RO faoi láthair ar an dara moladh 
maidir le hoiliúint bhunúsach sa bhithéagsúlacht 
d’fhoirne scoile, lena náirítear foirne cothabhála 
agus tailte. 

Tá feachtas earcaíochta náisiúnta do speisialtóirí 
don Phainéal Oidhreachta sna Scoileanna (2024
2027) ar siúl faoi láthair agus táthar ag díriú ar 
‘athrú aeráide agus caillteanas bithéagsúlachta’ 
mar na bearnaí is mó atá le líonadh. In 2022 agus 
2023, sholáthair an clár breis agus 200 cuairt 
saor in aisce ar bhunscoileanna chun feasacht ar 
bhithéagsúlacht agus ar ábhair ghaolmhara a 
mhúscailt le linn Sheachtain Náisiúnta na 
Bithéagsúlachta. Meastar go ndearnadh 
iniúchadh ar na naisc idir athrú aeráide agus 
bithéagsúlacht i 15% de na cuairteanna iomlána 
don tréimhse seo 2022 agus 2023 (an bhliain go 
dtí seo). 

Cuireann an tSeirbhís Páirceanna Náisiúnta agus 
Fiadhúlra (NPWS) tacaíocht ar fáil do Shnáithe 
na Bithéagsúlachta de chlár na Scoileanna Glasa. 
Tríd an snáithe sin, músclaíonn na Scoileanna 
Glasa feasacht ar chaillteanas Bithéagsúlachta i 
mbunscoileanna agus in iarbhunscoileanna. 

Tá na Ranna i mbun teagmhála leis an Roinn 
Tithíochta, Rialtais Áitiúil agus Oidhreachta 
(RTRÁO) maidir le forbairt an Phlean Náisiúnta 
um Ghníomhú ar son na Bithéagsúlachta chun 
ailíniú cuí le OFI go 2030 a chinntiú. 

Tugann RTRÁO, an Rannóg um Thimpeallacht 
Mhuirí, maoiniú agus tacaíocht do Shaoránacht 
Dhomhanda na Scoileanna Glasa: an Modúl um 
Thimpeallacht Mhuirí. Cuireadh an clár sin ar 
taispeáint go hidirnáisiúnta mar shampla den 
deachleachtas agus meastar é a bheith ar 
cheann de na modúil éiceascoileanna is fearr dá 
shórt. Cuirtear san áireamh é mar phríomhbheart 
oideachais agus múscailte feasachta i gClár 
foirmiúil Beart na hÉireann chun an Chreattreoir 
maidir le Straitéis Uisce a fheidhmiú. Gheall Éire 
go foirmiúil freisin go dtabharfaí tacaíocht 
leanúnach don Mhodúl seo faoi na Spriocanna 
Forbartha Inbhuanaithe (SFI 14 – ‘An Saol Faoin 
Uisce’ ag “Comhdháil ár nAigéan” 2017 a bhí ar 
siúl i Málta. 

 

Iompar Scoile 

Mar chuid den athbhreithniú cuimsitheach ar an 
scéim Iompair Scoile tá grinnanailís ar an scéim 
agus ar a héifeachtacht agus ar a 
hinbhuanaitheacht i gcoitinne agus tógfaidh sé ar 
na gealltanais sa Chlár Rialtais faoi mar a 
bhaineann siad le hiompar scoile. San áireamh 
ansin beidh scrúdú a dhéanamh ar roghanna 
chun laghdú a dhéanamh ar thurais i gcarranna 
agus measúnú a dhéanamh ar an mbealach ar 
féidir leis an scéim Iompair Scoile feidhmiú i 
gcomhar le scéim na mBealaí Sábháilte chuig an 
Scoil. 

Den chéad uair riamh, taispeánann an Tuarascáil 
Achomair ar Dhaonáireamh 2022 ón bPríomh
Oifig Staidrimh gur tháinig laghdú ar úsáid 
carranna chun leanaí a thiomáint chuig an scoil 
agus 55% de dhaltaí bunscoile agus 42% de 
scoláirí iarbhunscoile á dtiomáint nó ag tiomáint 
chuig an scoil. Sin laghdú ó 59.8% i 
ndaonáireamh 2016. 

Taispéanann an tuarascáil freisin go bhfuil méadú 
tagtha ar líon na scoláirí atá ag siúl agus ag 
rothaíocht chuig an scoil agus chuig an gcoláiste 
ó 2016 i leith. In 2022, bhí 88% níos mó daltaí 
bunscoile agus 79% níos mó scoláirí iar
bhunscoile ag rothaíocht chuig an scoil ná mar a 
bhí in 2016. Ó 2016 go 2022, dhúbail an líon 
cailíní sna déaga a bhí ag rothaíocht chuig an 
scoil. 

Tá sé mar aidhm ag Clár Taistil na Scoileanna 
Glasa agus an Champais Ghlais agus ag scéim na 
mBealaí Sábháilte chuig an Scoil taisteal 
inbhuanaithe chuig ár ninstitiúidí oideachais a 
mhéadú tuilleadh. 

An tArdOideachas 

Tá ag éirí le formhór na IAOanna dlús a chur le 
pleananna inbhuanaithe do shuíomhanna 
oideachais agus bonneagar luchtaithe d’fheithiclí 
leictreacha (EV) á soláthar acu ar fud a gcuid 
campas. 

Is féidir samplaí de sin a fheiceáil in OCBÁC, 
Ollscoil na Gaillimhe, CMgS, OMN, OTO, OTS, 
COC agus COBÁC. Léirigh mórán eile IAOanna, 
lena náirítear iad siúd a bhfuil pointí luchtaithe á 
soláthar acu cheana féin go raibh sé i gceist acu 
soláthar a dhéanamh do phointí luchtaithe ar a 
gcampais. Tá maoiniú curtha ar fáil cheana féin 
do chuid díobh sin chun sin a dhéanamh agus tá 
tús curtha acu leis an bpróiseas. 

Bhí Bonneagar do thaisteal níos cliste liostaithe 
mar thosaíocht do mhórán de na IAOanna. 

• Tá Aip do chomhroinnt carranna forbartha 
ag OTA Mhaigh Eo agus sheol siad scéim um 
chomhroinnt carranna agus suíomh gréasáin 
agus Aip don chur in áirithe a bhaineann léi. 

• Tá CMgS tar éis Feithicil Leictreach 
Chadhnra (BEV) a chur in ionad an veain 
iompair d’oibríochtaí Foirgneamh agus 
Eastát a raibh inneall dócháin inmheánaigh 
(ICI) ag soláthar cumhachta di. 

• Tá gealltanas tugtha ag Ollscoil na Gaillimhe 
go dtiontóidh siad na feithiclí go léir 
d’oibríochtaí campais ina bhfeithiclí BEV faoi 
dheireadh an tríú ráithe de 2023 agus tá 
busanna nua leictreacha ar an gcampas ó 
mhí Mheán Fómhair 2023 agus iad sin ag 
teacht in ionad na mbusanna díosail um 
Páirceáil agus Taisteal. 

• Tá clár rannpháirtíochta le campais 
Bhreisoideachais agus ArdOideachais ar fud 
Chiarraí agus Chorcaí á threorú ag Coláiste 
na hOllscoile, Corcaigh chun tionscadal 
iompair Pathfinder a fhorbairt do mhic léinn 
agus do bhaill foirne atá ag taisteal isteach is 
amach i gceantair uirbeacha agus thuaithe.  

Cé gur beag campas a sholáthraíonn bonneagar 
luchtaithe do rothair leictreacha agus 
d’iompróirí pearsanta faoi chumhacht, léirigh 
mórán acu go raibh sé ar intinn acu bonneagar 
luchtaithe a chur san áireamh ina bpleananna 
forbartha. 

• Tá roinnt tionscnamh ag Ollscoil Luimnigh a 
ceapadh chun spreagadh a thabhairt d’úsáid 
bhreise a bhaint as iompróirí pearsanta faoi 
chumhacht ar an gcampas. Tá clár píolótach 
maidir le scútair leictreacha curtha i gcrích. 
Faoi láthair, soláthraíonn tionscadal ISCycle 
in éineacht le ÚFIÉ agus an Roinn Iompair 
rothair leictreacha ar iasacht do bhaill foirne 
ar feadh 612 sheachtain chun triail a bhaint 
astu. Tá taighdeoirí páirteach sa tionscadal 
seo freisin agus iad sin ag iarraidh patrúin 
iompraíochta agus úsáide i measc phobal na 
hollscoile a rianú agus a thuiscint. 

• Faoi láthair, soláthraíonn COBÁC 10 gcinn 
de stáisiúin luchtaithe do rothair leictreacha 
agus iad suite i locair rothair ar Champas 
Belfield agus tá breithniú á dhéanamh aici ar 
thuilleadh bonneagair luchtaithe a sholáthar.  

• In 2019, sheol COC scéim nuálach maidir le 
rothair leictreacha do bhaill foirne agus de 
réir na scéime sin féadann baill foirne triail 
saor in aisce a bhaint as ceann de rothair 
leictreacha na hollscoile ar feadh coicíse. 
Tugann sé sin dóthain ama do na baill foirne 
chun a fháil amach an mbeadh rothar 
leictreach oiriúnach dá gcuid taistil isteach is 
amach.  

• Chun tacú le soghluaisteacht ghníomhach ar 
an gcampas, tugann mórán IAOanna 
tosaíocht do bhealaí rothar a sholáthar ar a 
gcampais agus timpeall orthu agus tá siad ag 
obair le húdaráis áitiúla chun bonneagar 
rothaíochta níos fearr a fhorbairt sa chathair. 
Déantar spásanna chun rothair a pháirceáil 
agus saoráidí rothair a sholáthar ar na 
campais sin chun an rothaíocht a spreagadh 
i measc na mac léinn agus na mball foirne. 
Chun na saoráidí sin a léiriú, tá léarscáil 
mionsonraithe cruthaithe ag Ollscoil na 
Gaillimhe maidir le Saoráidí Rothaíochta ar 
an gCampas. 

Foirgnimh Oideachais 

Scoileanna 

Bhunaigh RO agus RCAC clár cómhaoinithe atá á 
riar ag an Aonad Pleanála agus Tógála in RO agus 
Údarás Fuinnimh Inmharthana na hÉireann 
(ÚFIÉ), i gcomhpháirtíocht le tacaíocht soláthair 
dhéabhlóidithe ó Bhord Oideachais Luimnigh 
agus an Chláir. Tá an clár Pathfinder sin ag 
réiteach an bhealaigh do chlár náisiúnta i bhfad 
níos mó i dtaca le dícharbónú earnáil na 
scoileanna agus ag cur bonn eolais faoi agus é 
dírithe ar scoileanna a tógadh roimh 2008, mar 
atá san áireamh sa Phlean Forbartha Náisiúnta. 
Tá clár Pathfinder dírithe ar úsáid fuinnimh agus 
laghdú 51% ar astuithe CO2 agus tástáil á 
déanamh ar réitigh teasa a bhaineann le 
haisfheistiú domhain agus téamh ísealcharbóin. 
Faoin gclár, tá aisfheistiú déanta ar 41 scoil ar 
fud na hÉireann go dtí seo agus tá an obair ar 15 
scoil sa bhreis ag céimeanna éagsúla maidir le dul 
chun cinn. Tá thart ar €110m sa bhuiséad do 
chlár oibreacha pathfinder ó 2017 go 2023. 
Féach tuilleadh anseo: gov.ie – School Sector 
Technical Climate Action Roadmap 2023 to 
2030 (www.gov.ie) 

 

 

CásStaidéar 
Scoil Chuimsitheach Naomh Columba, Na 
Gleannta, Dún na nGall. 

Bhí sé seo ar cheann de na tionscadail a 
cuireadh san áireamh i gClár Aisfheistithe 
Pathfinder um Fhuinneamh Scoile in 2021. Bhí 
an méid seo le rá ag Frances Bonner, 
Príomhoide Scoil Chuimsitheach Naomh 
Columba sna Gleannta “Bhí a fhios agam go 
cinnte gur éirigh leis an tionscadal nuair a 
chuala mé, lá geimhridh, buachaill amháin ag 
dul suas an pasáiste agus é ag gearán lena 
chara go raibh an scoil “thar a bheith te anois”.  

Deir Frances “tá an scoil ansásta go deo le 
Pathfinder, an geimhreadh seo bhí scoil 
chompordach againn faoi rialú creasa, níos lú 
séideán ar laethanta gaofara mar gheall ar na 
doirse seachtracha nua agus an rud is fearr ar 
fad ná ár naghaidh nua de bharr an inslithe 
sheachtraigh nua. Féachann ár scoil cosúil le 
scoil nua anois agus tá an pobal thar a bheith 
sásta”.  

Is beag iarracht is gá do scoileanna a 
dhéanamh maidir le Tionscadal Pathfinder mar 
go ndéanann an Roinn Oideachais, ÚFIÉ agus 
a neagraíochtaí comhpháirtíochta an obair go 
léir a bhainistiú. Tá anáthas orainn gur tugadh 
an deis seo dúinn agus táimid ag tnúth le 
fuinneamh a shábháil agus sinn ag bogadh i 
dtreo téamh bithmhaise.” Rinne an Roinn 
Oideachais agus Údarás Fuinnimh 
Inmharthana na hÉireann cómhaoiniú ar an 
athchóiriú um aisfheistiú domhain ag Scoil 
Chuimsitheach Naomh Columba faoin gClár 
Fuinnimh Pathfinder do Scoileanna 2021
2022. Mar thoradh ar an tionscadal a bheith 
curtha i gcrích, d’fheabhsaigh luach BER an 
fhoirgnimh ó Rátáil C3 go dtí Rátáil B1, rud a 
fheabhsaíonn feidhmíocht fuinnimh na scoile 
go mór agus laghdú de 90% ar astaíocht 
charbóin an fhoirgnimh mar sprioc leis an 
gcóras téimh bithmhaise nua. 

An Breisoideachas agus an tArdOideachas 

Éilíonn ÚAO go mbainfeadh na foirgnimh nua 
oideachais go léir laistigh de na IAOanna 
riachtanais um Astaíocht Gar do Nialas ó 
Fhoirgneamh (NZEB) amach, ag teacht leis na 
Rialacháin Foirgníochta a tugadh isteach in 2017. 
Déanfar Foirgnimh Nua don Oideachas Treasach 
a úsáid mar uirlis don oideachas agus don 
fhoghlaim, beidh na sonraí a bhaileofar sa 
tréimhse oibríochta á núsáid mar uirlis teagaisc 
idirghníomhach, ag tuairisciú ar an dialóg a 
fhorbraíonn idir an foirgneamh agus a 
thimpeallacht. 

Tá maoiniú ÚAO/ÚFIÉ/Chlár Pathfinder faighte 
ag roinnt IAOanna chun foirgnimh ar a gcuid 
campas a aisfheistiú, mar shampla: 

• Rinne OTA Gaillimh aisfheistiú ar 
Fhoirgneamh an Ionaid Chruthaithigh do na 
hEalaíona agus do na Meáin faoi Chlár 
Pathfinder um Éifeachtúlacht Fuinnimh agus 
Dícharbónú. 

• Fuair OCBÁC €1m de mhaoiniú Pathfinder 
chun aisfheistiú a dhéanamh ar fhoirgneamh 
Marconi ar chostas iomlán de €2.6m agus 
críochnaíodh é sin i mí Aibreáin 2023. 

• Tá Tionscadal Pathfinder amháin ar an 
suíomh ag OTO agus tá sé le bheith 
críochnaithe sa tríú ráithe de 2023. Tá sé i 
gceist an dara Tionscadal Pathfinder a thosú 
sa dara ráithe de 2024. 

• Tá COC tar éis a céad tionscadal Pathfinder 
a fheidhmiú ar Áras Uí Rathaille agus tá an 
dara tionscadal aisfheistithe ar siúl faoi 
láthair san Ionad Fiontraíochta. 

• Tá tograí curtha faoi bhráid Chlár Pathfinder 
ag roinnt IAOanna, lena náirítear CRMÉ, 
OTO, OCBÁC, CnT agus OTBÁC chun 
foirgnimh oideachais a aisfheistiú agus tá 
siad ag fanacht faoi láthair le freagra ar an 
toradh. Tá punann de thionscadail 
aisfheistithe fhéideartha eile aitheanta ag 
IAOanna ar fud na hearnála. 

Baineann dúshlán leis an leibhéal maoinithe a 
theastaíonn chun campais a dhícharbónú agus a 
aisfheistiú ar fud na tíre, go háirithe maidir le 
campais a bhfuil foirgnimh oidhreachta orthu.  

Tá clár Pathfinder don Bhreisoideachas á chur 
chun cinn faoi láthair idir RBATNE, SOLAS agus 
ÚFIÉ. 

 

Foghlaim agus Cúram na LuathÓige 

Rinneadh €69 milliún san iomlán a leithdháileadh 
ar earnáil Fhoghlaim agus Cúram na LuathÓige i 
leithdháileadh leasaithe an Phlean Forbartha 
Náisiúnta (NDP). Déanfaidh sé sin infheistíocht 
shuntasach chaipitil i bhfoghlaim agus cúram na 
luathóige a chumasú. 

1 Soláthróidh Blocanna Tógála – Deontais 
Feabhsúcháin, lena náirítear Snáithe A, 
Snáithe an Fhuinnimh Ghlais, a thacóidh leis 
an gClár um Ghníomhú ar son na hAeráide 
agus an Clár Rialtais; agus Snáithe B, Snáithe 
an Aisfheistithe, deontais do sheirbhísí atá 
ann cheana féin agus ar gá uasghrádú a 
dhéanamh orthu.  

2 Blocanna Tógála – Deontas Acmhainne  

3 Blocanna Tógála – Deontas Nuálaíochta 

Bronnfar maoiniú do réimse de thionscnaimh 
nuálacha amhail suíomhanna FCL/CLAS amuigh 
faoin aer. Tá pleananna á gcur chun cinn faoi 
láthair ag RLCMLÓ maidir leis sin. 

Tá an Chéad 5, an Straitéis Uile Rialtais do 
Naíonáin, Leanaí Óga agus a dTeaghlaigh (2019
2028) tiomanta do riachtanais um spás amuigh 
faoin aer a bhreithniú mar chuid d’athbhreithniú 
ar na Rialacháin um Sheirbhísí Luathbhlianta 
2016 agus an Creat Cáilíochta agus Rialála a 
ghabhann leo. Cuireadh tús le hathbhreithniú ar 
Rialacháin 2016 sa cheathrú ráithe de 2021.  

Reáchtáladh comhairliúchán poiblí cuimsitheach 
in 2022. Foilsíodh an tuarascáil ar an 
gcomhairliúchán poiblí sa dara ráithe de 2023. 
Cé go raibh an comhairliúchán poiblí dírithe go 
príomha ar chumhachtaí forfheidhmithe 
Chigireacht luathbhlianta Tusla, thapaigh 
RLCMLÓ an deis freisin chun dul i mbun 
comhairliúcháin ar cheisteanna eile amhail 
riachtanais rialála do sheirbhísí amuigh faoi aer 
agus do spásanna amuigh faoin aer. 

Tá cead tugtha ag an Rialtas Bille an Achta um 
Chúram Leanaí (Leasú) a dhréachtú agus táthar 
ag súil go bhfoilseoidh sé é sna míonna seo 
amach romhainn agus go mbeidh sé á achtú in 
2024. Nuair a bheidh na leasuithe reachtacha 
príomhúla sin déanta déanfaidh RLCMLÓ 
athbhreithniú iomlán a reáchtáil ar na rialacháin 
lena rialaítear foghlaim agus cúram na luathóige 
agus cúram leanaí in aois scoile. 

 

Foghlaim Faoin Aer 

Cuireadh tús le hathbhreithniú ar na Rialacháin 
um Sheirbhísí Luathbhlianta 2016 sa cheathrú 
ráithe de 2021. Reáchtáladh comhairliúchán 
poiblí cuimsitheach in 2022. Foilsíodh an 
tuarascáil ar an gcomhairliúchán poiblí sa dara 
ráithe de 2023. Cé go raibh an comhairliúchán 
poiblí dírithe go príomha ar chumhachtaí 
forfheidhmithe Chigireacht luathbhlianta Tusla, 
thapaigh RLCMLÓ an deis freisin chun dul i 
mbun comhairliúcháin ar cheisteanna eile amhail 
riachtanais rialála do sheirbhísí amuigh faoi aer 
agus do spásanna amuigh faoin aer. 

Chuir RO maoiniú ar fáil do scoileanna agus 
d’eagraíochtaí in 2022 do thionscadail a bhain le 
OFI, lena náirítear gairdíní scoile agus áiseanna 
foghlama faoin aer. Bíonn an fhoghlaim faoi aer á 
cur chun cinn go rialta trí nuachtlitir ráithiúil OFI 
agus san Fhoireann Uirlisí Inbhuanaitheachta do 
Scoileanna 

 

Bainistíocht Dramhaíola 

Cuireann scoileanna ar fud na tíre bainistíocht 
dramhaíola chun cinn agus téann siad i mbun 
gníomhaíochtaí dá gcuid scoláirí lena náirítear 
athchúrsáil cannaí alúmanaim, múiríniú, feasacht 
bhruscair agus piocadh bruscair. 

Tá Bruscar agus Dramhaíl ar an gcéad cheann de 
sheacht dtéama faoi chlár na Scoileanna Glasa 
agus tá cuid den ghníomhaíocht scoile faoi 
théama an Bhruscair agus na Dramhaíola ar fáil 
chun féachaint uirthi anseo: Litter and Waste – 
GreenSchools (greenschoolsireland.org) 

Thug Comhairle Contae Chill Dara áiseanna 
bailithe cadhnraí isteach i 125 bunscoil agus iar
bhunscoil agus chabhraigh sé sin chun damáiste 
don chomhshaol a chosc agus oideachas a chur 
ar dhaoine óga faoin riachtanas a bhaineann le 
dramhaíl a dhiúscairt go cúramach.  

CásStaidéar 
In 2022, bhí Pobalscoil Chionn tSáile ar cheann 
de na scoileanna a fuair maoiniú OFI go 2030 
agus úsáideadh é chun bithdhíleáiteoir MyGug 
a cheannach le déileáil le fadhb an dramhbhia 
ag an scoil. Thug Pobalscoil Chionn tSáile le fios 
dúinn go scaoileann bia gás meatáin isteach san 
atmaisféar nuair a bhriseann sé síos i líonadh 
talún, gás ceaptha teasa atá níos láidre ná CO2. 
Ar an lámh eile, úsáideann an MyGug próiseas 
nádúrtha ar a dtugtar díleá anaeróbach chun 
dramhbhia a thiontú ina chineál meatáin 
inúsáidte agus ina leasacháin leachtach agus ar 
an mbealach ní gá an dramhbhia a sheoladh 
chuig líonadh talún. Déantar an gás a phumpáil 
isteach i gceann de sheomraí eacnamaíochta 
baile na scoile áit a núsáidtear é i gcomhair 
cócaireachta, agus úsáidfear an leasachán mar 
bheatha do plandaí/ithreach i dteach gloine na 
scoile.  

Is é Kieran Coffey a dhear agus a tháirg an 
MyGug agus is féidir é a fháil i méideanna 
éagsúla. Ionas go bhféadfaí díleáiteoir den 
mhéid cheart a roghnú, mheáigh foireann de 
‘Lucht Faire Dramhbhia’ na hidirbhliana an 
dramhbhia ón gceaintín thar thréimhse 
seachtaine chun an méid a táirgeadh a 
chinneadh. Roghnaíodh an mhéid a bhí 
oiriúnach bunaithe ar an bhfianaise sin, is é sin 
an MyGug beag a thiontaíonn suas le 5.5kg de 
dhramhbhia gach lá. Neamhchosúil le 
múiríneoir, ní ghlacann sé le dramhaíl ghairdín, 
ach glacann sé leis an gcuid is mó de na 
cineálacha bia amh agus cócaráilte. Úsáideann 
sé mionbhristeoir chun dramhbhia a bhriseadh 
síos ina phíosaí beaga ‘indíleáite’ agus mar sin ní 
féidir nithe móra soladacha amhail cnámha 
troma agus clocha abhacáid a chur isteach ann. 

Beidh an MyGug á bhainistiú agus á fheidhmiú 
ag baill d’Fhoireann Inbhuanaitheachta na 
Foirne in KCS agus Coiste na Scoileanna Glasa. 

Chun tuilleadh eolais a fháil faoi MyGug, 
tabhair cuairt ar: http://mygug.eu  

Cuireann formhór na IAOanna réimse de 
phrionsabail agus de chleachtais a bhaineann leis 
an ngeilleagar ciorclach chun cinn ina n
oibríochtaí campais. Bunaíodh mórán tionscnamh 
nuálach chun cleachtais an Gheilleagair 
Chiorclaigh a spreagadh. Tugtar breacchuntas air 
sin thíos: 

• Tá OCBÁC ag tabhairt faoi thionscadal 
uaschúrsála oifige faoi láthair. Agus iad ag 
obair le hionad athchúrsála áitiúil, tá dhá 
oifig á ndearadh agus á nathchóiriú le 
troscán atá ann cheana féin agus uaschúrsáil 
déanta air agus tá siad á núsáid mar oifigí 
taispeántais. Ina theannta sin, tá siopa 
malartaithe á fheidhmiú ag Aontas na Mac 
Léinn in OCBÁC le linn am téarma chun 
athúsáid éadaí a spreagadh agus a chur chun 
cinn. Chomh maith leis sin, tá clár píolótach 
á fheidhmiú ag OCBÁC chun an chéad 
fheidhmiú céimneach in ollscoil a dhéanamh 
ar chóras cupán/babhlaí inathúsáidte Vytal 
atá bunaithe ar aip, ionas gur féidir fáil réidh 
leis na coimeádáin aonúsáide go léir in 
ionaid díolacháin lónadóireachta ar an 
gcampas faoi dheireadh 2023. 

• Bunaíodh tionscnamh Campais Ghlais 
CRMÉ chun cur leis an inbhuanaitheacht 
agus chun an geilleagar ciorclach a chur 
chun cinn ar an gcampas. Go dtí seo, tá 
tionscnaimh éagsúla bunaithe ag CRMÉ in 
Éirinn ar fud na réimsí a bhaineann le 
bainistíocht dramhaíola, amhail beartas nach 
gceadaíonn dramhaíl ar bith a chur chuig 
líonadh talún. Tá an ollscoil tar éis cupáin 
pháipéir a dhíbirt as na seomraí foirne in 
CRMÉ agus mar thoradh air sin 200,000 
cupán/3.5 tonna dramhaíola a shábháil; 
tugadh isteach lascainí ar úsáid cupán in
athúsáidte agus tobhach 30c dóibh siúd 
nach núsáideann iad agus cinntítear go 
bhfuil an pacáistiú go léir do bhia beir leat ar 
an gcampas inmhúirínithe. Tacaíonn cumann 
Envirosoc na mac léinn leis an ngeilleagar 
ciorclach trí imeachtaí bliantúla éagsúla lena 
náirítear malartú éadaí, Feachtas um 
Ríomhchártaí Nollag agus Tobshiopaí 
Leabhar an Choláiste. 

• Tá OTO rannpháirteach go gníomhach i 
dtionscnaimh athchúrsála agus uaschúrsála 
chun an dramhaíl i líonadh talún a íoslaghdú. 
Baintear é sin amach trí bhaill foirne a 
dhreasú chun a gcupán dí féin a thabhairt 
leo le tionscaimh amhail a scéim ‘Coffee2go’ 
faoina dtugtar lascainí dóibh siúd a thugann 
cupáin inathúsáidte leo. Nuair is féidir, 
déantar troscán a athúsáid agus baintear 
athearraíocht as nó tugtar do scoileanna 
áitiúla nó do ghrúpaí pobail é. 

• I mí na Bealtaine 2022, cheadaigh Foireann 
Ceannaireachta COC Beartas Plaisteach 
Aonúsáide COC chun na plaistigh aonúsáide 
go léir a bhaint ó oibríochtaí lónadóireachta 
ar fud na hollscoile. I mí Eanáir 2022, bhí 
KSG, lónadóir na hollscoile, saor ó chupáin 
aon uaire agus ó bhuidéil phlaisteacha ar fud 
a chuid oibríochtaí go léir. Tá sprioc leagtha 
síos a bheith Saor ó Dhramhaíl faoi 2030 
laistigh den Phlean nua um 
Inbhuanaitheacht agus um Ghníomhú ar son 
na hAeráide atá ag COC. 

• Tá próisis na hOifige um Sholáthar Rialtais 
(OGP) á nglacadh ag OTBÁC, OTS agus 
OCBÁC chun cleachtais Ghlasa maidir le 
soláthar Poiblí a leabú de réir a chéile ina 
dtimthriallta soláthair ábhartha. 

• Beidh Máistreacht Taighde maoinithe á 
fógairt go gairid ag Ionad Inbhuanaitheachta 
OTA na GaillimheMhaigh Eo, ina ndíreofar 
ar Chreat don Champas Ciorclach a 
fhorbairt do OTA. Ina theannta sin, 
soláthraíonn Roinn Tógála agus 
Innealtóireachta Sibhialta na hollscoile M.Sc. 
3 bliana ar líne ar Cheannaireacht an 
Gheilleagair Chiorclaigh don Timpeallacht 
Thógtha.  

• Rinneadh an clár ‘Ciorclach de réir Dearaidh’ 
de chuid an CNED a fhorbairt mar chuid 
den Acadamh Todhchaíochtaí 
Cruthaitheacha atá á mhaoiniú ag HCI 
Colún 3 agus tá sé ar an gcéad chlár oiliúna 
gairmiúla dá leithéid a thacaíonn le 
dearthóirí teicstíle agus éadaí, brandaí agus 
déantóirí chun aistriú chuig cleachtais 
chiorclacha i ngach céim ina gcleachtas 
dearaidh, slabhra luacha agus samhail ghnó.  



37

OFI go 2030: An Chéad Tuarascáil ar Dhul Chun Cinn

• Tá COBÁC ina bhall de ‘Warp It’, líonra 
dáileacháin acmhainní inar féidir úsáid nua a 
aimsiú do sheantroscán. Tá sé sin ar fáil 
d’fhoireann COBÁC agus d’eagraíochtaí 
carthanachta/neamhbhrabúis in Éirinn. 
Cuireann COBÁC cleachtais an gheilleagair 
chiorclaigh chun cinn trí chótaí 
saotharlainne agus ábhair oiriúnacha eile, 
amhail leabhair, a d’fhág mic léinn a bhí ag 
fágáil i dtaisceadáin na hollscoile, a athúsáid. 
Ina theanta sin, reáchtálann Aontas na Mac 
Léinn in COBÁC imeacht bliantúil ar a 
dtugtar ‘An Bronnadh Mór’ ina mbronnann 
mic léinn atá ag fágáil earraí tí athláimhe 
chun iad a dháileadh ar mhic léinn eile. 

Léiríonn roinnt de na IAOanna a dtiomantas 
maidir le tacú le réitigh nuálacha ar dhúshláin 
inbhuanaitheachta trí bheith páirteach i 
dtionscnaimh a bhaineann leis an gCampas mar 
Shaotharlanna Beo don Inbhuanaitheacht.  

 

 

CásStaidéar 
Is tionscadal comhpháirtíochta dhá bhliain é 
Tionscadal na Saotharlann Beo 
Inbhuanaitheachta (Saotharlanna Beo an 
Champais) idir an Ghníomhaireacht um 
Chaomhnú Comhshaoil agus Cumann 
Ollscoileanna Éireann. De bhrí go naithnítear 
gur éiceachórais eiseamláireacha iad campais 
ollscoile chun idirghabhálacha éifeachtacha 
um bainistíocht dramhaíola agus athchúrsáil a 
thástáil agus triail a bhaint astu, tá sé mar 
mhian ag an tionscadal seo fianaise a 
sholáthar chun bonn eolais a chur faoi chláir 
inbhuanaitheacha campais agus gníomhachtaí 
a chur chun cinn, ar gníomhaíochtaí iad a 
dtabharfar athrú córasach isteach mar thoradh 
orthu maidir le dramhaíl a chosc agus 
athchúrsáil a mhéadú ar an gcampas. Trí 
bhíthin Shaotharlanna Beo an Champais, 
cuireadh roinnt scéimeanna píolótacha i 
bhfeidhm go dtí seo, lena náirítear “Cluiche 
Dramhaíola” idirghníomhach ar líne, tástáil ar 
chupán caife inathúsáidte ecup, uirlis 
tomhais do dhramhbhia agus ceardlanna ar an 
gcampas maidir le dramhaíl thoirtiúil, deisiú 
rothar agus teicstílí. 

I measc na samplaí den Champas mar 
Shaotharlanna Beo atá á bhfeidhmiú, ach gan a 
bheith teoranta dóibh, tá siad seo a leanas: 

• Bunaíodh Clár Shaotharlann Bheo an 
Champais Ghlais de chuid COC in 2019 
agus fógraíodh an tríú glao ar mhaoiniú in 
2023. Tacaíonn an clár le MSc trí Thaighde 
agus le tionscadail taispeána ina dtugtar 
aghaidh ar cheann amháin nó níos mó de na 
haidhmeanna i bPlean na hOllscoile um 
Inbhuanaitheacht agus um Ghníomhú ar son 
na hAeráide. I measc na dtionscadal a 
maoiníodh roimhe seo bhí tráchtas 
Máistreachta ar na gnéithe iompraíochta a 
bhaineann le bheith saor ó phlaistigh 
aonúsáide agus tionscadal chun an Ollscoil a 
fhorbairt mar Chrannlann Oscailte. 

• In CRMÉ, cuirtear Saotharlanna Beo chun 
cinn mar thionscadail StEP (Rannpháirtíocht 
agus Comhpháirtíocht Mac Léinn), ach 
cuimsíonn mórán díobh prionsabail 
thionscadail na Saotharlann Beo, lena n
áirítear fadhb ón bhfíorshaol a réiteach agus 
iad á múnlú timpeall ar cheann amháin ar a 
laghad de na SFIanna agus is 
comhpháirtíocht i measc páirtithe leasmhara 
iad, a thrasnaíonn teorainneacha disciplíní 
agus/nó earnála go minic. Mar thoradh air 
sin, bhí 45% de thionscadail Taighde CRMÉ 
idir 2018 agus 2022 ailínithe le ceann 
amháin ar a laghad de na 17 SFIanna.  

 

Caomhnú Fuinnimh 

I gClár Oideachais agus Óige ÚFIÉ tá réimse 
acmhainní teagaisc nasctha leis an gcuraclam 
maidir le fuinneamh agus gníomhú ar son na 
haeráide agus ceardlanna éascaithe ó na 
Naíonáin Shóisearacha go dtí an Idirbhliain. 
Forbraíodh na hacmhainní agus na ceardlanna 
teagaisc agus cur chuige ar bhonn fiosraithe i 
leith oideachas OFI á úsáid. In 2020, d’fhorbair 
ÚFIÉ ceardlann foghlama allamuigh atá ar fáil do 
scoileanna mar mhalairt ar cheardlann bunaithe 
sa seomra ranga.  

Tá sé de chumas ag Clár ceardlainne 
scoilbhunaithe ÚFIÉ, a shroicheann timpeall 
18,000 dalta go bliantúil, tuiscint níos fearr a 
chruthú ar fhuinneamh inbhuanaithe agus an 
tábhacht atá leis chun athrú aeráide a chomhrac 
agus chun athrú iompair dearfach a spreagadh i 
measc na nóg. Aithníonn ÚFIÉ an gá atá le líon 
na gceardlann a sholáthraíonn siad a mhéadú go 
suntasach ionas go mbeidh tionchar acu. Dá bhrí 
sin, chuir siad creat acmhainneachta i bhfeidhm a 
cheadódh don chlár fás go suntasach sna ceithre 
bliana amach romhainn, ag dúbailt a chumais faoi 
2026 nuair atá súil acu a bheith in ann teagmháil 
a dhéanamh le gach dalta faoi dhó le linn a 
mbunoideachais agus uair amháin ag leibhéal na 
hiarbhunscoile. Tá ÚFIÉ ag obair le mórán 
páirtithe leasmhara chun feasacht a mhúscailt 
maidir lena nacmhainní oideachais lena n
áirítear trí Chlár Pobail Fuinnimh Inbhuanaithe 
ÚFIÉ. 

Tá treoir á forbairt ag ÚFIÉ maidir le Treochláir na 
hEarnála Poiblí agus déanfaidh Energy Link é a 
fhaomhadh agus a scaipeadh go gairid ar 
pháirtithe leasmhara agus trí shuíomh gréasáin 
SEAI agus suíomh gréasáin RCAC.  

Bhunaigh RBATNE agus ÚFIÉ Grúpa 
Dícharbónaithe, ina bhfuil ionadaithe ón earnáil 
chun Plean Dícharbónaithe a chruthú don 
earnáil. Tá pleananna um stoc foirgneamh á 
bhforbairt ag comhlachtaí earnála i gcomhréir le 
EPBD, chun a stoc foirgneamh a aisfheistiú chun 
spriocanna CAP a shásamh. Tá ÚFIÉ chun treoir a 
eisiúint maidir le Pleananna um Stoc Foirgneamh 
in R3 de 2023. 

Gníomhaíocht Tosaíochta Réimse 3 

Cumas Oideoirí a Fhorbairt

3.1 Cumas a Fhorbairt 

Oideachas Bunscoile agus Iarbhunscoile 

Choimisiúnaigh an Roinn Oideachais beart 
léarscáilithe d’fhorbairt ghairmiúil leanúnach (FGL) 
a bhaineann le OFI do mhúinteoirí bunscoile agus 
iarbhunscoile in 2023. Is é is aidhm leis an 
mbeart liosta cuimsitheach den FGL ar fad atá ar 
fáil a fhorbairt, a chuirfidh bonn eolais faoi aon 
bhearnaí agus a shainaithneoidh an cumas chun 
rannpháirtíocht múinteoirí in FGL OFI a mhéadú 
agus acmhainneacht a fhorbairt. Tá an liosta ar fáil 
ar leathanach gréasáin OFI go 2030. 

Cuireann glao maoinithe OFI go 2030 do 
scoileanna ar chumas scoileanna a múinteoirí a 
mhaoiniú chun oiliúint ábhartha OFI a 
dhéanamh. Áirítear ar mhaoiniú a cuireadh ar fáil 
d’eagraíochtaí in 2023 soláthar méadaithe FGL 
do mhúinteoirí i raon réimsí a bhaineann le OFI. 

Áirítear OFI mar chritéir anois i gCúrsaí 
Samhraidh do mhúinteoirí. Cuireadh raon cúrsaí 
faofa ar fáil i samhradh 2023 lena náirítear mar 
shampla: Tionscadail Ilmheáin maidir le hAeráid 
agus Inbhuanaitheacht; Ag Dul Trí Spéartha 
Dorcha agus Bithéagsúlacht, Oideachas 
Forbartha sa Seomra Ranga Bunscoile; Faigh 
Amach faoin Aeráid agus Spás; agus Domhan 
Níos Fearr. 

Tá oideachas i réimse na hinbhuanaitheachta 
anois ina réimse tosaíochtaí faoin scéim um 
Aisíoc Táillí do Mhúinteoirí (Ciorclán 0005/2023) 

Tá cúrsa oiliúna um Ghlacadh le hÉagsúlacht ar 
fáil faoi láthair do bhaill foirne scoile trí dhá 
sheisiún, dhá uair an chloig agus is cuireadh atá 
ann chun machnamh a dhéanamh ar éagsúlacht 
chultúrtha, agus an ról atá ag scoileanna chun 
tacú léi agus an chúis a bhfuil tábhacht le 
héagsúlacht chultúrtha. San áireamh san ábhar tá 
féachaint ar éagsúlacht chultúrtha agus 
theangeolaíoch in Éirinn sa lá atá inniu ann, na 
cúiseanna a bhfuil sé tábhachtach oideachas 
uileghabhálach a chur chun cinn, príomhthógáin 
shíceolaíocha amhail claontacht, stéiréitíopáil 
agus trasnachas, teanga ionchuimsitheach agus 
samplaí de dheachleachtas i scoileanna. 

Ag deireadh na hoiliúna, tacófar le freastalaithe 
chun príomhréimsí a shainaithint i gcomhair 
plean gníomhaíochta ag úsáid Ráiteas Beartais 
Folláine agus Creat Cleachtas na Roinne.  

Foilsíodh Céim: Caighdeáin d’Oideachas Tosaigh 
Múinteoirí (OTM) de chuid na Comhairle 
Múinteoireachta in 2020 agus áirítear ann seacht 
gcroíghné is gá a bheith mar bhuntaca le gach 
gné de dhearadh cláir. Ar cheann de na gnéithe 
sin tá Oideachas um Shaoránacht Dhomhanda, 
chun OFI, Folláine, Ceartas Sóisialta agus 
Idirchultúrachas a áireamh. Ailíníodh gach clár 
reatha agus nua de OTM le Céim do na grúpaí 
de mhic léinn a tháinig isteach sa céad bhliain ó 
mhí Mheán Fómhair 2022. Chuir an Chomhairle 
Mhúinteoireachta tús le timthriall chreidiúnaithe 
do chlár reatha i gcomhréir le caighdeáin Céim i 
mí na Samhna 2021, a chríochnófar in R4 de 
2023. 

Tacaíonn OIDE le múinteoirí ar fud na nábhar 
chun OFI a chur sa áireamh in eispéiris foghlama 
atá á bpleanáil do scoláirí. Tá an fócas leathan, 
agus raon téamaí á gcur san áireamh ag brath ar 
ábhair. Tá foghlaim fadhbbhunaithe, sonraí a 
fhiosrú, díospóireachtaí, foghlaim ar bhonn 
fiosraithe, machnamh, comhthógáil eolais, dul i 
ngleic le smaointeoireacht dearaidh, 
gníomhaíochtaí comhoibritheacha mar bhunús 
oideolaíoch ar feadh na nábhar, ag múnlú 
cleachtas seomra ranga. Roinntear acmhainní 
reatha agus cruthaítear acmhainní nua, de réir 
mar is gá agus de réir mar is cuí. Cuirtear 
tacaíocht ábhair san áireamh i gcroícheardlanna 
agus le haghaidh acmhainní chineál 2. Tacaíonn 
STE(A)M sa tSraith Shóisearach le OFI trí chlár 
roghnach.  

Comhoibríonn OIDE le soláthraithe seachtracha 
CPD chun eispéiris roghnacha forbartha 
gairmiúla a chur ar fáil do mhúinteoirí iar
bhunscoile. Dírítear go sonrach sa tionscnamh ar 
thacú le múinteoirí chun saincheisteanna 
sochaíocha a fhiosrú lena scoláirí, lena náirítear 
forbairt inbhuanaithe, fad is a dhírítear ar 
rannpháirtíocht bunaithe ar réiteach. San 
áireamh i roinnt de na téamaí a fiosraíodh le 

Gníomhaíocht Tosaíochta Réimse 3 
– Cumas Oideoirí a Fhorbairt

blianta beaga anuas tá Bithéagsúlacht, 
Athléimneacht Aeráide, Cruthú agus Caomhnú 
Fuinnimh, Uirbiú, Fás Daonra, agus Nuálaíocht i 
dTaighde agus Teicneolaíocht. I mbliana, 
roghnaigh naoi nimeacht roghnacha ar líne 
oscailte do gach múinteoir agus trí Imeacht um 
Pobal Cleachtais do mhúinteoirí a roghnaíodh do 
STE(A)M ag Gníomhú i Scoileanna. 

Cuireann deiseanna FGL OIDE tacaíocht ar fáil 
agus ailíniú leis na coigeartuithe ar Ag Breathnú 
ar na Scoileanna Againne (LAOS): do 
Bhunscoileanna agus Iarbhunscoileanna. 
Tacaíonn sé go háirithe le scoileanna agus iad ag 
obair chun cleachtas éifeachtach agus 
ardéifeachtach a fheidhmiú chun eolas, scileanna 
agus meonta foghlaimeoirí a fhorbairt ionas gur 
féidir leo na naisc idir saincheisteanna 
comhshaoil, sóisialta agus eacnamaíocha a 
shainaithint, a thuiscint agus a phlé; an rud is ciall 
le bheith i do shaoránach gníomhach, le cearta 
agus freagrachtaí i gcomhthéacsanna áitiúla agus 
níos leithne, ag feidhmiú go freagrach i dtreo 
domhan níos inbhuanaithe. 

Chuir OIDE treoir ghlas san áireamh ina bplean 
oibre don bhliain acadúil 2023/4. Reáchtálfaidh 
siad seimineár gréasáin i dTéarma 2 (thart ar 
Mhárta 2024) mar chuid dá sraith seimineár 
gréasáin ‘Saol na hOibre’. Tacóidh sé sin le 
treoirchomhairleoirí i scoileanna chun treoir ghlas 
a thabhairt. 

Cuireann an Clár Take 1 oiliúint ar fáil do 
mhúinteoirí iarbhunscoile, ceannairí meánacha 
agus sinsearacha, ag tacú leo chun foghlaim agus 
teagasc Oideachas don Fhorbairt Inbhuanaithe a 
leabú mar chuid den churaclam scoile uile. Trí 
thorthaí foghlama sonraíochtaí ábhair a 
léarscáiliú chuig na Spriocanna Forbartha 
Inbhuanaithe (SFIanna), ní hamháin go 
músclaíonn an Clár Take 1 feasacht ar na SFIanna 
do scoláirí ach cuireann sé i dtábhacht freisin 
“impleachtaí na spriocanna seo dá saol aonair 
agus grúpa, lena náirítear na freagrachtaí is gá 
do dhaoine aonair agus d’institiúidí a ghlacadh le 
cabhrú chun iad a bhaint amach”. Tá oiliúint do 
Chlár Take 1 ailínithe le LAOS agus 
Féinmheastóireacht Scoile (FMS). Tá RO ag 
maoiniú leathnú leanúnach ar chlár Take 1 do 
scoileanna taobh amuigh de limistéar na mBord 
Oideachais agus Oiliúna (BOO), áit ar cuireadh 
tús leis. 

Oibríonn Líonra Ubuntu le hoideoirí múinteoirí 
dara leibhéal in institiúidí tríú leibhéal in Éirinn. 
Ina Lá Comhphlé in Eanáir 2023 fiosraíodh 
cleachtais teagaisc chun OSD a chomhtháthú in 
oideachas tosaigh múinteoirí. Soláthraíonn 
Ubuntu réimse acmhainní agus tacaíochtaí 
d’oideoirí múinteoirí in Éirinn, agus d’óstáil siad 
Cruinniú Taighde i mí Lúnasa 2023 inar 
fiosraíodh bealaí chun taighde OSD/OFI a chur 
in iúl in oideachas tosaigh múinteoirí.  

D’fhreastail os cionn 100 múinteoir ar an 
gComhdháil Náisiúnta Múinteoirí de chuid 
Scoileanna Domhanda WorldWise i mí Feabhra 
2023. Ba é Faoin Dromchla; Fiosrú Criticiúil ar 
Théamaí an Cheartais Dhomhanda a Spreagadh 
téama na bliana seo. Reáchtáil WWGS imeachtaí 
FGL do mhúinteoirí le linn na bliana lena n
áirítear imeacht Gaeilge i mí na Nollag 2022 agus 
Cruinnithe Teagaisc réigiúnacha ina roinneann 
oideoirí an deachleachtas. 

In 2022/2023, thug Global Village faoi 
rannpháirtíocht le 147 múinteoir bunscoile agus 
16 cheannaire bunscoile trí réimse imeachtaí 
FGL OSD lena náirítear seimineáir ghréasáin 
agus ceardlanna ar an láthair. 

Cuireann ECO EOECNA raon cúrsaí agus 
oiliúintí FGL ar fáil do mhúinteoirí agus ceannairí 
óige a thacaíonn leo chun inbhuanaitheacht a 
leabú ina gcleachtas lena náirítear ina réimsí 
ábhar agus meantóireacht a dhéanamh ar 
thionscadail ghníomhaíochta le daoine óga a n
oibríonn siad leo agus d’oibrigh siad le níos mó 
ná 200 múinteoir agus oideoir in 2022.  

Foghlaim agus Cúram na LuathÓige 

Tá an Chéad 5, an Straitéis Uile Rialtais do 
Naíonáin, Leanaí Óga agus a dTeaghlaigh (2019
2028) tiomanta do rochtain a fheabhsú ar oiliúint 
tosaigh ardchaighdeáin agus ar dheiseanna um 
Fhorbairt Ghairmiúil Leanúnach chun a chinntiú 
go bhfuil an fhoireann atá páirteach i soláthar 
tacaíochtaí agus seirbhísí na luathóige 
ullmhaithe go hiomlán d’éilimh a róil ghairmiúla. 
Tá sé mar aidhm le An Chéad 5, Bloc Tógála 3 
fórsa saothair gairmiúil atá oilte go cuí agus 
inbhuanaithe a bheith ann a fhaigheann 
tacaíocht agus a bhfuil luach air agus a léiríonn 
an éagsúlacht a bhaineann le naíonáin, leanaí 
agus a dteaghlaigh. 

Leagtar amach in Scileanna a Chothú (arna 
fhoilsiú i mí na Nollaig 2021) pleananna maidir le 
tuilleadh forbartha ar FGL trí chur chuige ‘an 
chórais iomláin’, arna chomhordú ag 
gníomhaireacht amháin, chun na struchtúir 
reatha agus aon struchtúir nua a fhorbraítear a 
chomhtháthú agus a ailíniú. Thosaigh cur i 
bhfeidhm gníomhaíochtaí FGL laistigh de 
Nurturing Skills in 2022. 

Faoi Scileanna a Chothú cuirfear oiliúint 
cheannaireachta ar fáil maidir le cleachtas 
oideolaíoch i suíomh FCL, lena náirítear cur i 
bhfeidhm an churaclaim i gcomhréir le Aistear 
(Creatchuraclam na Luathóige), ag déanamh 
meantóireacht ar chomhghleacaithe, agus ag 
forbairt agus ag treorú cuir chuige éifeachtacha 
le tacú le foghlaim leanaí. Tá freagrachtaí as 
ceannaireacht oideolaíoch ag gach 
Príomhoideoir. 

Príomhsprioc foghlama de chuid Aistear is ea 
foghlaim faoin timpeallacht nádúrtha agus a 
ghnéithe, ábhair, ainmhithe, agus plandaí, agus 
freagracht na leanaí féin mar chúramóirí. Tá a 
fhios againn go dteastaíonn am agus eispéiris 
dhearfacha ó leanaí leis an dúlra chun nasc leis 
an dúlra a fhorbairt, chun feasacht agus meas a 
fhorbairt ar an gcomhshaol agus ar an 
mbithéagsúlacht. Tiomnaítear in Scileanna a 
Chothú feidhmiú iomlán Thionscnamh Náisiúnta 
Síolta Aistear faoi 2028. 

Ina theannta sin, tacaíonn RCLMLÓ le 
rannpháirtíocht fhónta daoine óga agus 
tuismitheoirí leanaí óga i bhforbairt beartais, clár 
agus cleachtais a bhaineann leo, lena náirítear 
grúpaí nach gcloistear go minic uathu. Cuireann 
Seicliosta Laethúil Hub na nÓg leideanna agus 
treoir ar fáil maidir leis an mbealach a bhfuil siad 
siúd atá ag obair le leanaí agus le daoine óga 
páirteach go gníomhach i gcinntí a bhfuil 
tionchar acu orthu agus go gcloistear a 
nguthanna. In 2023, chuimsigh RCLMLÓ nithe a 
foghlaimíodh ó chlár píolótach an chláir oiliúna ar 
an Seicliosta Laethúil den Chreat Náisiúnta 
Rannpháirtíochta i gclár um oiliúint an oiliúnóra 
go háirithe do leanaí óga. Ina theannta sin, tá 
cásstaidéir forbartha againn ina dtaispeántar 
rannpháirtíocht leanaí sa chleachtas laethúil.” 

 

Breisoideachas agus ArdOideachas agus 
Oiliúint 

Tá forbairt ar oiliúint OFI/SFI d’oideoirí á fiosrú 
faoi láthair ag roinnt IAOanna, agus tá sé sin 
áirithe acu mar ghníomhaíocht ina bpleananna 
straitéiseacha. Chomhoibrigh roinnt IAOanna 
chun Cúrsaí Oscailte ar OFI/SFIanna le haghaidh 
forbairt ghairmiúil a bhfoirne nó tá siad ag 
spreagadh a bhfoirne chun rochtain a fháil ar 
chúrsaí oscailte atá ann faoi láthair. Tá Mol 
Acmhainní Náisiúnta NFTL mar ardán ar féidir 
leis Cúrsaí Oscailte ar OFI agus ar ábhair eile a 
óstáil. 

• Tionscnamh earnálach is ea tionscadal N
TUTORR a bhaineann le hOllscoileanna 
Teicneolaíochta agus Institiúidí 
Teicneolaíochta. Mar chuid den tionscadal 
sin, bunaíodh Grúpa Stiúrtha/Pobal 
Cleachtais don Chreat ArdOideachais 
Inbhuanaithe. Cinnfidh sé gníomhaíocht 
bhonnlíne ar fud na hearnála maidir le 
hacmhainneacht foirne chun bonn eolais 
agus tacaíocht a sholáthar don bhunathrú ar 
fhoghlaim, teagasc agus measúnú in aghaidh 
creat oideachais inbhuanaithe agus fearann 
uirlisí a aimsiú agus comhairle a thabhairt 
maidir léi chun tacú le bunathrú foirne. 
Cuirfidh sé foireann Cosantóirí i bhfeidhm 
um ArdOideachas Inbhuanaithe don 
Todhchaí ar fud na hearnála agus déanfaidh 
sé soláthar creidiúnaithe don fhoireann a 
dhearadh, a fhorbairt agus a fheidhmiú 
chomh maith le tacú leis trí chóras 
suaitheantais digitigh. 

• Tá modúil á bhforbairt faoi láthair ag OTA 
dírithe ar cheannaireacht aeráide agus na 
SFIanna. 

• Sheol COC cúrsa don Suaitheantas 
Digiteach ‘Teagasc agus Foghlaim leis na 
SFIanna’ don fhoireann teagaisc. Tugtar tús 
eolais sa chúrsa don fhoireann maidir leis na 
SFIanna agus tugtar samplaí de bhealaí ar 
chomhtháthaigh piaraí SFIanna ina gcuid 
teagaisc óna ndearcthaí disciplíne féin. 

• Cuireann OL oiliúint a bhaineann le OFI/SFI 
ar fáil dá bhfoireann trí chlár 
soghluaisteachta foirne nua a chomhdhear 
an ollscoil. Cuireann an clár cumaisc seo ar 
chumas na foirne bualadh lena 
macasamhlacha ó gach cearn den Líonra 
Ollscoileanna Taighde Óga Eorpacha 
(YERUN) d’ollscoileanna an Aontais, dul i 
ngleic le OFI agus tionscadail 
inbhuanaitheachta a shainaithint ina n
ollscoileanna féin. Tá oiliúint um Aeráid Fresk 
á cur ar fáil freisin ag Scoil Ghnó Kemmy ag 
OL don fhoireann ar fad sa Scoil Ghnó. 
Cabhraíonn na seisiúin seo chun oideachas 
agus céimeanna praiticiúla a chur ar fáil ar 
féidir le baill foirne iad a ghlacadh chun a 
loirg charbóin a laghdú. 

• Spreagann OMN a bhfoireann chun tabhairt 
faoi Chúrsa Oscailte ‘Oideachas don 
Inbhuanaitheacht’ NFTL. 

 

 

CásStaidéar 
Suaitheantas Digiteach um Oideachas don 
Inbhuanaitheacht 

Sa chomhoibriú earnála idir Ollscoil 
Teicneolaíochta an Atlantaigh (OTA), Ollscoil 
Chathair Bhaile Átha Cliath (OCBÁC), Ollscoil 
Teicneolaíochta Bhaile Átha Cliath (OTBÁC), 
agus Coláiste na hOllscoile, Corcaigh (COC) 
forbraíodh an Suaitheantas Digiteach ‘Tús 
Eolais maidir le hOideachas don 
Inbhuanaitheacht’ (25 uair an chloig), cúrsa 
tosaigh ina bhfiosraítear na bunchoincheapa 
agus na céimeanna praiticiúla maidir leis an 
inbhuanaitheacht a leabú ar fud an 
churaclaim.  

Tá sé á mhaoiniú ag Fóram Náisiúnta na 
hÉireann maidir le Feabhsú sa Teagasc agus 
san Fhoghlaim san ArdOideachas agus 
cuimsíonn sé Creat Inniúlachta Glaise an 
Aontais ina ndírítear ar luachanna 
inbhuanaitheachta a chuimsiú, glacadh le 
castacht, todhchaí inbhuanaithe a shamhlú, 
agus gníomhú ar son na hinbhuanaitheachta. 
Éascaíodh an cúrsa seo idir Feabhra agus 
Aibreán 2023 le 13 rannpháirtí agus 8 n
éascaitheoir oilte.  

Táthar scrúdú á dhéanamh faoi láthair ar an 
gcumas chun rannpháirtíocht sa chúrsa seo a 
leathnú chuig oideoirí in earnáil FET. 

 
Oiliúint Cheannaireachta 

Faoi Shainordú na hEarnála Poiblí um 
Ghníomhú ar son na hAeráide, éilítear ar 
chomhlachtaí san earnáil phoiblí gníomhú ar 
son na haeráide agus oiliúint 
inbhuanaitheachta (teicniúil agus iompair) 
iomchuí a chur san áireamh i straitéisí 
foghlama agus forbartha don fhoireann agus 
ceardlanna foirne a eagrú, go bliantúil ar a 
laghad, chun aghaidh a thabhairt ar 
shaincheisteanna aeráide, lena náirítear díriú 
ar lorg carbóin na heagraíochta a laghdú. Tá 
riachtanas sonrach i bhfeidhm lena chinntiú go 
gcríochnaíonn an ardbhainistíocht ar fad 
(leibhéal PO nó os a chionn) cúrsa oiliúna um 
cheannaireacht maidir le gníomhú ar son na 
haeráide in 2023. 

Tá móráb IAOanna ag soláthar oiliúint 
inbhuanaitheachta agus ghníomhaithe ar son 
na haeráide cheana féin don ardbhainistíocht 
agus don fhoireann i gcoitinne. 

• Cuireann Ollscoil na Gaillimhe cúrsa ar fáil in 
‘Inbhuanaitheacht agus SFIanna’ mar chuid 
dá gclár Ionduchtaithe do Bhaill Foirne Nua. 
Thairis sin, d’fhreastail os cionn leath 
d’fhoireann bainistíochta na hollscoile ar Lá 
Oiliúna um Ghníomhú ar son na hAeráide ar 
an 15 Meitheamh 2023, agus níos mó 
laethanta oiliúna beartaithe do cheannairí 
sinsearacha. 

• Chuir baill foirne shinsearacha ag CRMÉ 
oiliúint um Thuairisciú agus Bainistíocht 
Fuinnimh Comhshaoil, Sóisialta agus 
Rialachais (ESG) i gcrích in 2023. 

• In IEDT, chuir an tUachtarán clár 
Ceannaireachta don Inbhuanaitheacht de 
chuid Inistitiúid na Stiúrthóirí i gcrích agus 
tabharfaidh an Feidhmeannas faoi chláir 
chomhchosúla le IPA agus eile sna míonna 
seo amach romhainn. 

• Chuir OTBÁC ceardlanna ar fáil in oiliúint 
um cheannaireacht inbhuanaitheachta do 
bhreis agus 250 ball foirne go dtí seo, agus 
tá siad á gcur ar fáil ar fud gach dáimhe agus 
scoile faoi láthair. Thairis sin, tá modúl 
inbhuanaitheachta sa chlár um Fhorbairt 
Ceannaireachta a chuirtear ar fáil 
d’fhoireann OTBÁC ar leibhéal PO agus os a 
chionn. Soláthraíodh ceithre cheardlann 
maidir le hinbhuanaitheacht d’fhoireann 
Feidhmeannais OCBÁC ó 2022 i leith. 

Tá pleananna ag rogha IAOanna oiliúint a 
bhaineann le OFI/SFI a sholáthar do bhaill foirne 
sinsearacha go gairid: 

• Beidh CNED ag cur tús le hoiliúint OFI sa 
chéad ráithe de 2023/24 do na baill foirne 
go léir. 

• Choimisiúnaigh OCBÁC oiliúint 
shaincheaptha maidir le gníomhú ar son na 
haeráide dá foireann sinsearach agus tá sé 
seo sceidealta do Dheireadh Fómhair 2023. 
Déanfaidh DCU fiosrú faoi ghearrchúrsa ar 
líne a fhorbairt chun ceanglas agus 
impleacht Reachtaíocht Náisiúnta na 
hÉireann um Athrú Aeráide a chur in iúl go 
simplí lena sholáthar in R4 2023.  

• Tá cúrsa foinse oscailte ar do luas féin 60 
nóiméad maidir le ‘hOiliúint Dearaidh Uilíoch 
do Cheannairí Sinsearacha in Oideachas 
Treasach’, lena náireofar díriú go sonrach ar 
OFI agus SFIanna, á fhorbairt faoi láthair ag 

OTM, i gcomhar náisiúnta le IAOanna eile, 
soláthraithe FE, agus eagraíochtaí náisiúnta. 
Tá sé seo le seoladh in R1 de 2024. 

• Tá roinnt ollscoileanna páirteach i bhforbairt 
a dhéanamh ar Oiliúint Cheannaireachta 
Aeráide trasearnála ar fud an ardoideachais, 
mar a leagtar amach i sainordú na hearnála 
poiblí den reachtaíocht um Ghníomhú ar son 
na hAeráide. Tá an togra trasearnála seo á 
threorú faoi láthair ag OTBÁC. Tugann sé 
seo le fios go bhfuil feasacht fhorleathan ar 
thábhacht na hoiliúna ceannaireachta 
OFI/SFI don bhainistíocht shinsearach in 
IAOanna. 

I measc na IAOanna sin nach soláthraíonn oiliúint 
OFI/SFI shonrach do bhainistíocht shinsearach 
go fóill, chuir siad go léir in iúl go raibh sé ar 
intinn acu oiliúint a fhorbairt sna réimsí seo don 
fhoireann shinsearach. 

 

3.2 Piarfhoghlaim 

Ceann de na critéir le haghaidh maoiniú OFI go 
2030 ó RO is ea gur cheart deiseanna a áireamh 
i dtionscadail le haghaidh foghlaim piara le piara. 

Cuireadh maoiniú OFI go 2030 ar fáil in 2022 
d’Aontas Daltaí Iarbhunscoile na hÉireann 
(ADIÉ) chun imeachtaí faoi threoir daltaí a éascú 
e.g. Díospóireacht le mo Chinnteoir i mí Eanáir 
2023 agus Comhdháil Lá na mBan ADIÉ i mí an 
Mhárta 2023. 

Chun glacadh le deiseanna do mhalartuithe 
foirne a chur chun cinn i measc IAOanna faoi 
Erasmus+, ag díriú ar OFI/SFInna, leithdháil ÚAO 
buiséad Erasmus+ ar IAOanna chun 270 
soghluaisteacht oiliúna foirne agus 281 
soghluaisteacht teagaisc foirne san Eoraip a 
mhaoiniú, mar chuid de chlár Erasmus+ KA131 
2023/24. Léiríonn sé seo méadú de 85 
soghluaisteacht ón mbliain acadúil 2022/23. 

Cuireann ECOEOECNA foghlaim piara le piara 
agus piaroideachas chun cinn trína chláir le 
daoine óga. Reáchtálann sé clár Óige don 
Fhorbairt Inbhuanaithe, arna mhaoiniú ag 
Cúnamh Éireann, a chuireann oiliúint ar dhaoine 
óga mar oideoirí piara chun daoine óga eile a 
threorú agus oibriú leo. Tríd an gclár sin, 
soláthraíonn sé cúrsa creidiúnaithe QQI Leibhéal 
5 i bPiaroideachas um Fhorbairt Inbhuanaithe. 

CásStaidéar 
Le maoiniú nua arna sholáthar trí OFI go 
2030, bhí deis ag daltaí i gColáiste Chaladh an 
Treoigh i mBaile Nua, Co. Luimnigh, scileanna 
saoránachta domhanda a fhoghlaim trí chlár 
World Wise, ar clár é ina gcuirtear béim ar 
fhoghlaim piara le piara. Bhí siad in ann ansin 
na scileanna sin a úsáid go praiticiúil trí réimse 
clár a bhain leis an bpobal áitiúil.  

I dTéarma 1, reáchtáil an scoil margadh Nollag 
eiticiúil, áit nár díoladh ach táirgí a fuarthas ar 
bhealaí inbhuanaithe, agus chuaigh an brabach 
ar fad chuig cúis mhaith. Thug daltaí agus baill 
den phobal áitiúil a gcuid ama go deonach 
chun stallaí a reáchtáil ag an margadh. 

I dTéarma 2, bhí imeacht Coicís Cóirthrádála 
ag an scoil, amhail tráth na gceist maidir le 
téarmaí inbhuanaitheachta le duaiseanna 
éiceabhácha.  

I dTéarma 3, reáchtáil scoláirí na hIdirbhliana 
siopa malartaithe le cúnamh ó Primark Cares, 
tionscnamh de chuid Primark chun roghanna 
faisin eiticiúla a chur chun cinn. Reáchtáil 
pobal na scoile freisin picnic samhraidh 
inbhuanaithe agus bronnadh Bratach 
Cóirthrádála ar a scoil mar aitheantas ar a n
iarrachtaí. 

 
3.3 Gradaim 

Gné rialta de Nuachtlitir OFI is ea comórtais. 
Tá comórtas i ngach eagrán inar féidir le scoil 
plandóir gairdín nó óstán feithidí a bhuachan 
do chlós na scoile. Spreagtar scoileanna chun 
an obair dá gcuid a bhaineann le OFI a roinnt 
agus tugtar dearbhán €500 One for All mar 
dhuais d’ailt a roghnaítear don nuachtlitir. I 
measc na gcomórtas eile atá dírithe ar 
fheasacht a mhúscailt faoi OFI tá mar 
shampla, leabhair dhúlra do ranganna na 
Naíonán Sóisearach. 

 

Comórtais 

Maoiníonn RO Gradam Speisialta OFI go 2030 
ag Taispeántas Eolaí Óg agus Teicneolaíochta BT 
agus ba í Ava Conerney as Coláiste Bhríde i 
nGaillimh buaiteoir 2023 as a tionscadal 
“G.E.T.together – girls in STEM”. Anailís staitistiúil 
is ea G.E.T.together ar na tosca a dhéanann 
difear do chailíní a roghnaíonn ábhair 
Innealtóireachta agus Teicneolaíochta in iar
bhunscoileanna agus plean chun rannpháirtíocht 
na mban a fheabhsú sna réimsí seo. 

Tá Gradaim Ár nDomhan de chuid Chúnamh 
Éireann oscailte do ranganna sinsearacha 
bunscoile ar fud na hÉireann agus cuireann siad 
ceachtanna, gníomhaíochtaí agus cluichí ar fáil 
chun daltaí a chumasú le foghlaim faoi obair 
Chúnamh Éireann agus na Spriocanna Forbartha 
Inbhuanaithe. Ba é Comhionannas do Chách an 
téama in 2022/23. Chuir 62 scoil isteach ar an 
gcomórtas agus bhuaigh 14 scoil duaiseanna ag 
Searmanas an Phríomhchomórtais Náisiúnta i mí 
an Mheithimh. 

In 2022, rinne RO comhurrraíocht ar chomórtais 
Dublin Gazette do bhunscoileanna agus iar
bhunscoileanna – “Making Dublin Greener”. Ba 
iad Scoil Mhuire CBS, Marino; Scoil 
Ghearmánach San Cillian, Cluain Sceach agus 
Bunscoil Pharóiste Theach Naithí i nDún Droma 
buaiteoirí na mbunscoileanna agus ba iad 
Coláiste na Trócaire, an Chúlóg na buaiteoirí 
foriomlána ag leibhéal iarbhunscoile lena 
dtionscadal dár teideal ‘Green Uniform’. Díríodh 
sa tionscadal ar sheanéadaí a uaschúrsáil chomh 
maith le míreanna éagsúla a dhéanamh, lena n
áirítear stopadóirí séideán agus bandaí gruaige, le 
hábhair a bhí ar fáil dóibh cheana féin. 

 

Gradaim ArdOideachais 

Chun taighde a bhaineann leis na SFIanna a 
spreagadh, bhunaigh scéim Ghradaim Thaighde 
OTCBÁC catagóirí nua gradam le haghaidh SFI 4 
Oideachas Cáilíochta, SFI 13 Gníomhú ar son na 
hAeráide, mar aon le Rannpháirtíocht Taighde 
agus Tionchar Nuálaíochta. 

CásStaidéar 
I nGradaim an Chomhshaolaí Óig ECO
EOECNA (YEA) cuirtear gníomhaíocht faoi 
threoir na hóige chun cinn agus aithnítear agus 
cúitítear iontu obair daoine óga a chosnaíonn 
an comhshaol trí thionscadail áitiúla um 
ghníomhú ar son an chomhshaoil. Ó 1999 i 
leith, tá clár YEA á reáchtáil ag ECOEOECNA 
chun comóradh a dhéanamh ar obair daoine 
óga chun an comhshaol a chosaint, a chaomhnú 
agus a fheabhsú trí thionscadail chomhshaoil 
áitiúla, ag déanamh difríochta dá saol agus do 
shaol daoine eile go háitiúil agus go domhanda. 
Tá páirt glactha ag os cionn 50,000 duine óg sa 
YEA ó thosaigh sé, ag tabhairt athrú buan chuig 
an gcomhshaol, agus ag teagmháil le mórán 
daoine eile le feachtais um mhúscailt feasachta 
i scoileanna agus i bpobail ar fud na hÉireann. 

In 2023, ghlac os cionn 5,000 duine óg páirt, 
cláraíodh 279 tionscadal as 28 contae, bhain 
104 na craobhacha amach agus chuathas i 
bhfeidhm go láidir ar os cionn 45,000 duine trí 
thionscadail áitiúla YEA um ghníomhaíocht 
chomhshaoil.  

Thug daoine óga (1018) faoi thionscadail i 
réimse leathan catagóirí comhshaoil agus 
tháinig 70% de thionscadail ó dhaoine óga 15
18 mbliana d’aois, 23% uathu siúd 1214 bliana 
d’aois agus 7% uathu siúd 1012 bhliain. As na 
279 tionscadal a chláraigh, bhí 20% de na 
tionscadail ag baint le catagóir na 
Bithéagsúlachta, 17% le Dramhaíl, 10% le Bia, 
10% le hEalaín agus Dearadh ECO, 8% le 
hAthrú Aeráide, 6% le hUisce, 6% le Forbairt 
Pobail, 6% le Sláinte agus Folláine ECO, 5% le 
Fuinneamh, 4% le Saol Muirí, 3% le Nuálaíocht 
ECO agus an chuid eile le Iompar, Áitiúil go 
Domhanda agus Tuilleadh Fáis.  

Tá sonraí maidir le buaiteoirí 2023 Ghradaim an 
Chomhshaolaí Óig ECO EOECNA 2023 ar fáil 
anseo: Buaiteoirí 23 – ECOEOECNA 
(ecounesco.ie) 

Gníomhaíocht Tosaíochta Réimse 4 
Daoine Óga a Chumasú 
agus a Spreagadh

4.1 Ról Daoine Óga 

Tá nuashonrú á dhéanamh ar Aistear: Creat 
Churaclaim na Luathóige. Rud atá an
tábhachtach is ea go bhfuil spéis ag CNCM 
cloisteáil uathu siúd a bhaineann leas as an 
gcreat agus dá bhrí sin choimisiúnaigh siad 
comhairliúchán le naíonáin, lapadáin agus leanaí 
óga lena chinntiú go náirítear a nguthanna. Tá 
an comhairliúchán seo le naíonáin, lapadáin agus 
leanaí óga ag tarlú in dhá chéim agus tá 
cuibhreannas as Ollscoil Mhá Nuad, LuathÓige 
Éireann agus Coláiste Ollscoile Stranmillis ag 
tabhairt faoi. D’athdhearbhaigh an Tuarascáil 
Chomhairliúcháin ar Chéim 1 an tábhacht a 
bhaineann le meas a léiriú ar gach leanbh mar 
shaoránaigh a bhfuil cearta agus freagrachtaí 
acu. Cuirfear tús le Céim 2 i bhFómhar 2023. 

Bunscoil: Mar chuid de dhréachtsonraíochtaí 
curaclaim a fhorbairt don chomhairliúchán in 
2024, tá CNCM ag obair i gcomhar le Hub na 
nÓg i láthair na huaire chun tuairimí a chloisteáil 
ó leanaí bunscoile maidir le foghlaim in: 
Oideachas Sóisialta agus Comhshaoil (Stair agus 
Tíreolaíocht) agus; Folláine (OSPS agus 
Corpoideachas). Tá an comhairliúchán seo ag dul 
ar aghaidh ar feadh 2023. D’fhoilsigh CNCM dhá 
thuarascáil in 2023: Oideachas Ealaíne agus 
Curaclam na Bunscoile agus Oideachas ETIM 
agus Curaclam na Bunscoile. Tugtar sonraí sa dá 
thuarascáil ar an gcomhairliúchán le leanaí, 
tuismitheoirí agus múinteoirí i bpobail scoileanna 
a chas le CNCM i mí Dheireadh Fómhair agus i 
mí na Samhna 2023 chun a dtuairimí a roinnt 
maidir le hathfhorbairt Churaclam na Bunscoile. 

Iarbhunscoil: Tá guth an scoláire mar chuid 
lárnach de phróisis chomhairliúcháin CNCM ag 
leibhéal na hiarbhunscoile. In 2022, thug CNCM 
faoi chomhairliúcháin ar ghuth an scoláire maidir 
leis an bPáipéar Cúlra agus Coimre do Ghníomhú 
ar son na hAeráide agus Forbairt Inbhuanaithe 
don Ardteistiméireacht (LC CASD). Úsáideadh 
torthaí an chomhairliúcháin mar bhuntaca 
d’fhorbairt na Dréachtsonraíochta.  

In 2023, tá a bpróiseas comhairliúcháin á 
phleanáil ag CNCM maidir leis an 
Dréachtsonraíocht do LC CASD. In 2022 agus 
2023 tugadh faoi chomhairliúchán scoláirí freisin 
i réimsí ábhartha eile den churaclam amhail 
OSPS na Sraithe Sóisearaí, OSPS na Sraithe 
Sinsearaí (Tuarascáil Chomhairliúcháin), Páipéar 
Cúlra agus Coimre maidir le Gnó na 
hArdteistiméireachta agus Dréachtráiteas faoi 
Chlár na hIdirbhliana (Tuarascáil 
Chomhairliúcháin na hIdirbhliana). 

I mí Aibreáin 2022, cuireadh ADIÉ sa áireamh ar 
Chomhairle CNCM, chun an scoláire a chur i lár 
na forbartha curaclaim agus measúnaithe. Tá 
ADIÉ ina gcomhaltaí freisin de Ghrúpa Stiúrtha 
OFI agus de Ghrúpa Comhairleach OFI do 
Scoileanna. 

Mar chuid dá chlár Learning2Change, 
soláthraíonn ECO EOECNA Oiliúint um 
Chomhairle na Scoláirí ina gcuirtear oiliúint ar 
dhaoine óga san inbhuanaitheacht, sa 
cheannaireacht agus sa phiaroideachas, ag 
spreagadh daoine óga chun feasacht a fhorbairt 
agus tionscnaimh a fhorbairt lena bpiaraí i 
suíomhanna iarbhunscoile. 

Gníomhaíocht Tosaíochta Réimse 4 
– Daoine Óga a Chumasú agus a Spreagadh

ArdOideachas: Tacaítear le raon tionscnamh in 
institiúidí ardoideachais ina naithnítear an ról 
ríthábhachtach atá ag daoine óga chun ár 
dtodhchaí inbhuanaithe a chur ar aghaidh. 

• Luaigh formhór mór na IAOanna coistí nó 
tionscnaimh um Champas Glas mar 
bhealach chun rannpháirtíocht mac léinn a 
spreagadh i réimse gníomhaíochtaí 
inbhuanaitheachta ar fud an champais. 
Áirítear OTM, CnT agus COC ar na IAOanna 
seo. 

• Bhunaigh mic léinn ag COBÁC Cumann 
Inbhuanaitheachta nua le déanaí mar 
phointe fócais do thionscnaimh faoi stiúir na 
mac léinn. Aithnítear sna tionscnaimh seo 
daoine óga mar phríomhrannchuiditheoirí le 
OFI agus ceadaítear do mhic léinn deis a 
bheith acu cur le beartais agus cláir 
inbhuanaitheachta a nollscoileanna. 

• Chun feasacht a chruthú ar 
shaincheisteanna inbhuanaitheachta i measc 
daoine óga, chruthaigh OTA Mhaigh Eo 
comórtas filíochta chun aird a tharraingt ar 
ról na ndaonnachtaí maidir leis na 
saincheisteanna sin a chur in iúl ar bhealach 
cruthaitheach. Tá an comórtas ‘Poetry Pillar’ 
a reáchtáladh in 2022 agus 2023, oscailte 
don fhoireann agus do mhic léinn, agus tá 
comórtas ar leithligh ann do mhic léinn 
Idirbhliana (TY) dara leibhéal. D’óstáil OTA 
dara Comhthionól Aeráide na Gaillimhe le 
deich meánscoil áitiúla i mí an Mhárta 2023 
agus tá súil acu imeacht cosúil leis a 
reáchtáil i Sligeach mar chuid den tionscadal 
Cumhacht chun Athraithe. Áirítear ar 
ghnéithe eile den tionscadal seo daltaí TY ag 
obair ar thionscadal SFI i gcomhar le OTA 
Shligigh agus Comhairle Contae Shligigh, 
agus é mar aidhm acu rannchuidiú leis an 
bPlean áitiúil um Ghníomhú ar son na 
hAeráide. Tá leabhar gníomhaíochta SFI á 
fhorbairt ag an ollscoil freisin dírithe ar 
bhithéagsúlacht mar bhealach chun 
idirghníomhú le bunscoileanna áitiúla i 
Sligeach. Óstáladh an tAire Eamon Ryan ag 
OTA i mí na Bealtaine 2023 le haghaidh 
seisiún Ceisteanna agus Freagraí maidir le 
hAthrú Aeráide agus leis an gComhshaol. 
Tugadh cuireadh do mhic léinn ó chláir 
Chomhshaoil ag OTA ceisteanna a chur ar 
an Aire. 

• Cuireann OTBÁC rogha clár ar fáil le tacú le 
mic léinn bheith ina dtacadóirí 
inbhuanaitheachta, lena náirítear 
Ambasadóir Aeráide, COPDrop, Taisteal níos 
cliste NTA, agus Gradaim an Chomhshaolaí 
Óig ECO EOECNA. Spreagann an ollscoil 
freisin mic léinn chun páirt a ghlacadh mar 
chomhaltaí den Choiste um Champas Glas 
agus Comhairle Inbhuanaitheachta na 
hOllscoile. Ó mhí Mheán Fómhair 2023, 
glacfaidh na mic léinn nua uile páirt i 
nDúshlán Inbhuanaitheachta agus 
Gníomhaithe ar son na hAeráide le linn a 
nIonduchtaithe. Comhtháthaítear ionadaithe 
mac léinn OTBÁC ar Bhord Rialachais agus 
ar Choiste Stiúrtha OTBÁC agus EUt+, a 
cheadaíonn do mhic léinn rannchuidiú le 
beartais na hollscoile a bhaineann le OFI. 

• Bhunaigh OL roinnt clár chun daoine óga a 
spreagadh le páirt a ghlacadh i ndúshláin 
agus i gcleachtais inbhuanaithe. Tá 
Comhordaitheoir Inbhuanaitheacht Mac 
Léinn lánaimseartha ceaptha ag an ollscoil 
chun rannpháirtíocht mac léinn a chothú 
agus dul i ngleic le dúshláin 
inbhuanaitheachta. Seoladh an clár 
‘Inbhuanaitheacht Mac Léinn OL’ chun 
foghlaim, rannpháirtíocht agus eispéireas 
san inbhuanaitheacht a chur ar fáil do mhic 
léinn OL. Thairis sin, reáchtáladh seisiúin 
tobsmaointeoireachta mac léinn chun 
tuiscint a fháil ar mheon na mac léinn i dtreo 
na hinbhuanaitheachta ar fud cúrsaí acadúla, 
gníomhaíochtaí seachchuraclaim agus an 
saol laethúil. Tugann OL OFI chuig leanaí 
agus daoine óga trí chláir éagsúla amhail 
OTTER, MYPsy, Acadamh Leanaí OL agus 
an FabLab, atá dírithe ar dhul i ngleic le 
saincheisteanna inbhuanaitheachta 
comhshaoil, eacnamaíocha agus sóisialta. 

• Baineann Dúshlán #RCSIPulseCheck CRMÉ 
le SFI 3 ‘DeaShláinte agus Folláine’. Bhí sé 
mar aidhm leis an gclár seo, a d’fheidhmigh 
faoi chlár Rannpháirtíochta agus 
Comhpháirtíochta Mac Léinn (StEP) na 
hollscoile, feasacht a mhúscailt ar thábhacht 
na sláinte agus na folláine i measc pobail 
áitiúla óige. In 2021, mar gheall ar shrianta 
COVID19, chomhchruthaigh mic léinn agus 
baill foirne tionscnamh chun scileanna 
cliniciúla (PulseCheck) agus corpoideachas a 
sholáthar i scoileanna. Chruthaigh an 

fhoireann acmhainn oideachais 
fianaisebhunaithe do mhúinteoirí. Gach 
maidin, cuireadh dúshlán um ghníomhaíocht 
choirp, arna thaispeáint ag mic léinn, ar na 
meáin shóisialta le go ndéanfadh leanaí é, 
agus thaifead siad a gcuisle roimh agus tar 
éis gach gníomhaíochta. Bhain 150 dalta 
bunscoile as trí scoil DEIS leas as. 

 
D’ainmnigh na Ranna Eimear Manning mar 
ionadaí na hÉireann ar Ghrúpa Stiúrtha OFI 
CENAE – Ardán Óige. D’ainmnigh na Ranna 
freisin Peter O’Neill le freastal ar an 13ú Fóram 
Óige EOECNA i bPáras i mí na Samhna 2023. 
Déanann Peter ionadaíocht thar ceann Thionól 
Náisiúnta Óige na hÉireann. Chuir an Roinn 
Oideachais maoiniú ar fáil do  

EOECNA chun go bhféadfadh rannpháirtithe ó 
Stáit Bheaga Oileánda i mBéal Forbartha agus ó 
Thíortha Beagfhorbartha freastal ar an bhFóram 
Óige. 

 

 

CásStaidéar 
Oibríonn RLCMLÓ le RCAC ar Thionól 
Náisiúnta na hÓige ar an Aeráid, ag tacú le cur 
chun feidhme an Idirphlé Náisiúnta maidir leis 
an Athrú Aeráide faoin bPlean um Ghníomhú 
ar son na hAeráide, ag leabú an ghníomhaithe 
ar son na haeráide san oideachas agus ag cur 
litearthacht aeráide chun cinn. 

Reáchtáladh Tionól Náisiúnta na hÓige ar an 
Aeráid ar an 11 Márta 2023 ag Plaza Miesach, 
Baile Átha Cliath 2. D’óstáil RLCMLÓ agus 
RCAC i gcomhair leis an Oifig 
Rannpháirtíochta Náisiúnta an Comhthionól. 

Bhí 50 duine óg ag an Tionól, 1224 bliain 
d’aois as gach cearn d’Éirinn. Tháinig toscairí 
óga chuig an Tionól ó Chomhairle na nÓg 
(comhairlí óige), eagraíochtaí óige agus 
eagraíochtaí aeráide. Déanfaidh an Rialtas 
breithniú ar mholtaí an Tionóil chun iad a chur 
sa Phlean um Ghníomhú ar son na hAeráide 
2024. Sheol RCAC an tuarascáil ar Thionól 
Náisiúnta na hÓige ar an Aeráid, agus cruinniú 
de Thionól Náisiúnta Óige na hÉireann ar an 2 
Meán Fómhair 2023, arna óstáil ag RLCMLÓ: 
gov.ie – Report of the National Youth 
Assembly on Climate 2023 (www.gov.ie) 

4.2 Oiliúint agus Forbairt 

Reáchtáil An Taisce/ Scoileanna Glasa sé imeacht 
oiliúna in R1 do na hAmbasadóirí Aeráide nua go 
réigiúnach agus cuireadh ceann amháin ar fáil ar 
líne. Reáchtáladh 20 Tionól Líonra in R1 agus R2 
do na hAmbasadóirí Aeráide le meascán 
d’imeachtaí ar an láthair agus ar líne. Ghlac An 
Taisce/ Scoileanna Glasa páirt i 10 imeacht for
rochtana poiblí in R1 agus R2. 

Cuireadh 10 bpodchraoladh i gcrích le níos mó 
ná 10,000 duine ag éisteacht. Reáchtálfar 
Gradaim na nAmbasadóirí Aeráide in R4. 

 

Tionscadail um ghníomhú sóisialta, bunaithe ar 
luachanna 

Cuireann formhór IAOanna mórán deiseanna 
agus uirlisí forbartha agus oiliúna ar fáil chun 
daoine óga a chumasú le bheith páirteach ag 
leibhéil áitiúla, náisiúnta agus domhanda trína 
gcuid eolais, scileanna, luachanna agus meonta a 
fheabhsú ionas go gcloisfear iad. Déanann mórán 
IAOanna é sin trí dheiseanna a chur ar fáil do 
dhaoine óga chun páirt a ghlacadh i dtionscadail 
um ghníomhaíocht shóisialta bunaithe ar 
luachanna. Mar shampla: 

• D’eagraigh mic léinn sa bhliain dheireanach 
den chúrsa san Oideachas Allamuigh agus sa 
Chúram Sóisialta Feidhmeach in OTA 
Mhaigh Eo imeacht pobail dar teideal ‘Food 
for Thought’. Thacaigh a léachtóirí agus 
cumann chearta an duine, AFRI Ireland leis 
na mic léinn. Thacaigh an timeacht le 
foghlaim i réimsí a bhain le taighde, 
margaíocht, bainistíocht imeachta, próisis 
athraithe, an timpeallacht nádúrtha agus na 
SFIanna. Ba é an aidhm a bhí leis idirphlé a 
chruthú le mórán daoine maidir le 
saincheisteanna agus dúshláin atá roimh an 
domhan faoi láthair trí phlé, ceol, 
comhroinnt bhia agus ceardlanna.  

• Óstálann OMN Seachtain Cheartais 
Shóisialta bhliantúil i mí an Mhárta. Áirítear 
anseo imeachtaí don phobal i gcoitinne, 
daoine óga san áireamh. Sampla d’imeacht 
den sórt sin ab ea caint a tugadh maidir le 
‘hEacnamaíocht an Neamhchomhionannais’ 
dírithe ar Scoláirí Ardteistiméireachta.  

• Rinne OL comhdhearadh agus 
fréamhshamhaltú ar chomórtas 
inbhuanaitheachta idir dámha, ag díriú ar 
mhic léinn ar gach leibhéal a léirigh spéis i 
ndul i ngleic leis an ngéarchéim aeráide. Sa 
chomórtas, iarrtar ar mhic léinn smaointe a 
chur isteach ionas go mbeadh an comhshaol 
níos inbhuanaithe ar mhórán leibhéal: ina 
gcampas, ina gcathair, ina réigiún, ina dtír, 
agus ina ndomhan. I mbliana, bhuaigh 
tionscadal inbhuanaitheachta talmhaíochta 
in Uganda an dúshlán inbhuanaitheachta. 
Reáchtálfar an comórtas go bliantúil. 

• Cuireann CMgS deiseanna ar fáil do dhaoine 
óga, ag díriú go háirithe orthu siúd is faide ó 
rannpháirtíocht shocheacnamaíoch agus 
cháilíochta oideachais chun páirt a ghlacadh 
i dtionscadail ghníomhaithe sóisialta 
bunaithe ar luachanna nasctha le 
OFI/SFIanna. Thug an coláiste isteach ‘spás 
déantóra’ nua, le hacmhainní maithe nasctha 
lena thionscadal CRAFT (Ealaíona 
Cruthaitheacha / Teicneolaíochtaí don 
Todhchaí), ina gcomhtháthaítear prionsabail 
SFI agus spriocanna rannpháirtíochta leanaí 
ó phobail imirceach agus cúlra bocht. 
Cuirfear síneadh leis an sruth seo faoin 
straitéis Campus Engage. 

CásStaidéar 
Clár rannpháirtíochta agus rochtana pobail is 
ea Clár REACH CRMÉ a éascaíonn rochtain ar 
bhreisoideachas agus ardoideachas trí áineas, 
oideachas agus sláinte an phobail a chur chun 
cinn. Spreagtar mic léinn chun páirt a ghlacadh 
i dtionscnaimh éagsúla le linn na bliana, lena 
náirítear Club Diancheachtanna an Teastais 
Shóisearaigh agus na hArdteistiméireachta, 
ceardlanna STEMM, agus ceardlanna um 
oideachas sláinte, in iarracht deiseanna saoil a 
fheabhsú dóibh siúd atá faoi 
ghannionadaíocht san ardoideachas, go 
háirithe iad siúd as lárchathair dheisceart 
Bhaile Átha Cliath.  

Trí rannpháirtíocht i ngníomhaíocht phobail trí 
obair dheonach agus é sin mar chuid den 
churaclam, cothaítear scileanna agus 
luachanna saoránaigh inár gceannairí cúraim 
sláinte don todhchaí, agus idirghníomhaíonn 
na rannpháirtithe le heiseamláirí dearfacha fad 
is a ghlacann siad páirt i ngníomhaíochtaí 
sláinte agus oideachais ailínithe le curaclaim 
na bunscoile agus na hiarbhunscoile. 

In 2022/23, d’fhorbair REACH CRMÉ 
tionscadal ‘Foghlaim Rannpháirteach UNSDG’, 
inar tugadh cuireadh do dhaltaí TY ó 
scoileanna dara leibhéal DEIS a bhí nasctha 
leis an ollscoil na SFIanna a fhiosrú in éineacht 
le mic léinn CRMÉ. Chríochnaigh an 
tionscadal le himeacht dírithe ar SFI ag CRMÉ 
i mí Aibreáin 2023, áit a ndearna naoi 
bhfoireann mac léinn de chuid CRMÉ taighde 
agus inar ullmhaigh siad cuir i láthair dírithe ar 
théama na SFIanna le hábhar dírithe ar lucht 
féachana daltaí TY. Rinne na daltaí TY cur i 
láthair freisin ar an ábhar “Ár scoil agus 
SFIanna na NA”. 

 

 

CásStaidéar 
Tá clár NTUTORR (An Ollscoil Teicneolaíochta 
Náisiúnta: Bunathrú don Téarnamh agus don 
Athléimneacht) ina chlár mórathraithe atá ar 
siúl faoi láthair i measc na seacht gcinn de 
IAOanna teicneolaíochta in Éirinn, arna 
mhaoiniú ag an Aontas Eorpach 
#NextGenerationEU trí Phlean Téarnaimh 
agus Athléimneachta Náisiúnta (NRRP) Rialtas 
na hÉireann. 

Treoraíonn sé chroíthéama obair chlár N
TUTORR, a bhfuil Oideachas don 
Inbhuanaitheacht ar cheann díobh, agus 
eagraítear iad faoi thrí shnáithe oibre 
idirnasctha: Cumasú Mac Léinn, Inniúlachtaí 
Foirne; agus Éiceachórais Dhigiteacha. 

Faoin snáithe Cumasú Mac Léinn, bronnadh 
deontais mhaoinithe ar 131 tionscadal ar fud 
na hearnála arbh fhiú suas le €5,000 an ceann 
iad faoi chlár comhaltachtaí NTUTORR Mic 
Léinn mar Chomhpháirtithe sa Nuálaíocht 
agus san Athrú. Sna tionscadail a maoiníodh tá 
comhoibriú idir foghlaimeoirí agus baill foirne, 
agus dírítear iontu ar eispéiris mac léinn ag 
ollscoileanna teicneolaíochta a fheabhsú thar 
croíthéamaí uile NTUTORR. 

Tá an scéim comhaltachta ag tacú le raon 
éagsúil tionscnamh faoin téama Oideachas 
don Inbhuanaitheacht, ó athchóirithe 
curaclaim go tionscadail um champas sláintiúil 
agus gairdíní mac léinn, imeachtaí ar an 
gcampas agus grúpaí agus pobail sainleasa a 
fhorbairt. Roghnaíodh líon beag tograí mar 
thionscadail náisiúnta NTUTORR, lena n
áirítear tionscadal eolaíochta saoránach, a 
bhfuil sé d’aidhm aige cáilíocht an uisce a 
fheabhsú agus luach comhshaoil agus áineasa 
na sruthanna áitiúla nó cóngarach do 
Champas OTBÁC, Tamhlacht a fheabhsú. Faoi 
threoir an Dr Phil Mulvaney ag OTBÁC, 
ailíníonn an tionscadal le tionscadal Bailte 
Slachtmhara Shráidbhaile Thamhlachta agus 
iarratas Champas Glas OTBÁC ar stádas an 
Bhrait Ghlais. 

I ngach cás, tá mic léinn i gcroílár na 
ngníomhaíochtaí agus déantar iad a scafláil 
chun a smaointe agus a bhfís a chur ina 
mbeatha, á gcumasú chun athruithe 
gníomhacha a dhéanamh. 

Foghlaim OFI atá neamhfhoirmiúil agus dírithe 
ar ghníomhaíocht 

Chun daoine óga a chumasú le bheith ina 
ngníomhairí gníomhacha don athrú agus chun 
iad a fheistiú leis na scileanna riachtanacha le dul 
i ngleic leis na dúshláin inbhuanaitheachta casta 
atá roimh an tsochaí, cuireann formhór IAOanna 
foghlaim OFI neamhfhoirmiúil agus dírithe ar 
ghníomh ar fáil. 

• Tá sé seo le feiceáil in Ionad don Óige 
Tréitheach OCBÁC a chuireann deiseanna 
leanúnacha, neamhfhoirmiúla ar fáil do 
dhaltaí bunscoile agus iarbhunscoile chun 
eolas agus inniúlachtaí a fhorbairt i mórán 
réimsí, lena náirítear timpeall ar OFI.  

• D’óstáil Institiúid Ryan in Ollscoil na 
Gaillimhe Climathon 2022, a thug mic léinn, 
baill foirne, comhpháirtithe pobail agus 
saoránaigh le chéile chun comhoibriú le dul i 
ngleic leis na dúshláin aeráide áitiúla. 

• Ag cur foghlaim ó thaithí chun cinn, 
spreagann OMN mic léinn chun eispéireas 
teagmhálach a fháil agus machnamh a 
dhéanamh faoi thaighde agus tabhairt faoi 
thaighde ar théamaí sochaíocha 
tábhachtacha amhail inbhuanaitheacht trí 
réimse clár amhail an Clár Samhraidh do 
Thaighde Fochéime, Tionscadal Beo agus 
Taighde Beo. Aithnítear i nGradaim 
Eispéireas Mac Léinn OMN rannpháirtíocht 
ghníomhach agus fhíoraithe mac léinn i 
ngníomhaíochtaí seachchuraclaim agus 
comhchuraclaim a bhaineann le 
hinbhuanaitheacht. Spreagtar mic léinn chun 
machnamh a dhéanamh ar a neispéiris, a 
gcuid eolais a roinnt, agus a dtuiscint ar 
shaincheisteanna sochaíocha amhail 
inbhuanaitheacht a dhoimhniú. Aithnítear na 
gradaim seo go hoifigiúil ar thrasscríbhinní 
na mac léinn. 

• Le breis agus 10 mbliana anuas tá mic léinn 
CRMÉ ag obair mar oibrithe deonacha in Ho 
Chi Minh, Vítneam, ar mhaithe le 
Fondúireacht Leanaí Christina Noble. 
Féadfaidh mic léinn ó Scoileanna an Leighis, 
na Cógaisíochta agus na Fisiteiripe, atá os 
cionn 21 bliain d’aois, iarratas a dhéanamh 
ar urraíocht CRMÉ chun páirt a ghlacadh sa 
deis seo don obair dheonach. Do na 
hiarrthóirí rathúla, reáchtáiltear an clár thar 
ocht seachtainí i mí Lúnasa agus ní mór do 
mhic léinn tiomsaitheoir airgid a eagrú sula 
dtéann siad chuig an Ionad Sóisialta agus 
Leighis in Ho Chi Minh. 

• In OTS Durlas, tá ceardlanna á reáchtáil ag 
beirt taighdeoirí do leanaí bunscoile a 
nascann téamaí TFC agus Forbairt 
Inbhuanaithe. Bhí os cionn 150 leanbh 
páirteach sna ceardlanna, inar díríodh ar 
réitigh theicneolaíochta a shainaithint chun 
dul i ngleic le SFIanna ar leith. 

• In 2023, sheol COC an clár ‘Péacáin Ghlasa’ 
chun rannpháirtíocht mac léinn i spásanna 
glasa a chur chun cinn. Tá sé mar aidhm ag 
an gclár go mbeadh mic léinn 
rannpháirteach i dtionscnaimh um fhás bia 
agus go nascfaidís leis an bpobal áitiúil chun 
folláine mheabhrach agus rannpháirtíocht le 
saincheisteanna inbhuanaitheachta níos 
leithne a fheabhsú. 

• In OL, tá clár nua tugtha isteach ag 
leabharlann na hollscoile dar teideal 
‘Bibliotherapy’, áit a úsáidtear leabhair mar 
chóir leighis d’fhadhbanna meabhairshláinte. 
Chruthaigh an leabharlann tobsheomra 
léitheoireachta, a léiríonn tiomantas na 
hollscoile d’fholláine mac léinn, rud a 
chuireann ansin le muinín mac léinn agus a 
chumasaíonn iad chun a nguth a chur chun 
cinn. 

Glactar cur chuige neamhfhoirmiúil agus cur 
chuige atá dírithe ar ghníomhaíocht i gcláir óige 
ECOEOECNA lena náirítear Gradaim an 
Chomhshaolaí Óig, an Óige don Fhorbairt 
Inbhuanaithe, ECORoghanna Sláinte agus 
Folláine dá chuid agus oibríodh le níos mó ná 
6,000 duine óg in 2022. 

Soláthraíonn ECOEOECNA cúrsaí ar líne do 
dhaoine óga maidir le gníomhaíocht a ghlacadh 
trínár gcreat tionscadail gníomhaíochta 6 chéim 
https://learn.ecounesco.ie/ chomh maith lenár 
gcúrsa nua maidir le gníomhaíochas comhshaoil 
óige https://learn.ecounesco.ie/courses/toolkit
foryouthecoactivism/ 

Threoraigh ECOEOECNA tionscadal 
Comhpháirtíochta Straitéisí nua ar a dtugtar 
Gníomhaíocht Óige don Dúlra agus don 
Fholláine, a bhfuil 5 eagraíocht aige ar fud na 
hEorpa lena náirítear Oideachas Gaia na hAlban, 
Parlaimint Óige na Slóváice, YouthforSmile na 
Laitvia, Athléimneachacht an Domhain na 
Spáinne agus Folláine Comhshaoil Éireann. 
Maoiníodh an tionscadal faoi chlár Erasmus+ 
agus san áireamh ann bhí Fearann Uirlisí, Cás
Staidéar, Treoir Dearaidh Oideolaíoch, Cúrsa 
Ríomhfhoghlama agus Uirlis Mheastóireachta a 
chomhchruthú agus a dhearadh le linn 2.5 
bhliain trí imeachtaí óige, malartáin agus 
cruinnithe. Tá na haschuir thionscadail a 
chomhdhear os cionn 100 duine óg le fáil ar 
www.yafnaw.eu.  

 

4.3 Tionscnaimh faoi threoir na hÓige 

Fuair ADIÉ maoiniú OFI go 2030 in 2022 agus 
arís in 2023 chun tacú le tionscnaimh lena n
áirítear an timeacht “Déan díospóireacht le do 
Chinnteoirí” i mí Eanáir 2023 agus Comhdháil Lá 
na mBan ADIÉ i mí an Mhárta 2023.  

Tacaíonn RLCMLÓ le soláthar réimse tionscnamh 
OFI agus OSD i seirbhísí óige, trí chur chuige 
comhpháirtíochta straitéiseach agus tionscnaimh 
eile lena náirítear trí Chiste um Cheartas 
Aeráide don Aos Óg. Tá Plean Gníomhaíochta do 
Sheirbhísí Óige nua á fhorbairt faoi láthair agus 
áireofar san obair sin breithniú ar an gcur chuige 
is éifeachtaí le tacaíocht a thabhairt do sheirbhísí 
chun aghaidh a thabhairt ar théamaí tosaíochta, 
lena náirítear OFI agus OSD. 

Cuireann RLCMLÓ airgead ar fáil d’údaráis áitiúla 
chun Comhairle na nÓg a reáchtáil go 
héifeachtach. Comhordaíonn agus reáchtálann 
comhordaitheoir áitiúil gach ceann de na 31 
Chomhairle na nÓg agus tacaíonn an tÚdarás 
Áitiúil agus foireann na hOifige Rannpháirtíochta 
Náisiúnta leo. Tá téarma oifige dhá bhliain ag an 
bhFeidhmeannas Náisiúnta agus tagann siad le 
chéile uair sa mhí. Éascaíonn agus tacaíonn 
RLCMLÓ leis an bhFeidhmeannas agus cinntíonn 
siad go bhfaigheann siad an deis labhairt leis na 
hAirí, déantóirí beartais, Coistí Oireachtais agus 
cinnteoirí eile iomchuí. 

 

Treoraíonn ECO EOECNA tionscadal 
cuibhreannais, clár Tacadóra um Cheartais 
Aeráide don Aos Óg, a mhaoinítear faoi chiste 
um Cheartas Aeráide don Aos Óg de chuid 
RLCMLÓ. Ag obair le hEagraíochtaí Óige 
Náisiúnta Club Gan Ainm, Feachtas agus 
Scannánóirí Óige na hÉireann, d’fhorbair an 
tionscadal eolas, ceannaireacht agus scileanna 
abhcóideachta i ndaoine óga agus cuireann sé 
chun cinn agus tacaíonn sé le gníomhaíocht faoi 
threoir na hóige a mbíonn Earth Gala bliantúil 
gach bliain mar chríoch leis. 

Ó 2007 i leith, thacaigh clár Óige don Fhorbairt 
Inbhuanaithe ECO le daoine óga (1418) le 
bheith ina gceannairí óige domhanda don athrú. 
Tacaíonn Cúnamh Éireann leis an gclár agus 
cuireann siad uasoiliúint ar dhaoine óga (1418) 
san inbhuanaitheacht, SFInna agus piaroideachas 
trí chlubanna iarscoile i láithreacha éagsúla ar fud 
na hÉireann. Cuimsíonn an clár bhunchlár tosaigh 
12 sheachtain, céim ghníomhaíochta, oiliúint 
chreidiúnaithe QQI i bpiaroideachas don 
inbhuanaitheacht agus céim Líonra 
Gníomhaíochta Óige. 

Reáchtáil ECO EOECNA suirbhé bliantúil ar 
Ghuthanna na hÓige faoin Aeráid ó 2020, a 
dhéanann SpunOut, le níos mó ná 1000 duine 
óg (1525) rannpháirteach. Ceadaítear do 
dhaoine óga sa suirbhé a nimní a chur in iúl 
maidir le saincheisteanna comhshaoil agus athrú 
aeráide agus ceartais aeráide, tugann sé léargais 
ar na baic ar a rannpháirtíocht, na scileanna a 
theastaíonn uathu agus ar mhaith leo iad a 
fhorbairt. 

                                       Tionscadail Dheonacha        Tionscadail 
                                                                                   Dlúthpháirtíochta 
                                                         Beartaithe     Bainte              Beartaithe     Bainte 
                                                                                   amach                                    amach 
ESC04 Sciar de                    20        64              n/b       n/b 
ghníomhaíochtaí a 
thugann aghaidh ar 
chuspóirí aeráide

4.4 Obair dheonach 

Tá sé mar aidhm ag OFI go 2030 rannpháirtíocht 
mac léinn a mhéadú i ndeiseanna don Obair 
dheonach ina bpobail áitiúla agus ar bhealach 
níos domhanda araon. 

Tá deiseanna chun obair dheonach a dhéanamh 
ar cheann de na critéir a áirítear i nglaonna ar 
mhaoiniú OFI go 2030 ó RO. Ar cheann de na 
heagraíochtaí ar tugadh maoiniú OFI go 2030 
dóibh in 2022/23 bhí Cairde don Bhailiú Bruscair 
a reáchtálann clár bailithe bruscair i 
mbunscoileanna ar fud na tíre. 

 

An Cór Dlúthpháirtíochta Eorpach 

I dTuarascáil Bhliantúil Léargas chuig an 
gCoimisiún Eorpacha ar fheidhmíocht chlár 2022 
i gClár Chóir Dlúthpháirtíochta Eorpach nochtar 
an fhaisnéis seo a leanas: 

Cineál Gníomhaíochta               Beartaithe          Bainte 
                                                                                amach 
Obair dheonach                            210           156 
Tionscadail Dlúthpháirtíochta          40             60 

 

Cé go raibh líon iomlán na noibrithe deonacha 
roinnt mhaith níos ísle ná an sprioc beartaithe, 
sháraigh an líon daoine óga a ghlac páirt i 
dTionscadail Dlúthpháirtíochta a sprioc faoi 50%. 
Ba chóir a thabhairt faoi deara nach mbaineann 
na figiúirí seo ach le feidhmíocht 2022 amháin. 
Chun méadú nó laghdú a léiriú, úsáidfidh Léargas 
sonraí 2023 nuair atá siad ar fáil chun anailís 
chomparáideach a sholáthar. 

Bhunaigh Léargas Foireann Glas agus tá ball 
foirne acu ag feidhmiú mar Phointe Teagmhála 
Glas laistigh de líonra na Gníomhaireachta 
Náisiúnta don tosaíocht Ghlas i gcláir na 
heagraíochta.  

In 2022, i gcláir Erasmus+ agus Chór 
Dlúthpháirtíochta Eorpach, áiríodh táscaire 
aeráide nua i spriocanna agus i gcóras 
tuairiscithe Léargas: 

• E07 Erasmus+: % de thionscadail a théann i 
ngleic le cuspóirí aeráide faoi 
Phríomhghníomhaíocht 2. 

• ESC04 An Cór Dlúthpháirtíochta Eorpach: 
Sciar de ghníomhaíochtaí a thugann aghaidh 
ar chuspóirí aeráide. 

Seo a leanas mar a sheasann cúrsaí maidir le 
feidhmíocht Léargas in aghaidh tháscaire aeráide 
Erasmus+ in 2022: 

 

 

 

 

 

 

 

Seo a leanas mar a sheasann cúrsaí maidir le 
feidhmíocht Léargas in aghaidh tháscaire aeráide 
an Chóir Dlúthpháirtíochta Eorpaigh in 2022: 

 

                                        Oideachas Scoileanna     Adult Education     Gairmoideachas agus               Óige 
                                                                                                                            Gairmoiliúint 
                                                         Beartaithe     Bainte              Beartaithe     Bainte              Beartaithe     Bainte              Beartaithe     Bainte 
                                                                                   amach                                    amach                                    amach                                    amach 
E07 % de thionscadail         10       9.09             10        10               15      13.33            20      18.18 
a théann i ngleic le 
cuspóirí aeráide faoi 
Ghníomhaíocht Phríomha 2

Rannpháirtíocht daltaí sa Straitéis Náisiúnta um 
Obair Dheonach 

Tacaíonn leath de na IAOanna go gníomhach le 
mic léinn a ghlacann le deiseanna obair 
dheonach a bhaineann le OFI agus SFI a 
dhéanamh, a tharlaíonn ag leibhéil áitiúla, 
náisiúnta agus Eorpacha. 

• Aithníonn OTA obair dheonach trí Ghradam 
Thrive, a forbraíodh chun rannchuidithe 
luachmhara a dhéanann mac léinn lena 
bpobail éagsúla a aithint. 

• Cuirtear obair dheonach chun cinn i gClár 
Aitreabúidí Céimithe COC trína ghradam 
EmployAgility. Is clár forbartha um scileanna 
gairmiúla é seo, agus léiríonn sé go raibh mic 
léinn rannpháirteach, agus gur fhorbair siad 
scileanna gairmiúla trí ghníomhaíochtaí 
seachchuraclaim agus taithí oibre. I gconair 
ar leith i dtaca le hobair dheonach sa chlár 
EmployAgility is gá do mhic léinn 20 uair an 
chloig ar a laghad d’obair dheonach gan 
íocaíocht a dhéanamh in eagraíocht ar an 
gcampas nó taobh amuigh den champas, 
agus tuarascáil mhachnamhach a scríobh. 
Déanann mic léinn COC obair dheonach le 
réimse leathan cúiseanna trí thairseach obair 
dheonach na mac léinn nó suíomh gréasáin 
d’obair dheonach Chorcaí, a bhfuil an dá 
cheann díobh le feiceáil ar shuíomh gréasáin 
EmployAgility. Aithníonn OL mic léinn atá 
páirteach in obair dheonach a bhaineann le 
SFI trína Ghradam um Obair Dheonach an 
Uachtaráin. 

• Úsáideann Obair dheonach OCBÁC ardáin 
na meán sóisialta chun aon deiseanna maidir 
le hobair dheonach a chur chun cinn, a 
bhfuil formhór díobh bainteach le SFI. Tá 
doiciméad nua do Straitéis um Obair 
Dheonach, atá á thabhairt cothrom le dáta 
faoi láthair, dírithe go príomha ar riachtanais 
na hoibre deonaí atá ag OCBÁC agus a 
chuireann san áireamh an Straitéis Náisiúnta 
d’Obair Dheonach 20212025. Tá Mol um 
Obair dheonach á reáchtáil ag Obair 
dheonach OCBÁC ó Aibreán 2023, a bhfuil 
sé mar aidhm aige caidreamh níos dlúithe a 
fhorbairt, cabhrú le pobail áitiúla lena 
riachtanais maidir le hobair dheonach, agus 
an ollscoil a oscailt do pháirtithe leasmhara 
an phobail áitiúil.  

• Baineann Tionscnamh Champais Ghlais 
(MGC) OTM le rannpháirtíocht mac léinn i 
réimse gníomhaíochtaí inbhuanaitheachta 
lena náirítear obair dheonach ar an leibhéal 
áitiúil. Trí MGC, spreagtar mic léinn agus an 
fhoireann chun páirt a ghlacadh in 
eagraíochtaí áitiúla agus náisiúnta agus tacú 
leo, a bheith páirteach san Fhóram Glas 
agus comhoibriú le Cumainn Chomhshaoil in 
IAOnna eile. Rinne mic léinn OMN obair 
dheonach ag glanadh suas áitiúil, le Eco 
EOECNA, agus ghlac siad páirt i gcomórtais 
inbhuanaitheachta náisiúnta agus 
idirnáisiúnta. 

• Tá Grúpa Stiúrtha tiomanta um Obair 
Dheonach na mac léinn ag CRMÉ Engage, a 
thacaíonn leis an obair dheonach inár 
bpobail áitiúla, náisiúnta, agus idirnáisiúnta 
agus i réimse de rannchuidithe SFI. In 2022, 
rinne foireann ón nGrúpa Oibre don Obair 
Dheonach an chéad suirbhé inmheánach ar 
obair dheonach mac léinn chun foghlaim ó 
eispéiris na mac léinn agus chun réimsí 
spéise in obair dheonach amach anseo a 
shainaithint agus tá deiseanna á gcruthú acu 
faoi láthair chun comhpháirtíochtaí agus 
deiseanna don obair dheonach a 
athnuachan ar cuireadh isteach orthu le linn 
srianta COVID19. Spreagtar mic léinn 
CRMÉ freisin chun páirt a ghlacadh i gclár 
na hoibre deonaí dar teideal The Olive 
Branch for Children (TOBFC). Cuidíonn 
TOBFC le pobail iargúlta sa Tansáin chun 
measúnú a dhéanamh ar a 
bpríomhriachtanais agus bunaíonn sé cláir 
ina ndírítear ar na daoine is leochailí sna 
pobail sin. Oibríonn mic léinn CRMÉ go 
deonach le Clinic Leighis Soghluaiste do 
Leanaí Olive Branch, a oibríonn sna pobail is 
iargúlta sa dobharcheantar. Cuireann an 
clinic cúram sláinte bonnlíne ar fáil, ina 
ndírítear ar shláinte linbh agus máthartha, 
tástáil agus cúram HIV, tástáil agus cóireáil 
maláire, diagnóis agus cóireáil ar 
bhunfhadhbanna leighis, cúram cneá, 
pleanáil teaghlaigh, monatóireacht ar bhrú 
fola agus atreoruithe éigeandála chuig 
áiseanna sláinte buana. 

CásStaidéar 
Le linn an 14ú cruinniú de Choiste Stiúrtha 
Choimisiún Eacnamaíochta na Náisiún 
Aontaithe don Eoraip (ECE) maidir le 
hOideachas don Fhorbairt Inbhuanaithe in 
2019, leagadh béim ar leith ar an tábhacht a 
bhaineann leis an óige a mhealladh chun 
SFIanna a bhaint amach, lena náirítear trí OFI. 
Bunaíodh Coiste Stiúrtha OFI CENAE buan 
chun rannpháirtíocht na hóige in obair an 
choiste a dhaingniú. 

Tugadh cuireadh d’Éirinn ball a ainmniú chuig 
an Ardán Óige agus d’ainmnigh na trí Roinn 
Rialtais coimircíochta OFI go 2030, 2ú Straitéis 
Náisiúnta na hÉireann maidir le hOideachais 
don Fhorbairt Inbhuanaithe agus Tionscnamh 
Tíre EOECNA, Eimear Manning, Oifigeach 
Forbartha Óige agus Aeráide le Comhairle 
Náisiúnta Óige na hÉireann. Tá mórán taithí ag 
Eimear ag déanamh ionadaíochta thar ceann 
guth daoine óga, tar éis di a bheith mar 
Ambasadóir Óige an Aigéin Atlantaigh agus mar 
Mheantóir Óige leis an gCoimisiún Eorpach 
agus mar Chomhordaitheoir Oideachais 
Chomhshaoil agus Óige le ECO EOECNA. Tá 
BA aici san Eolaíocht Thíreolaíoch agus sa 
Bhéarla agus MS in Inbhuanaitheacht 
Chomhshaoil. 

Tá ceapachán Eimear i gcomhréir le 
gníomhaíochtaí tosaíochta a) OFI go 2030. 
Chun beartas a chur chun cinn trí chomhar 
agus comhoibriú idirnáisiúnta a fheabhsú maidir 
le OFI agus b). Trí dhaoine óga a chumasú agus 
a spreagadh, ag aithint daoine óga mar 
phríomhrannchuiditheoirí lenár dtodhchaí 
inbhuanaithe agus deiseanna rannpháirtíochta a 
chruthú chun iad a mhealladh, a oiliúint agus a 
nguth a úsáid don fhorbairt inbhuanaithe. 

Ar deireadh, mar thoradh ar rannpháirtíocht 
bhríoch bhaill den Ardán Óige in obair an 
Choiste Stiúrtha bíonn tuiscint níos doimhne ar 
na sineirgí idir chuir chuige OFI éagsúla, chomh 
maith leis na bealaí inar féidir leis an óige ról 
lárnach a bheith aici chun oideachas 
inbhuanaithe a chur chun cinn. Cuirfidh moltaí 
agus léargais a bhailítear leis an bplé agus le 
torthaí na gCruinnithe Mullaigh Oideachais 
amach anseo, amhail ‘An Cruinniú Mullaigh um 
Oideachas a Bhunathrú’ agus ‘Cruinniú 
Mullaigh na Todhchaí’, ag cinntiú go 
gcomhtháthaítear dearcthaí na hóige agus cuir 
chuige comhoibritheacha sa chlár um 
bhunathrú oideachais. 

5.1 Nascadh agus Comhoibriú Pobail 

Ag tógáil ar an rath a bhí ar Phlean Óige Ildánach 
(ÓI) 20172022, seoladh Plean OI 20232027 ar 
an 28 Márta 2023. Tá roinnt gníomhaíochtaí ag 
RO agus RBATNE sa Phlean atá á threorú acu 
agus tá RO ina príomhpháirtí leasmhar i roinnt 
gníomhaíochtaí a sheachadfar sna 5 bliana 
amach romhainn den Phlean nua. 

Is Gníomhartha lárnacha iad Cláir RO amhail 
Cnuasaigh Ildánacha, BLAST agus 
Comhpháirtíochtaí Áitiúla Óige Ildánach (LCYP) i 
bPlean ÓI 20232027 agus tabharfaidh sé 
deiseanna do leanaí agus do dhaoine óga, 
scoileanna agus Pobail ar fud na tíre a bheith 
cruthaitheach, scileanna éagsúla a fhoghlaim 
agus eispéiris agus líonraí difriúla a bheith acu a 
thacaíonn agus a fheabhsaíonn forbairt 
phearsanta agus shóisialta, lena náirítear réimse 
OFI. Go dtí seo, ghlac 590 scoil páirt i gClár na 
gCnuasach Ildánach agus ghlac 1,543 scoil páirt i 
gClár BLAST, agus ina theannta sin bunaíodh 
CYP nua le gairid a thabharfaidh an líon 
LCYPanna ar fud na tíre go dtí 7. 

D’oibrigh RLCMLÓ le RFTP ar feadh dhá bhliain 
ar Thionscnamh na Leabharlainne Bige. Tá 
meastóireacht á dhéanamh faoi láthair ar an triail 
seo den Chéad 5. Cuimsíonn sé roinnt 
snáitheanna chun ballraíocht leabharlainne a 
spreagadh agus tacú léi. Ar cheann d’aidhmeanna 
na Leabharlainne Bige tá spásanna lárnacha do 
leanaí óga agus dá dteaghlaigh a dhéanamh de 
leabharlanna áitiúla taobh istigh de phobal áitiúil 
ar bith. Príomhghníomhaíocht chomhroinnte sa 
Straitéis Leabharlainne Náisiúnta agus i 
dTionscnamh na Leabharlainne Bige is ea go 
mbeidh gach leanbh 5 bliana d’aois agus faoina 
bhun ina mbaill dá leabharlann áitiúil. Chomh 
maith leis sin, tá cuspóir straitéiseach ar leith ag 
na leabharlanna náisiúnta nua “Is í an 
Leabharlann an Áit” i dtaca le hInbhuanaitheacht 
agus Gníomhú ar son na hAeráide, ina bhfuil 
seacht gcinn de spriocanna gaolmhara. Tá an 
straitéis léarscáilithe chuig na SFIanna iad féin, 
agus rannchuideoidh sí le 15/17 SFI agus 32 
sprioc SFI. 

I measc na neagraíochtaí a fhaigheann tacaíocht 
ó RGE/ Chúnamh Éireann faoi na Deontais 
Oideachais um Shaoránacht Dhomhanda 2023 
tá AkiDwA, líonra náisiúnta na mban imirceach 
atá ina gcónaí in Éirinn, Seirbhísí Óige agus 
Pobail Lourdes, eagraíocht forbartha pobail ar an 
Taobh ó Thuaidh de Lár na Cathrach i mBaile 
Átha Cliath agus ag Foghlaim le Chéile, 
comhlacht pátrúnachta do scoileanna il
sainchreidmheacha. San áireamh sa mhaoiniú sin 
freisin bhí Ciste Dúshláin Nuálaíochta, a 
spreagann smaointeoireacht úrnua faoin 
mbealach le téamaí domhanda a phlé leis an 
bpobal. Rinneadh maoiniú a leithdháileadh ar 13 
thionscadal, idir na healaíona cruthaitheacha a 
úsáid chun oideachas um shaoránacht 
dhomhanda a chur chun cinn agus tacú le naisc 
idir bunscoileanna in Éirinn, san Afraic Theas 
agus sa Chéinia.  

Tá neartú na rannpháirtíochta le pobail agus 
comhoibriú áitiúil a fhorbairt timpeall ar OFI, thar 
a bheith tábhachtach maidir le SFI 4.7 a bhaint 
amach. Cuimsíonn saineagraíochtaí tuairim is 
25% de bhallraíocht IDEA (Cumann Oideachais 
Forbartha na hÉireann), agus soláthraíonn siad 
tionscnaimh foghlama ar feadh an tsaoil sna 
pobail ina bhfuil siad bunaithe. Is minic iad ag 
obair le grúpaí atá imeallaithe agus a bhfuil sé 
deacair teacht orthu agus tá a gcuid oibre 
fíorthábhachtach maidir le OFI go 2030 a 
sholáthar ar leibhéal na cosmhuintire sa spás 
neamhfhoirmiúil agus iad ag díriú ar cheartas 
sóisialta, saoránacht dhomhanda, forbairt 
inbhuanaithe, cearta daonna agus éagothroime. 
Ar chuid de na samplaí sin tá Afri, a bhíonn 
páirteach in oideachas forbartha pobail maidir le 
bochtaineacht, athrú aeráide agus biafhlaitheas; 
Comhpháirtíocht na Mí a thacaíonn le 
gníomhaíochtaí imeasctha le daoine atá ina 
gcónaí i Soláthar Díreach trí dheiseanna a 
sholáthar chun obair dheonach ar son an 
chomhshaoil a dhéanamh; Comhpháirtíocht 
Forbartha Inis Eoghain, a oibríonn ar 
thionscnaimh maidir le foghlaim daoine fásta a 
thacaíonn le hionchuimsiú sóisialta, tionscadail 
phobail um fhorbairt inbhuanaithe, agus 

Gníomhaíocht Tosaíochta Réimse 5  

comhoibriú le FBManna ar na SFIanna; agus 
Tionscnamh Phort Láirge um Maireachtáil 
Inbhuanaithe, a fhorbraíonn acmhainní d’oideoirí 
pobail agus óige i dtaca le hinbhuanaitheacht, 
tomhaltachas eiticiúil agus na SFIanna.  

Soláthraíonn IDEA, an líonra náisiúnta um 
Oideachas don Fhorbairt Inbhuanaithe (OFI) 
agus Oideachas um Shaoránacht Dhomhanda 
(OSD) in Éirinn, tacaíocht do na saineagraíochtaí 
sin, agus do na heintitis sochaí sibhialta go léir 
atá bainteach le OFI/OSD ar feadh an tsaoil ar 
ardchaighdeán i suíomhanna foirmiúla, 
seachfhoirmiúla agus neamhfhoirmiúla. 
Soláthraíonn IDEA forbairt cumais do bhaill, 
labhraíonn siad ar a son le lucht déanta beartais i 
gcomhair tosaíocht straitéiseach agus 
comhleanúnachas beartais maidir le OFI/OSD, 
roinneann siad acmhainní, cuir chuige nuálacha 
agus deachleachtais agus soláthraíonn siad 
treoir agus caighdeáin ar fud na hearnála trínár 
bpobal cleachtais agus ballraíocht Cóid. Cuidíonn 
balleagraíochtaí IDEA go léir le cuspóirí OFI go 
2030 trí phobail a éascú le bheith ina 
ngníomhairí don athrú agus iad cumasaithe chun 
gníomhú ar son domhain atá níos cothroime agus 
níos inbhuanaithe.  

 

 

CásStaidéar 
Leabharlanna Beaga an Chéad 5 

I mí an Mheithimh 2023, sheol Roderic 
O’Gorman, Aire don Roinn Leanaí, 
Comhionannais, Míchumais, Lánpháirtíochta 
agus Óige (RLCMLÓ), in éineacht le Heather 
Humphreys, an tAire Forbartha Tuaithe agus 
Pobail (RFTP) Leabharlanna Beaga 2023. Sa 
tionscnamh seo, atá á mhaoiniú ag Ciste na 
gCuntas Díomhaoin, déantar mála leabhar 
saor in aisce a sholáthar ina bhfuil leabhair 
scéalta do leanaí agus eolas tacaíochta do 
thuismitheoirí agus do na leanaí go léir atá ag 
tosú ar scoil i mí Mheán Fómhair 2023. 

Chomh maith le bheith ag iarraidh fíorghrá 
don léitheoireacht a chothú, tá sé mar aidhm 
ag Leabharlanna Beaga spásanna lárnacha do 
leanaí óga agus dá dteaghlaigh a dhéanamh de 
leabharlanna áitiúla taobh istigh de phobal 
áitiúil ar bith. Sholáthair RCLMLÓ ionchur 
maidir leis an straitéis náisiúnta leabharlainne 
atá luaite thuas, “Is í an Leabharlann an Áit”, 
ina ngabhaimid orainn féin dul i 
gcomhpháirtíocht le RFTP chun tionscnamh 
Leabharlann Beag an Chéad 5 a fhorbairt go 
hiomlán, ar tionscnamh é ina dtacófar leis na 
leanaí go léir atá cúig bliana d’aois agus faoi 
chun a bheith ina mbaill den leabharlann agus 
measúnú bunaithe ar fhianaise ag cur bonn 
eolais faoi. Tá cuspóir straitéiseach ar leith ag 
“Is í an Leabharlann an Áit” i dtaca le 
hInbhuanaitheacht agus Gníomhú ar son na 
hAeráide, ina bhfuil seacht gcinn de 
spriocanna gaolmhara. 

Is é atá mar aidhm ag an tionscnamh 
Leabharlanna Beaga ná go mbeidh leabhair 
scéalaíochta ina dtithe cónaithe ag na leanaí 
go léir agus iad ag tosú amach ar scoil agus go 
mbeidh siad ina mbaill dá leabharlann áitiúil. 
Cuireann an tionscnamh seo leis an rath a bhí 
ar Mo Leabharlann Bheag 2022 nuair a 
dáileadh breis agus 46,000 mála leabhar ar 
leanaí a bhí ag tosú amach ar scoil, ina 
leabharlann áitiúil. Mar thoradh ar an 
tionscnamh sin ghlac breis agus 37,000 
leanbh a bhí ceithre agus cúig bliana d’aois 
ballraíocht sa leabharlann. 

Tá an rannpháirtíocht mar cholún tábhachtach 
den mhisean sóisialta atá ag Institiúidí Ard
Oideachais agus déanann formhór na IAOanna 
naisc lena bpobail áitiúla, le heagraíochtaí 
neamhrialtasacha agus le húdaráis áitiúla a 
chothú, tacaíonn siad leo agus leathnaíonn siad 
iad chun eolas a thabhairt, feasacht a mhúscailt 
agus tuiscint a thabhairt ar an riachtanas a 
bhaineann le gníomh agus rannpháirtíocht i 
dtaca le forbairt inbhuanaithe. Ar cheann de na 
bealaí a mbaineann IAOanna é sin amach, tá 
rannpháirtíocht le Cathair Foghlama EOECNA, 
líonra idirnáisiúnta atá dírithe ar bheartas agus a 
sholáthraíonn spreagadh, saineolas agus dea
chleachtas. 

• Tá CMgS ar cheann de bhunaitheoirí 
thionscnamh na Cathrach Foghlama i 
Luimneach, a bhfuil stádas mar Chathair 
Foghlama EOECNA aici, agus é mar 
rannpháirtí gníomhach sa tionscnamh sin. 
Mar sin, tugann an coláiste a chuid 
acmhainní intleachtúla agus caipitil le chéile 
chun OFI a chur chun cinn sa phobal i 
gcoitinne. 

• Tá OTS páirteach freisin i dtionscnamh 
Luimnigh um Fhoghlaim ar feadh an tSaoil 
agus oibríonn sí le comhpháirtithe iomadúla 
chun OFI a chur chun cinn ar fud na 
cathrach. Ar an mbealach céanna, ceapadh 
Tionól na Saoránach de chuid OL, a seoladh 
le déanaí, chun spás sábháilte agus measúil 
a chruthú do shaoránaigh chun teacht le 
chéile agus gníomhartha dírithe ar SFI a phlé 
do Luimneach. Soláthraíonn an tionscadal 
sin bealach chun an daonlathas a neartú 
agus deis a thabhairt do shaoránaigh a 
bheith páirteach i gcinnteoireacht fhiúntach 
agus deis don fhoghlaim i gcomhar agus don 
tástáil. 

• Tá COC mar chomhpháirtí tábhachtach i 
dTionscnamh Chathair Foghlama EOECNA i 
gCorcaigh. Tá Corcaigh ina cathair foghlama 
ó 2015 agus rinne sí óstáil ar fhéile 
Idirnáisiúnta na gCathracha Foghlama in 
2017. Le blianta beaga anuas, tá Oideachas 
Leanúnach d’Aosaigh (ACE) ag COC mar 
chuid de comhpháirtíocht don 
cheannaireacht ghníomhach ar fud na 
cathrach a chuireann foghlaim ar feadh an 
tsaoil chun cinn i gcathair ollscoile Chorcaí. 
Tá sé ar intinn ag COC, le bunú Líonra 
Réiteach um Fhorbairt Inbhuanaithe na 

hÉireann (SDSN), comhoibriú níos mó a 
fhorbairt le Cathair Foghlama Chorcaí, 
Cathair Fholláin Chorcaí agus le pobal 
Chorcaí i gcoitinne trí fhorbairt tionscadal 
atá dírithe ar SFIanna ar leith. 

• Tá CRMÉ mar chomhchathaoirleach ar 
Thionscnamh Chathair Foghlama Bhaile 
Átha Cliath agus cuireann sé rochtain saor in 
aisce ar fáil ar cheardlann ar líne agus 
aghaidh ar aghaidh maidir le hábhair amhail 
Meabhairshláinte na hÓige, Eolaíocht na 
Sláinte agus an tSonais agus 
Rannpháirtíocht Othar agus an Phobail sa 
Taighde. 

• Tá CRMÉ, CnT, COBÁC, IEDT agus Institiúid 
Oideachais Marino ina mbaill den Chlár um 
Rochtain ar an ArdOideachas (PATH) – 
Cnuasach Cholún 1, atá á mhaoiniú ag ÚAO, 
ar clár é a bhfhuil sé mar aidhm aige 
comhionannas rochtana ar an ardoideachas 
do ghrúpaí faoi ghannionadaíocht a chur 
chun cinn agus a bhogadh chun tosaigh. 
Éascaíonn an cur chuige i gcomhar sin 
comhroinnt na foghlama agus na taithí i 
measc IAOanna chun aghaidh a thabhairt ar 
cheisteanna a bhaineann le neamhionannas 
oideachais agus rannpháirtíocht phobail. 
Sampla de thionscnamh PATH is ea Cathair 
Foghlama Bhaile Átha Cliath (DLC), ar 
comhpháirtíocht é idir na sé cinn de na 
IAOanna atá i bpáirt, Comhairle Cathrach 
Bhaile Átha Cliath, BOO Chathair Bhaile 
Átha Cliath agus BOO Átha Cliath agus 
Dhún Laoghaire agus bhain sé amach 
Gradam Chathair Foghlama EOECNA do 
Bhaile Átha Cliath in 2021. Díríonn DLC ar 
fhoghlaim ar feadh an tsaoil do chách agus 
rochtain ar an ardoideachas a chur chun 
cinn agus eagraíonn sé acmhainní i ngach 
earnáil chun an fhoghlaim ionchuimsitheach 
a chur chun cinn ón oideachas bunúsach go 
dtí an tardoideachas agus spreagann sé an 
fhoghlaim i dteaghlaigh agus i bpobail agus é 
dírithe go sonrach ar spriocghrúpaí 
rochtana. Bhí an cúigiú Féile DLC ar siúl i mí 
Aibreáin 2023 agus chuir na comhpháirtithe 
clár éagsúil ar fáil ina raibh breis agus 120 
imeacht pearsanta agus ar líne ar fud 
chathair Bhaile Átha Cliath. 

• Bhí OTO mar chuid den ghrúpa stiúrtha a 
chuir iarratas faoi bhráid EOECNA i mí na 
Bealtaine 2023 chun go ndéanfaí Port 
Láirge a ainmniú mar Chathair Foghlama, le 
súil go ndéanfaí Réigiún an Deiscirt a 
ainmniú mar Réigiún Foghlama amach 
anseo. Feidhmeoidh sé sin mar ardán chun 
OFI a chur chun cinn tuilleadh sa phobal i 
gcoitinne san Oirdheisceart. 

• Déanann OTA cumas a fhorbairt taobh 
istigh de ghrúpaí pobail i dtaca le gníomhú 
ar son na haeráide lena thionscadal 
Cumhacht chun Athraithe, i gcomhar le 
Líonra Rannpháirtíochta Poiblí Shligigh, atá á 
mhaoiniú faoin gClár Pobail um Ghníomhú 
ar son na hAeráide. Éascaíonn an tionscadal 
nascadh agus athnascadh leis an dúlra agus 
cruthaíonn sé cumas taobh istigh de ghrúpaí 
pobail chun ceannaireacht a ghlacadh ar an 
athrú. Tá an tionscadal dírithe go háirithe ar 
dhul i mbun plé le grúpaí a raibh 
gannionadaíocht acu sna Comhráite Aeráide 
agus beidh sé faoi threoir ag prionsabail an 
Dearaidh Uilíoch don taighde chun 
ionchuimsitheacht agus inrochtaineacht a 
chinntiú. Déanfar stór de chásstáidéir, 
treoracha deachleachtais agus timpeallacht 
foghlama fhíorúil a fhorbairt chun tacú le 
forbairt cumais taobh istigh de ghrúpaí 
pobail agus ar deireadh thiar naisc agus 
líonraí buana a bhunú. 

• Ina theannta sin, tá OCBÁC tiomanta don 
chomhoibriú le pobail áitiúla chun feasacht 
agus tuiscint a mhúscailt maidir leis an ngá 
atá le gníomh agus rannpháirtíocht i dtaca le 
forbairt inbhuanaithe. Trí OCBÁC sa phobal 
agus Ionad OCBÁC don Taighde 
Rannpháirtíochta, reáchtálann an ollscoil 
imeachtaí oscailte agus ceardlanna éagsúla, 
chomh maith le freastal a dhéanamh ar 
imeachtaí eagraíochtaí áitiúla agus cúnamh a 
thabhairt más gá. Chuimsigh an Scoil 
Samhraidh PPN a reáchtáil OCBÁC le gairid 
ceardlanna éagsúla a raibh sé mar aidhm acu 
eagraíochtaí pobail a chumasú saor in aisce. 
San áireamh sna ceardlanna bhí tús eolais ar 
bheartas poiblí agus ar abhcóideacht i 
gcóras na hÉireann; comhionannas, 
éagsúlacht agus ionchuimsitheacht; ag 
bogadh ó chuspóir go tionchar agus seisiún 
ar chaint phoiblí. Bhí breis agus 70 cláraí sa 
scoil samhraidh ó eagraíochtaí pobail áitiúla, 

lena náirítear Grúpa Téamach Míchumais 
PPN Chathair Bhaile Átha Cliath, Ionad na 
hAfraice, Teach Carmichael, An Ghluaiseacht 
um Maireachtáil Neamhspleách agus grúpa 
pobail imirceach CamFoot. Neartaíonn an 
scoil samhraidh seo caidreamh na hollscoile 
le pobail áitiúla agus éascaíonn sí 
rannpháirtíocht i bplé maidir le forbairt 
inbhuanaithe agus maidir le gníomh, ina 
dhiaidh sin. 

Tá cuspóir straitéiseach ar leith ag na 
leabharlanna náisiúnta nua “Is í an Leabharlann 
an Áit” i dtaca le hInbhuanaitheacht agus 
Gníomhú ar son na hAeráide, ina bhfuil seacht 
gcinn de spriocanna gaolmhara. Tá an straitéis 
léarscáilithe leis na SFIanna féin agus cuirfidh sí 
le 15/17 SFI agus 32 sprioc SFI. 

I measc na neagraíochtaí a fhaigheann tacaíocht 
ó RGE/ Chúnamh Éireann faoi na Deontais 
Oideachais um Shaoránacht Dhomhanda 2023 
tá AkiDwA, líonra náisiúnta na mban imirceach 
atá ina gcónaí in Éirinn, Seirbhísí Óige agus 
Pobail Lourdes, eagraíocht forbartha pobail ar an 
Taobh ó Thuaidh de Lár na Cathrach i mBaile 
Átha Cliaith agus ag Foghlaim le Chéile, 
comhlacht pátrúnachta do scoileanna il
sainchreidmheacha. San áireamh sa mhaoiniú sin 
freisin bhí Ciste Dúshláin Nuálaíochta, a 
spreagann smaointeoireacht úrnua faoin 
mbealach le téamaí domhanda a phlé leis an 
bpobal. Rinneadh maoiniú a leithdháileadh ar 13 
thionscadal, idir na healaíona cruthaitheacha a 
úsáid chun oideachas um shaoránacht 
dhomhanda a chur chun cinn agus tacú le naisc 
idir bunscoileanna in Éirinn, san Afraic Theas 
agus sa Chéinia. 

5.2 Rannpháirtíocht na nÚdarás Áitiúil 

Chuathas i mbun plé leis na Coistí Forbartha 
Pobail Áitiúla (CFPÁanna) i ndiaidh don straitéis 
OFI a bheith foilsithe maidir leis na SFIanna agus 
OFI a chomhtháthú ina bPleananna Áitiúla 
Eacnamaíochta agus Pobail (PÁEPanna). Tá gá le 
tuilleadh plé a dhéanamh sa réimse sin chun 
naisc a chruthú le CFPÁanna, Údaráis Áitiúla 
agus Comhairlí Contae i gcomhar le RFTP agus 
RTRÁO. Bhí ceardlann ag Fóram OFI in 2022 
dírithe ar ghníomhú ar an leibhéal áitiúil agus ar 
chomhpháirtíochtaí. Tá an plé leis na hÚdaráis 
áitiúla ar siúl go fóill agus dírítear aird go minic i 
Nuachtlitir OFI ar shamplaí de chomhoibriú idir 
Rialtais Áitiúla agus oideachas. 

D’fhoilsigh RFTP Treoirlínte PÁEP leasaithe i mí 
na Samhna 2021. Tá breithniú iomlán ar na 
SFIanna sa PÁEP sna treorlínte agus ar an 
mbealach sin tacaítear le glacadh agus 
forfheidhmiú SFIanna ag an leibhéal áitiúil agus 
ag leibhéal an phobail. In 2022, d’óstáil RFTP 
sraith de sheimineáir ghréasáin Eolais do 
CFPÁanna. Bhí ceann de na seimineáir ghréasáin 
sin dírithe ar Ghníomhú ar son na 
hAeráide/Comhshaol. Bíonn RFTP i mbun plé 
leanúnach le Príomhoifigigh CFPÁ, lena náirítear 
freastal ar na cruinnithe rialta a bhíonn ag an 
líonra de ghrúpaí réigiúnacha agus tá sé ar intinn 
aici imeacht líonraithe CFPÁ a óstáil ar an 7 
Meán Fómhair 2023. 

Tá Pointí Nasctha Leathanbhanda (PNLanna) mar 
spásanna don fhoghlaim phobail faoi OFI á gcur 
san áireamh mar chuid de Straitéis Forbartha 
PNL atá le heisiúint sa tríú ráithe de 2023. 

Cuireann an Ciste don Ghníomhú Áitiúil ar son 
na Bithéagsúlachta, atá á riar ag an tSeirbhís 
Páirceanna Náisiúnta agus Fiadhúlra, maoiniú ar 
fáil d’Údaráis Áitiúla chun gníomhaíochtaí sa 
Phlean Náisiúnta um Ghníomhú ar son na 
Bithéagsúlachta a fhorfheidhmiú, lena náirítear 
feasacht a mhúscailt maidir le ceisteanna 
bithéagsúlachta agus do thionscadail athchóirithe 
dúlra. Bronnadh €1.2m do110 tionscadal in 
2022 agus bronnadh breis agus €2.7m do 202 
tionscadal go dtí seo in 2023. 

Tá roinnt modúl ar athrú aeráide agus 
inbhuanaitheacht ag ardán Acadamh Fuinnimh 
ÚFIÉ a dearadh i gcomhar leis na saineolaithe 
fuinnimh agus ríomhfhoghlama is mó atá chun 
tosaigh in Éirinn.  

Clúdaíonn an cúrsa is déanaí a sheol ÚFIÉ in 
2023, ar a dtugtar ‘Aistriú na hÉireann chuig 
Fuinneamh Inathnuaite’, ábhair amhail 
breoslaí/iompar inathnuaite, téamh inathnuaite, 
leictreachas inathnuaite agus aistriú na hÉireann 
chuig Fuinneamh Inathnuaite. Ina theannta sin, 
tá modúil amhail ‘Fuinneamh agus Athrú Aeráide’, 
‘Turas na hÉireann chuig an neodracht’ agus ‘ag 
treorú Athrú Inbhuanaithe’ ag ÚFIÉ. 

Tá ÚFIÉ ag obair le roinnt de na húdaráis áitiúla 
chun cabhrú le cistiú a dhéanamh ar 
mháistirphleananna um fhuinneamh pobail áitiúil. 
Tá clár píolótach á fhorbairt freisin chun oibriú le 
leabharlanna le heolas ar inbhuanaitheacht agus 
ar dheontais aisfheistithe a sholáthar i 
leabharlanna. Tá sraitheanna seomra ranga de 
leabhar SOS Aeráide ÚFIÉ do Scoileanna ar fáil 
freisin saor in aisce do gach leabharlann agus 
táthar ag súil go mbeidh na ceardlanna do scoláirí 
á nóstáil ag leabharlanna freisin mar chuid den 
chlár píolótach. 

Tá an Fhoireann Uirlisí Aeráide do ghnó níos 
fearr á cur chun cinn ag Fiontraíocht Éireann do 
ghnóthais ar bhonn leanúnach. Ina theannta sin, 
tá an fhoireann uirlisí leabaithe i dtacaíochtaí 
maoinithe amhail tús glas.  

Bhí foireann inbhuanaitheachta Fhionraíocht 
Éireann ag obair leis an bhfoireann 
Ceannaireachta agus Scálaithe (a dtugtar Forbairt 
Bainistíochta Cliant go foirmiúil air) chun ábhar 
agus modúil nua a bhaineann leis an aeráid agus 
le hinbhuanaitheacht a leabú ina gcláir oiliúna 
agus forbartha. Tá an obair sin ar siúl go fóill.  

CásStaidéar 
Seoladh tionscadal píolótach um Mol Glas 
Bhaile Dhún na nGall ar an Máirt, an 28 
Feabhra in Óstán na Mainistreach i mBaile 
Dhún na nGall. Tá an tionscadal seo á threorú 
ag Comhairle Contae Dhún na nGall i gcomhar 
le hOifigí Pleanála na Bainistíochta Dramhaíola 
Réigiúnacha agus tacaíocht aige ón Oifig 
Fiontair Áitiúil, BOO Dhún na nGall, 
Comhlachas Pobail Bhaile Dhún na nGall agus 
Grúpa Fócais Gnó Bhaile Dhún na nGall. Bhí 
ionadaíocht ó 30 gnólacht agus eagraíocht ag 
an seoladh agus suim dhochreidte acu i 
bhfoghlaim faoi ghníomhartha 
inbhuanaitheachta do ghnólachtaí. De bharr na 
tacaíochta ó BOO Dhún na nGall tá Gairmscoil 
na Mainistreach, Baile Dhún na nGall, an tIonad 
Breisoideachais agus Oiliúna, Drom Chliabh, 
Baile Dhún na nGall agus Seirbhísí 
Breisoideachais agus Oiliúna (FET) BOO Dhún 
na nGall, Ard Scoil na gCeithre Máistir  Sráid 
Thír Chonaill, Baile Dhún na nGall ar fad 
páirteach sa tionscnamh. 

Tá an Tionscadal Píolótach um Mol Glas dírithe 
ar ghnólachtaí agus eagraíochtaí a spreagadh 
chun deachleachtais i dtaca le bainistiú 
dramhaíola a fheidhmiú, go háirithe sna réimsí a 
bhaineann le deighilt agus athchúrsáil 
dramhaíola. Faoi láthair, d’fhéadfaí 70% den 
ábhar a fhaightear in araidí bruscair tráchtála a 
atreorú chuig sruthanna na dramhaíola bia agus 
athchúrsála. Táthar ag súil go léireoidh an 
tionscadal píolótach gur féidir na figiúirí sin a 
laghdú go mór le cleachtais níos fearr san ionad 
oibre agus ní hamháin go méadóidh sé na rátaí 
athchúrsála ach chomh maith leis sin go 
dtacóidh sé le haistriú na hÉireann chuig 
Geilleagar Ciorclach. 

Tá an tionscadal seo á sholáthar ag na hOifigí 
Bainistíochta Dramhaíola Réigiúnacha agus á 
mhaoiniú ag an Roinn um Ghníomh ar son na 
hAeráide, Cumarsáide agus Comhshaoil. 

Aguisín



OFI go 2030: An Chéad Tuarascáil ar Dhul Chun Cinn

Aguisín 1 
– Acrainmneacha

AIM An tSamhail um Rochtain agus Cuimsiú 

OTA Ollscoil Teicneolaíochta an Atlantaigh 

PNL Pointe Nasctha Leathanbhanda 

FGL Forbairt Ghairmiúil Leanúnach 

LCS Lárionad Ceannaireachta Scoile 

Plean ÓI Plean Óige Ildánach 2020–2025 

RO An Roinn Oideachais 

RBATNE An Roinn Breisoideachais agus 
Ardoideachais, Taighde, Nuálaíochta agus 
Eolaíochta 

RLCMLÓ An Roinn Leanaí, Comhionannais, 
Míchumais, Lánpháirtíochta agus Óige 

OCBÁC Ollscoil Chathair Bhaile Átha Cliath 

RCAC An Roinn Comhshaoil, Aeráide agus 
Cumarsáide 

RGE An Roinn Gnóthaí Eachtracha 

ITDD Institiúid Teicneolaíochta Dhún Dealgan 

RTRÁO An Roinn Tithíochta, Rialtais Áitiúil agus 
Oidhreachta 

RFTP An Roinn Forbartha Tuaithe agus Pobail 

FCL Foghlaim agus Cúram na LuathÓige 

OFI Oideachas don Fhorbairt Inbhuanaithe 

OFI go An Dara Straitéis Náisiúnta ar Oideachas 
2030 don Fhorbairt Inbhuanaithe 

BOO Bord Oideachais agus Oiliúna 

BOOÉ Boird Oideachais agus Oiliúna Éireann 

FET Breisoideachas agus Oiliúint 

OSD Oideachas um Shaoránacht Dhomhanda 

GENE Líonra na hEorpa um Oideachas 
Domhanda 

ÚAO An tÚdarás um ArdOideachas 

IAOanna Institiúidí ArdOideachais 

IEDT Institiúid Ealaíne, Deartha agus 
Teicneolaíochta 

INTO Cumann Múinteoirí Éireann 

IPPN Líonra Phríomhoidí Bunscoile Éireann 

LISÉ Líonra Inbhuanaitheachta Scoileanna na 
hÉireann 

ADIÉ Aontas Daltaí Iarbhunscoile na hÉireann 

OTM Oideachas Tosaigh Múinteoirí 

LAOS Ag breathnú ar na Scoileanna Againne: 
Creat Cáilíochta d’IarBhunscoileanna 

LC CASD Gníomhú ar son na hAeráide agus Forbairt 
Inbhuanaithe na hArdteistiméireachta  

CFPÁ Coiste Forbartha Pobail Áitiúil 

PÁEP Plean Áitiúil Eacnamaíochta agus Pobail 

CÁÓI Comhpháirtíochtaí Áitiúla Óige Ildánach 

CMgS Coláiste Mhuire gan Smál, Luimneach 

OTM Ollscoil Teicneolaíochta na Mumhan 

OMN Ollscoil Mhá Nuad 

CNED Coláiste Náisiúnta Ealaíne is Deartha 

CNCM An Chomhairle Náisiúnta Curaclaim agus 
Measúnachta 

SPNF An tSeirbhís Páirceanna Náisiúnta agus 
Fiadhúlra 

NTUTORR An Ollscoil Teicneolaíochta Náisiúnta: 
Bunathrú don Téarnamh agus don 
Athléimneacht 

ECFE An Eagraíocht um Chomhar agus Fhorbairt 
Eacnamaíochta 

R1, R2, Ráithe 1 (Eanáir – Márta), 
R3, R4 Ráithe 2 (Aibreán – Meitheamh), 

Ráithe 3 (Iúil – Meán Fómhair), 
Ráithe 4 (Deireadh Fómhair – Nollaig) 

CRMÉ Coláiste Ríoga na Máinlia in Éirinn 

CLAS Cúram Leanaí in Aois Scoile 

SFIanna Spriocanna Forbartha Inbhuanaithe 

ÚFIÉ Údarás Fuinnimh Inmharthana na hÉireann 

OTO Ollscoil Teicneolaíochta an Oirdheiscirt 

OSPS Oideachas Sóisialta, Pearsanta agus Sláinte 

FMS Féinmheastóireacht Scoile 

ETIM Eolaíocht, Teicneolaíocht, Innealtóireacht 
agus Matamaitic 

CnT Coláiste na Tríonóide Baile Átha Cliath 

TCG Grúpa um Chomhoibriú Teicniúil (NA) 

OTBÁC Ollscoil Teicneolaíochta Bhaile Átha Cliath 

OTS Ollscoil Teicneolaíochta na Sionainne: Lár 
Tíre – An tIarthar Láir 

COC Coláiste na hOllscoile, Corcaigh 

COBÁC An Coláiste Ollscoile, Baile Átha Cliath 

OL Ollscoil Luimnigh 

NA Na Náisiúin Aontaithe 

CENAE Coimisiún Eacnamaíochta na Náisiún 
Aontaithe don Eoraip 

EOECNA Eagraíocht Oideachais, Eolaíochta agus 
Chultúir na Náisiún Aontaithe 

UNFCCC CreatChoinbhinsiún na Náisiún Aontaithe 
maidir leis an Athrú Aeráide 

Oideachas don Inbhuanaitheacht 

Chuir an deontas ar chumas Oideachas don 
Inbhuanaitheacht cúrsa ar litearthacht aeráide a 
fhorbairt i mbunscoileanna. Ceadaíonn an cúrsa 
sin don éascaitheoir an rang a theagasc agus 
foireann teagaisc a oiliúint i soláthar cúrsa ag an 
am céanna, rud a chuireann ar chumas an 
mhúinteora an cúrsa a sholáthar sna blianta ina 
dhiaidh sin. Mar thoradh air sin, is féidir an cúrsa 
a sholáthar sa todhchaí gan aon chostas 
airgeadais a bheith ar an scoil agus ar an 
mbealach sin inbhuanaitheacht eacnamaíochta 
an chláir a mhéadú. 

 

Scoil Saoránachta Domhanda (SSD) 

Bronnadh maoiniú ar SSD chun suíomh gréasáin 
nua a chruthú, ar suíomh é a sholáthraíonn cuid 
mhór pleananna ceachta agus acmhainní eile do 
mhúinteoirí. Cheadaigh an maoiniú do SSD 
suirbhé a dhéanamh ar mhúinteoirí bunscoile a 
bhain úsáid as an suíomh gréasáin nua. Bhí an t
aiseolas thar a bheith dearfach, agus thug 94% 
de na rannpháirtithe rátáil idir “AnMhaith agus 
“Ar Fheabhas” don suíomh. 

 

Fréamhacha Glasa 

I bhFréamhacha Glasa Fás do Chlóca Glas déantar 
iarracht feasacht scoláirí a mhúscailt maidir leis 
an dúlra, bithéagsúlacht agus an timpeallacht le 
réimse gníomhaíochtaí a spreagann leanaí chun 
idirghníomhú leis an dúlra agus ansin machnamh 
a dhéanamh ar a gcuid eispéireas trí ealaín, 
ceardaíocht agus scríbhneoireacht. Mar thoradh 
ar an deontas, bhíothas ábalta acmhainní físeáin 
agus léaráidí a fhorbairt chun cur leis an gclár 
agus d’éascaigh sé aistriú na nábhar go Gaeilge. 

 

Aguisín 2 
– Tuairisc Achomair ar OFI go 2030 
Glao ar Mhaoiniú 2022

I mí Mheán Fómhair 2022, d’fhoilsigh an Roinn 
Oideachais glao ar mhaoiniú do thionscadail a 
thacaíonn le feidhmiú OFI go 2030 in earnáil na 
scoile. Bronnadh maoiniú de €220 míle san 
iomlán ar naoi gcinn d’eagraíochtaí agus ar 45 
scoil do réimse tionscadal. D’éascaigh na 
deontais a bronnadh réimse leathan tionscadal ar 
fud na dtrí cinn de réimsí, mar atá 
Inbhuanaitheacht Timpeallachta, Shóisialta agus 
Eacnamaíochta. Tugtar breacchuntas thíos ar 
rogha shamplach de na tionscadail sin. 

D’éascaigh na deontais a bronnadh réimse 
leathan tionscadal ar fud na dtrí cinn de réimsí, 
mar atá Inbhuanaitheacht Timpeallachta, 
Shóisialta agus Eacnamaíochta. Tugtar breac
chuntas thíos ar rogha shamplach de na 
tionscadail sin. 

 

Eagraíochtaí 

An Taisce 

Le cúnamh ón deontas, bhí An Taisce ábalta cur 
lena gclár um Shaoránacht Dhomhanda – Bia 
agus Bithéagsúlacht de chuid na Scoileanna 
Glasa agus ranganna cócaireachta atá faoi threoir 
ag an inbhuanaitheacht a sholáthar do 15,836 
scoláire san iomlán ar fud 64 scoil ar fud na tíre.  

 

ECOEOECNA 

D’éascaigh an deontas a bronnadh ar ECO
EOECNA ceithre cinn déag de sheisiúin oiliúna ar 
an timpeallacht d’aontais mac léinn i seacht gcinn 
de scoileanna ar fud na hÉireann. Cuireann an 
oiliúint ar chumas na mac léinn smaoineamh go 
criticiúil maidir le feabhas a chur ar an méid a 
chuireann a bpobal scoile leis an bhForbairt 
Inbhuanaithe. Chuir an clár oiliúint ar fáil do 
bhreis agus 400 scoláire. 

Líonra Inbhuanaitheachta Scoileanna na 
hÉireann (LISÉ) 

 Chuir LISÉ deiseanna ar fáil do mhúinteoirí agus 
do scoláirí chun nascadh agus deachleachtas a 
roinnt agus oiliúint agus acmhainní a sholáthar in 
OFI agus OSD do mhúinteoirí agus do 
phríomhoidí. Cheadaigh an maoiniú a cuireadh ar 
fáil do LISÉ cumarsáid éifeachtach a dhéanamh 
le múinteoirí agus le scoláirí trí chuntais phoist 
agus acmhainní a sholáthar trína suíomh 
gréasáin. I mí na Bealtaine 2023, bhí 240 scoil 
cláraithe leis an líonra. 

 

Aontas Daltaí Iarbhunscoile na hÉireann (ADIÉ) 

Tugann Déan Díospóireacht le do Chinnteoirí deis 
do scoláirí foghlaim faoi Fhorbairt Inbhuanaithe 
trí cheardlanna agus acmhainní ar líne. Ansin, 
déanann ADIÉ imeacht a óstáil ina nglacann 
scoláirí agus ionadaithe poiblí páirt i bplé agus i 
ndíospóireachtaí faoin inbhuanaitheacht a bhfuil 
bonn eolais fúthu. Ina dhiaidh sin, cuireann sé sin 
bonn eolais faoi abhcóideacht ADIÉ i dtaca le 
Forbairt Inbhuanaithe. Cheadaigh an deontas do 
ADIÉ an timeacht a óstáil agus ábhair a 
sholáthar do na rannpháirtithe. 

 

GUTH Éireann 

Clár de chuid Ghuth Éireann is ea Cairde don 
Bhailiú Bruscair a cruthaíodh chun feasacht a 
mhúscailt maidir le ceisteanna timpeallachta agus 
gníomhaíocht atá inbhuanaithe go sóisialta agus 
ó thaobh na timpeallachta a chur chun cinn trí 
eachtra bailithe bruscair. Cheadaigh an maoiniú 
an clár a fhorbairt agus ábhair a dhearadh don 
fheidhmiú céimneach atá beartaithe in 23/24. 

 

Oideachas don Fhaisean Inbhuanaithe 

Cúrsa oiliúna ar líne d’fhoirne teagaisc is ea 
Faisean Inbhuanaithe sa Seomra Ranga atá á 
sholáthar ag Oideachas don Fhaisean 
Inbhuanaithe. Nuair a bheidh sé curtha i gcrích 
acu, beidh na scileanna agus na hacmhainní ag 
múinteoirí chun leanaí a theagasc faoi fhaisean 
agus inbhuanaitheacht. 

 

Scoileanna 

Tabhair do d’aire: Mar gheall ar an líon suntasach 
tionscadal ar tugadh maoiniú dóibh faoi OFI go 
2030 i scoileanna in 22/23, tugtar forléargas 
ginearálta thíos ar na cineálacha tionscadal a bhí i 
gceist. Tá liosta iomlán de na deontaithe ar fáil ar 
shuíomh gréasáin OFI go 2030: gov.ie – An 
Straitéis Náisiúnta ar Oideachas don Fhorbairt 
Inbhuanaithe in Éirinn ( (www.gov.ie) agus tá 
tuilleadh eolais ar thionscadail aonair ar fáil i 
Nuachtlitir ráithiúil OFI. 

 

Spásanna Nádúrtha 

Bhí tóir ar leith ag bunscoileanna ar thionscadail 
a thug spás do dhaltaí chun taithí a fháil ar an 
dúlra ar thailte na scoile.  

Ghlac scoileanna páirt i ngníomhaíochtaí éagsúla 
chun a dtimpeallachtaí a fheabhsú: chuir siad 
gairdíní glasraí (Scoil Náisiúnta Ráth Chofaigh) 
agus úlloird; shuiteáil siad polatholláin (Scoil 
Náisiúnta Phobail Mol an Óige); chruthaigh siad 
móinéir de bhláthanna fiáine chun bithéagsúlacht 
a chur chun cinn; shuiteáil siad buainteoirí uisce 
báistí (Scoil Náisiúnta Phobail Chill Ghlais); agus 
thóg siad boscaí beach chun tacú le pailneoirí 
(Scoil Náisiúnta Shóisearach an Chnoic Mhóir). 

Thug na tionscadail sin deis do scoláirí tuiscint a 
fháil ar an tábhacht a bhaineann le 
hInbhuanaitheacht Chomhshaoil ar leibhéal níos 
doimhne trí thaithí theagmhálach, a dhaingníonn 
an tuiscint choincheapúil a fuarthas sa seomra 
ranga. 

Bhí inbhuanaitheacht shóisialta mar théama láidir 
sna tionscadail sin. Leagadh béim ar an 
ionchuimsitheacht agus chinntigh mórán 
scoileanna go bhféadfadh spásanna nádúrtha 
freastal freisin ar scoláirí néaraéagsúla mar 
ghairdíní céadfacha (Scoil Náisiúnta Naomh 
Raphaela, Lios Fearnáin). Bhí ról tábhachtach ag 
rannpháirtíocht an phobail le heagraíochtaí 
áitiúla amhail na Bailte Slachtmhara agus Botháin 
na bhFear i soláthar an tionscadail i mórán 
scoileanna (Scoil Náisiúnta Ghleanna Bruacháin, 
Bunscoil Bhinn Éadair). Léiríonn sé sin an 
tionchar dearfach forleathan is féidir a bheith ag 
na tionscadail sin ar phobail. 

Bhí an taiseolas ar na tionscadail ó chomhlachtaí 
scoláirí go hiomlán dearfach agus thuairiscigh 
baill foirne go raibh leibhéil arda suime agus 
rannpháirtíochta ó scoláirí sna tionscadail sin. 
Thuairiscigh scoileanna a shuiteáil gairdíní 
céadfacha go raibh tionchar suntasach dearfach 
acu ar scoláirí néaraéagsúla ach go háirithe. 

 

Tomhaltas Inbhuanaithe 

Roinnt tionscadal scoile maidir leis an gcaidreamh 
idir an scoil agus tomhaltas a athrú: idir 
scairdeáin uisce a shuiteáil chun dramhaíl buidéal 
plaisteach a laghdú (Coláiste De La Salle; 
Coláiste an Aireagail); siopaí malartaithe a 
chruthú ina bhféadfadh scoláirí éadaí nach raibh 
ag teastáil uathu a mhalartú le chéile (Coláiste 
Pobail Leamhcáin; Coláiste Chaladh an Treoigh); 
agus bithdhíleáiteoir a shuiteáil ag Coláiste Pobail 
Chionn tSáile chun dramhbhia a thiontú ina 
bhithghás. 

Bhí taisteal inbhuanaithe a chur chun cinn mar 
ghné chomónta i roinnt tionscadal. D’úsáid 
Coláiste Bhaile Chláir agus Coláiste De la Salle 
cuid dá ndeontais chun soláthairtí rothaíochta a 
cheannach. Cuireadh oiliúint i sábháilteacht ar 
bhóithre agus i rothaíocht shábháilte ar scoláirí. 
Léirigh na tionscadail sin céim phraiticiúil eile a 
d’fhéadfadh scoláirí a ghlacadh chun a 
dtomhaltas a laghdú. 

 

Inbhuanaitheacht shóisialta 

D’éascaigh an maoiniú a cuireadh ar fáil do ETSS 
Bhrí Mhór forbairt ar bheartais scoile a bheadh 
oiriúnach do leanaí ag scoláirí. Thosaigh na 
scoláirí leis an mbeartas frithbhulaíochta agus 
tháinig siad le chéile go minic chun beartas a 
fhorbairt a bheadh ionchuimsitheach agus a 
mbeadh sé éasca dul i ngleic leis agus iad sin 
lárnach ann, ag teacht le hAidhm 4a de Sprioc 4. 
Mhaoinigh an deontas turas go Béal Feirste chun 
bualadh le Laura Lundy, Ollamh le Cearta Leanaí, 
Ollscoil na Banríona, Béal Feirste agus Coláiste 
na hOllscoile, Corcaigh. Fuair an fhoireann 
scoláirí litreacha ón gCoimisiún Eorpach mar 
aitheantas ar an tábhacht agus an neart a bhain 
lena gcuid oibre maidir le beartais a chruthú a 
bheadh ag teacht le Cearta an Linbh agus Cearta 
Digiteacha AE. Tá sé i gceist ag an bhfoireann 
scoláirí a gcuid oibre a chur ar taispeáint i 
scoileanna eile i mí Mheán Fómhair 2023 chun 
léiriú a dhéanamh ar an mbealach a bhféadfaí a 
gcuid ratha a mhacasamhlú.

Aguisín 3 
– Struchtúir

Grúpa Náisiúnta 
 
Grúpa Stiúrtha OFI go 2030 
 
OFI go 2030 – Grúpa Comhairleach do 
Scoileanna 
 
OFI go 2030 – Grúpa Comhairleach don 
Bhreisoideachas agus don ArdOideachas 
 
Grúpa Soláthair um Ghníomhú ar son na 
hAeráide 
 
SFIanna – Grúpa Oifigeach Sinsearach 
 
SFIanna – Grúpa Oibre IdirRannach 
 
An Tascfhórsa um Rannpháirtíocht Saoránach 
agus Litearthacht Aeráide 
 
Grúpa Forfheidhmithe agus Forbartha Ardleibhéil 
do Phlean Gníomhaíochta an Bhithgheilleagair 
 
Oidhreacht Éireann 2030 – Grúpa Oifigeach 
Sinsearach 
 
 
Grúpa Idirnáisiúnta 
 
Grúpa Oibre AE do Scoileanna: Ag foghlaim don 
Aistriú Glas agus don Fhorbairt Inbhuanaithe 
 
NA– OFI Net – An Eoraip agus Meiriceá Thuaidh 
 
Comhpháirtíocht um Ghlasú an Oideachais

Ceannas 
 
Ranna Comhurraíochta 
 
RO 
 
 
RBATNE 
 
 
RO – Grúpa inmheánach 
 
 
Roinn an Taoisigh 
 
RCAC 
 
RCAC 
 
 
RTBM/RCAC 
 
 
RTRÁO 
 
 
 
 
 
Comhairle AE 
 
 
EOECNA 
 
EOECNA/ An Taisce – Scoileanna Glasa

Aguisín 4 
– Straitéisí/Beartais a Nascadh le Déanaí

• Straitéis Forbartha BCP 

• An Plean Gníomhaíochta Náisiúnta don 
Bhithgheilleagar 20232027 

• Ag Fáiltiú Roimh an Saol Faoin Aer in Éirinn: 
An Straitéis Náisiúnta um Chaitheamh 
Aimsire Faoin Aer 20232027 

• An 4ú Plean Náisiúnta um Ghníomhú ar son 
na Bithéagsúlachta 2023–2030 

• Oidhreacht Éireann 2030 

• Plean Forfheidhmithe an Chéad 5 2023
2025 

 

 

Suíomh gréasáin: 
https://www.gov.ie/en/publication/02952d
nationalstrategyoneducationforsustainabled
evelopmentinirelan/ 

Nuachtlitir OFI: Glac Síntiús le Nuachtlitir OFI 
ANSEO 

Teagmhálaithe: ESD@education.gov.ie 

ESD@dfheris.gov.ie  

